
દિલ્હીમાં રાહુલ ગાંધીના 
નિવાસસ્થાને INDIA બ્લોકની 
બેઠક બાદ વિપક્ષી નેતાઓએ પ્રેસ 
કોન્ફરન્સ કરી. રાહુલ ગાંધીએ 
કહ્યું- દેશમાં લોકશાહીને બરબાદ 
કરવામાં આવી રહી છે અને આ 
લડાઈ અલગ-અલગ નથી, પરંતુ 
એક જ આંદોલન છે. તેમણે કહ્યું- 
મુખ્ય ચૂંટણી કમિશનર જ્ઞાનેશનું 
રાજીનામું અમારું મિશન છે.

કોંગ્રેસ અધ્યક્ષ મલ્લિકાર્જુન 
ખડગેએ કહ્યું- વોટ ચોરીના પ્લાનને 
ઉજાગર કરવા માટે વિપક્ષ સાથે 
મળીને ઊભો છે. તેજસ્વી યાદવ, 
સુપ્રિયા સુલે સહિત અન્ય વિપક્ષી 
પાર્ટીઓના નેતાઓએ આરોપ 
લગાવ્યો કે વોટની સાથે હવે 
ધરણાસ્થળ પણ ચોરાઈ રહ્યા છે. 
તેમણે કહ્યું કે સામાન્ય લોકોના 
અધિકારોનું રક્ષણ કરવા અને 
લોકશાહી બચાવવા માટે આંદોલન 
ચાલુ રહેશે. રાહુલે પોતાના 
નિવાસસ્થાને વિપક્ષી નેતાઓ અને 
વિદ્યાર્થી સંગઠનોને ટી-પાર્ટી ચર્ચા 
માટે બોલાવ્યા હતા. બેઠકમાં 
જ્ઞાનેશ કુમાર અને SIRના 
વિરોધમાં આંદોલનને આગળ 
વધારવાની રણનીતિ પર ચર્ચા થઈ. 
વિપક્ષે જ્ઞાનેશ કુમાર સામે 
કાર્યવાહીની માગ કરતા કહ્યું કે 

તેઓ પોતાની લડાઈ ચાલુ રાખશે.
રાહુલ ગાંધીએ કહ્યું- વિપક્ષનો 

સંઘર્ષ ચાલુ રહેશે અને તે પોતાના 
લક્ષ્ય સુધી પહોંચીને જ રહેશે. 
તેમણે કહ્યું કે તેમાં કાલે, પરમદિવસે 
કે બે વર્ષ પણ લાગી જાય, તેમની 
ટીમ રોકાવાની નથી.

તેમણે કહ્યું- જે ઊર્જા, તાકાત 
અને એકજૂથતા સાથે અમે 
આંદોલન કર્યું છે, એ જ ભાવના 
સાથે મળીને લડતા રહીશું.

AISA અધ્યક્ષ નેહા બોરાએ 
કહ્યું- જો BJP એવું વિચારે છે કે તે 
લોકશાહીના પાયા પર હુમલો કરી 
શકે છે અને જ્યારે લોકો પોતાના 
મતદાનના અધિકારોની માગ માટે 
રસ્તાઓ પર ઉતરે, ત્યારે તેમનો 

વિરોધ કરવાનો અધિકાર પણ 
છીનવી લેવામાં આવશે અને તેઓ 
ચૂપ રહેશે, તો BJP ગેરસમજમાં 
છે. TMC સાંસદ સાગરિકા ઘોષે 
કહ્યું કે દરરોજ એ વધુ સ્પષ્ટ થઈ 
રહ્યું છે કે જ્ઞાનેશ કુમારના 
નેતૃત્વવાળું ચૂંટણી પંચ ભારતમાં 
સ્વતંત્ર અને નિષ્પક્ષ ચૂંટણીઓને 
ખતમ કરી રહ્યું છે.

તેમણે કહ્યું- જ્યાં સુધી જ્ઞાનેશ 
કુમારના નેતૃત્વવાળું ચૂંટણી પંચ 
અસ્તિત્વમાં રહેશે, ત્યાં સુધી 
ભારતમાં સ્વતંત્ર અને નિષ્પક્ષ 
ચૂંટણીઓ નહીં યોજાય.

રાહુલ ગાંધીએ કહ્યું- આ દેશમાં 
લોકશાહી બરબાદ કરી દેવામાં 
આવી છે. ચૂંટણી વ્યવસ્થાને પણ 

ખતમ કરી દેવામાં આવી છે. 
બંધારણને ફાડીને ફેંકી દેવામાં 
આવ્યું છે. અમે દેશમાં લોકશાહી 
શાસન, સાચા અર્થમાં લોકશાહી 
વ્યવસ્થા પુનઃસ્થાપિત કરવું કરવા 
માટે એકસાથે લડી રહ્યા છીએ.

પ્રશાંત ભૂષણે કહ્યું કે દિલ્હીમાં 
વોટ ચોરી અને SIR વિરુદ્ધ 2 
ઓક્ટોબરથી આંદોલન શરૂ 
કરવામાં આવ્યું હતું, પરંતુ સરકારે 
તેને કચડી નાખ્યું. તેમણે આરોપ 
લગાવ્યો કે પ્રદર્શનકારીઓ પર 
લાઠીચાર્જ કરવામાં આવ્યો અને 
ટીયર ગેસના સેલ છોડવામાં 
આવ્યા. ભૂષણે જણાવ્યું કે 
આંદોલનને રોકી શકાય નહીં, 
કારણ કે વિરોધ પ્રદર્શન કરવો એ 
બંધારણીય અધિકાર છે. તેમણે કહ્યું 
કે હવે આ વિરોધમાં અનેક અન્ય 
સંગઠનો પણ જોડાશે. કિસાન 
સંગઠનોની સાથે સિવિલ સોસાયટી 
અને ટ્રેડ યુનિયન પણ આંદોલનમાં 
સામેલ થશે.

તેજસ્વી યાદવે કહ્યું કે વિપક્ષ 
એકસંપ છે અને લોકશાહી 
બચાવવાની લડાઈ ચાલુ રાખશે. 
તેમણે કહ્યું- અમે બધા લોકો 
એકસંપ છીએ. જે પણ બલિદાન 
આપવું પડશે, તે બધા મળીને 
આપીશું. દેશ ગાંધીજીનો દેશ છે. 
જે પણ બંધારણીય સંસ્થાઓને 

હાઇજેક કરવાનો પ્રયાસ કરશે, 
તેની વિરુદ્ધ અમે લડતા રહીશું.

તેજસ્વીએ કહ્યું કે જ્ઞાનેશ કુમારે 
લોકશાહી સાથે દગો કર્યો છે. તેમણે 
આરોપ લગાવ્યો કે જ્ઞાનેશ કુમારે 
કઠપૂતળીની જેમ કામ કર્યું છે અને 
તેમને તેની સજા ચોક્કસ મળશે. 
તેમણે કહ્યું કે જંતર-મંતર પર 
પ્રદર્શનો થતા રહ્યા છે અને આગળ 
પણ થતા રહેશે, પરંતુ પ્રદર્શન 
સ્થળને દિલ્હીના બોર્ડર પર શિફ્ટ 
કરવું સરકારનો ડર બતાવે છે.

રાહુલ ગાંધીના આવાસે RJD 
નેતા તેજસ્વી યાદવ અને મનોજ 
ઝા, JMMના મહુઆ માજી, 
સમાજવાદી પાર્ટીના હરેન્દ્ર મલિક, 
આનંદ ભદૌરિયા અને મોહિબુલ્લાહ 
નદવી, CPI(M)ના એમ.એ. 
બેબી, CPIના ડી. રાજા અને પી. 
સંતાષ કુમાર, CPI-MLના 
દીપાંકર ભટ્ટાચાર્ય અને TMC 
સાંસદ મહુઆ મોઇત્રા પહોંચ્યા છે.

રાહુલ ગાંધીના આવાસે ચા પર 
બેઠકમાં સામેલ થવા પહોંચેલાં 
સમાજવાદી પાર્ટીનાં સાંસદ ઇકરા 
હસને કહ્યું- આ સમગ્ર દેશ સાથે 
જોડાયેલો મુદ્દો છે. અમે બધા, ભલે 
CJP હોય કે આમ આદમી પાર્ટી, 
એક જ સત્તાવાદી સરકાર વિરુદ્ધ 
લડી રહ્યા છીએ. એટલા માટે અમે 
બધા એક સાથે છીએ.

વડાપ્રધાન નરેન્દ્ર મોદીએ 
મંગળવારે કહ્યું કે સસ્તી દવાઓથી 
લઈને પ્રતિભા સુધી, દુનિયા ભારત 
પર વિશ્વાસ કરે છે. ભારતે 
દુનિયાને શૂન્ય આપ્યું, પરંતુ 
ક્યારેય તેનો શ્રેય કે રોયલ્ટી માંગી 
નથી. દિલ્હીમાં પ્રથમ વખત 
યોજાઈ રહેલા બ્લૂમબર્ગ ન્યૂ 
ઇકોનોમી ફોરમમાં મોદીએ 25 
મિનિટનું ભાષણ આપ્યું. તેમણે 
કહ્યું કે ભારતની તાકાત અન્ય 
લોકોને સક્ષમ બનાવવામાં છે. 
તેમણે ડિજિટલ ટેકનોલોજી, રસીનો 
પુરવઠો, આર્થિક સુધારાઓ અને 
વૈશ્વિક પડકારોનો સામનો કરવામાં 
ભારતની ભૂમિકાનો ઉલ્લેખ કર્યો.

ત્રણ દિવસ ચાલનારો આ 
કાર્યક્રમ 15 ઑક્ટોબરે સમાપ્ત 
થશે. આ વર્ષે ફોરમની થીમ 
‘બદલાતી દુનિયામાં શક્તિના નવા 
સ્ત્રોત નક્કી કરવા’ છે.

અન્ય લોકોને સક્ષમ બનાવો: 
જ્ઞાન, સંપત્તિ અને શક્તિનું મહત્વ 
તેનો ઉપયોગ કયા હેતુ માટે 
કરવામાં આવે છે તેના પર નિર્ભર 

છે. ભારત અન્ય લોકો માટે તકો 
ઊભી કરવામાં અને દેશોને 
જોડવામાં વિશ્વાસ રાખે છે.

100 દેશોમાં રસીનો પુરવઠો 
કર્યો: કોવિડ દરમિયાન ભારતે 
100થી વધુ દેશોમાં રસી પહોંચાડી. 
ભારત પોતાની ક્ષમતાઓનો 
ઉપયોગ સમગ્ર માનવજાતના લાભ 
માટે કરવા માંગે છે.

AI રીત બદલી રહ્યું છે: 
આર્ટિફિશિયલ ઇન્ટેલિજન્સ સાથે 
સપ્લાય ચેન, ઊર્જા, ખનિજ અને 
ટેક્નોલોજી પણ દેશો વચ્ચે દબાણ 
બનાવવાના સાધનો બની રહ્યા છે. 
દુનિયાને વિશ્વસનીય ભાગીદારોની 
જરૂર છે.

25 કરોડ લોકો ગરીબીમાંથી 
બહાર આવ્યા: સરકારનો ઉદ્દેશ 
લોકોને પોતાના પગ પર ઊભા 
કરવાનો છે. તેમણે દાવો કર્યો કે 
છેલ્લા એક દાયકામાં ભારતે 25 
કરોડ લોકોને ગરીબીમાંથી બહાર 
કાઢ્યા છે. સ્ટાર્ટઅપની તકો નાના 
શહેરો સુધી પહોંચી છે.

ભારતનો GDP વૃદ્ધિદર 
7.8%: આર્થિક સુધારાઓનો 

ઉલ્લેખ કરતાં તેમણે જણાવ્યું કે 
ભારતનો વિકાસદર 7.8% રહ્યો છે 
અને વિદેશી હૂંડિયામણનો ભંડાર 
700 અબજ ડોલરથી વધુ છે. 
વેપારને સરળ બનાવવો અને 
સુધારા કરવા એ સરકારની 
પ્રતિબદ્ધતા છે.

સસ્તા મોબાઇલ ડેટાથી તકો 
વધી: 2014 પછી મોબાઇલ ડેટા 
સસ્તો થયો છે. તેના કારણે નાના 
શહેરો અને નગરોના વિદ્યાર્થીઓને 
ઓનલાઇન અભ્યાસ, માહિતી 
અને રોજગાર સાથે જોડાયેલી નવી 
તકો સુધી પહોંચ મળી છે.

દેશમાં ભ્રષ્ટાચાર ઘટ્યો: દેશમાં 
ભ્રષ્ટાચાર ઘટ્યો છે. સરકારી 
યોજનાઓના પૈસા સીધા લોકો સુધી 
પહોંચી રહ્યા છે અને સરકારી 
કામગીરીમાં પારદર્શિતા વધી છે.

ભારત લોકશાહીની જનની: 
ભારત લોકશાહીની જનની છે. 
શાસનનો હેતુ માત્ર શક્તિનો 
ઉપયોગ કરવાનો નથી, પરંતુ 
લોકોને સશક્ત બનાવવાનો અને 
તેમને આગળ વધવાની તકો 
આપવાનો છે.

પીએમ બોલ્યા- ભારતનો 
7.8% વૃદ્ધિદર રહ્યો છે. આજે 
આપણું વિદેશી મુદ્રા ભંડાર 700 
બિલિયન ડૉલરથી વધુ છે. 
ભારતનો આત્મવિશ્વાસ ઊંચાઈ પર 
છે. અમે દિવાળિયાપણાનો કાયદો 
બનાવ્યો છે. વ્યવસાય સાથે 
જોડાયેલી નાની-મોટી ભૂલોને 
ડિક્રિમિનલાઇઝ કરી છે. સુધારા 
અમારો સંકલ્પ છે.

વેદોએ આપણને મંત્ર આપ્યો 
હતો- ચાલો સાથે ચાલીએ, ચાલો 
સાથે આગળ વધીએ, ચાલો સાથે 
પ્રયાસ કરીએ. સંવાદથી સમજ વધે 
છે. શક્તિને માત્ર પોતાના માટે જ 
નહીં રાખવી, તેનાથી અન્ય લોકો 
માટે પણ તકો ઊભી કરવી જરૂરી 
છે. પીએમએ કહ્યું- ઇતિહાસમાં 
અનેક વૈશ્વિક સંગઠનો બન્યા છે. 

તેમના પોતાના-પોતાના હિતો રહ્યા 
છે. અમે ઇન્ટરનેશનલ સોલર 
અલાયન્સ, લાઇફસ્ટાઇલ ફોર 
એન્વાયર્નમેન્ટ જેવા પહેલ હાથ 
ધરી છે. ભારત કયા વિચારોને 
લઈને સામે આવ્યું છે, તે સૌની 
સામે છે. ભારત જોડવા અને 
જોડાવા પર ભાર મૂકે છે. પાવર 
બીજાઓને એમ્પાવર કરવા માટે જ 
છે. ભારત રિલાયબિલિટી અને 
સ્ટેબિલિટીની વાત કરે છે.

પીએમ મોદીએ કહ્યું- જ્યારે 
દુનિયાને સસ્તી દવાઓની જરૂર 
હોય છે, ત્યારે તે ભારતમાંથી આવે 
છે. જ્યારે દુનિયાને પ્રતિભાની 
જરૂર હોય છે, ત્યારે ભારતના 
યુવાનો પર વિશ્વાસ કરવામાં આવે 
છે. એ સ્પષ્ટ છે કે જ્યારે દુનિયાને 
એક સ્થિર આધારસ્તંભની જરૂર 
હોય છે, ત્યારે ભારત પોતાની 
જવાબદારી સમજતાં હાથ આગળ 
વધારે છે. ભારત જે કરે છે, તેનો 
શ્રેય પણ ઇચ્છતું નથી. દુનિયા 
ગર્વથી કહે છે કે ભારતે શૂન્ય 
આપ્યું. ભારતે ક્યારેય તેના માટે 
રોયલ્ટી માંગી નથી.

દેશભરમાં SIR અને ચૂંટણી 
પંચ વિરુદ્ધ ચાલી રહેલા આંદોલન 
વચ્ચે ગૃહમંત્રી અમિત શાહે 
મંગળવારે પહેલીવાર નિવેદન 
આપ્યું. તેમણે કહ્યું- રાહુલ ગાંધી 
SIRની આડમાં ઘૂસણખોરોને 
બચાવવાનો પ્રયાસ કરી રહ્યા છે. 
આ દેશની જનતા તેમના એજન્ડાને 
સારી રીતે સમજે છે. શાહે કહ્યું- હું 
રાહુલ અને તેમના સાથીઓને 
કહેવા માગું છું કે 2029માં ફરી 
એકવાર કારમી હાર માટે તૈયાર 
રહો. 2029ની લોકસભા ચૂંટણીમાં 
NDA ભારે બહુમતીથી જીત 
મેળવશે અને કોંગ્રેસને સતત ચોથી 
હારનો સામનો કરવો પડશે. આ 
દેશની જનતા PM મોદી, ભાજપ 
અને NDA સાથે ઊભી છે. તમે આ 
સત્યને નકારી શકતા નથી.

શાહે ચૂંટણીના પરિણામો માટે 
બેલેટ મશીનોને જવાબદાર 
ઠેરવનારાઓ પર પણ નિશાન 
સાધ્યું. તેમણે કહ્યું કે તેઓ જે 
ચૂંટણીઓનો ઉલ્લેખ કરી રહ્યા છે, 
તે બેલેટ પેપર દ્વારા યોજાઈ હતી. 
શાહે દાવો કર્યો કે તેથી ભાજપની 
જીત માટે બેલેટ મશીનોને 
જવાબદાર ઠેરવવાની દલીલ 
ફગાવી દેવામાં આવે છે.

તેમણે કહ્યું કે ત્રિપુરામાં 33 
વર્ષથી કોંગ્રેસનો કોઈ મુખ્યમંત્રી 
બન્યો નથી અને પશ્ચિમ બંગાળમાં 
કોંગ્રેસ 54 વર્ષથી કોઈ ચૂંટણી જીતી 

નથી. શાહે રાહુલ ગાંધીને સવાલ 
કર્યો કે શું આ પરિણામોને પણ SIR 
સાથે જોડશો. તેમણે કહ્યું કે SIR 
2024 પછી લાગુ કરવામાં આવ્યું, 
જ્યારે કોંગ્રેસ તેમના મુખ્ય નેતા, 
પાર્ટી અધ્યક્ષ અને લોકસભામાં 
વિપક્ષના નેતા બન્યા ત્યારથી સતત 
ચૂંટણી હારી રહી છે.

અમિત શાહે ગુજરાતની 
સ્થાનિક સ્વરાજ્યની ચૂંટણીઓમાં 
ભાજપની જીતનો ઉલ્લેખ કરતાં 
કહ્યું કે પાર્ટીએ કુલ 104 બેઠકોમાંથી 
90 બેઠકો જીતી છે. તેમણે દાવો 
કર્યો કે ગુજરાતના મતદારો PM 
નરેન્દ્ર મોદી સાથે મજબૂતીથી ઊભા 
છે. શાહે કહ્યું- આમ આદમી 
પાર્ટીએ તમામ 32 બેઠકો પર 
ચૂંટણી લડી, પરંતુ દરેક બેઠક પર 
તેની ડિપોઝિટ જપ્ત થઈ ગઈ. 
કોંગ્રેસ 41 વર્ષથી ગુજરાતમાં એક 
પણ ચૂંટણી જીતી નથી. કોંગ્રેસે 
છેલ્લી ચૂંટણી 1985માં જીતી હતી.

શાહે તાજતેરમાં પશ્ચિમ બંગાળ, 
તમિલનાડુ અન ેપુડુચરેીમાં યોજાયેલી 
પટેાચૂંટણીઓનો ઉલ્લેખ કરતાં કહ્યું કે 
કોંગ્રેસ તમેાંથી એક પણ બઠેક જીતી 
શકી નથી. તમેણે કહ્યું- પશ્ચિમ 

બંગાળના નાઓગાંવમાં ભાજપના 
ઉમેદવારે 1.42 લાખ મતના 
અંતરથી જીત મેળવી. નંદીગ્રામમાં 
ભાજપના ઉમેદવારન ે 76% મત 
મળ્યા અન ેતમેણે 1.22 લાખ મતના 
અંતરથી જીત નોંધાવી. શાહના 
જણાવ્યા અનુસાર, પશ્ચિમ બંગાળના 
રેજીનગરમાં ભાજપ ે 75 હજારથી 
વધ ુ મતના અંતરથી જીત મેળવી 
અને આ બેઠક તૃણમૂલ કોંગ્રેસ 
પાસેથી છીનવી લીધી. બીજી તરફ, 
પુડુચેરીમાં NDAના સહયોગી 
AINRCના ઉમેદવારે 8,482 
મતથી જીત નોંધાવી, જ્યારે 
કોંગ્રેસને 22% મત મળ્યા. અમિત 
શાહે રાજસ્થાનની સ્થાનિક 
સ્વરાજ્યની ચૂંટણીઓનો ઉલ્લેખ 
કરતાં કહ્યું કે ભાજપે 90% નગર 
નિગમો, 66% નગર પરિષદો અને 
65% નગરપાલિકાઓમાં જીત 
મેળવી. તેમણે દાવો કર્યો કે 
રાજસ્થાનમાં 85%થી વધુ વોર્ડમાં 
આમ આદમી પાર્ટીની ડિપોઝિટ 
જપ્ત થઈ ગઈ. શાહે ત્રિપુરાની 
ગ્રામ સમિતિની ચૂંટણીઓ વિશે 
કહ્યું કે NDAએ આશરે 4,000 
બેઠકો જીતી અને તેને કુલ 77.5% 
મત મળ્યા. તેમના જણાવ્યા 
અનુસાર, કોંગ્રેસ 4,600 
બેઠકોમાંથી માત્ર 14 બેઠકો જીતી 
શકી. શાહે આ ચૂંટણી પરિણામોનો 
ઉલ્લેખ કરતાં કોંગ્રેસને સતત મળી 
રહેલી હાર પર આત્મમંથન 
કરવાની સલાહ આપી.

દિલ્હી પોલીસે કોકરોચ જનતા 
પાર્ટી (CJP)ના નેતા સૌરવ દાસ 
અને આશુતોષ રાંકાની અટકાયત 
કરી છે. એવું કહેવામાં આવી રહ્યું છે 
કે તેઓ પોતાના કેટલાક સાથીઓ 
સાથે દિલ્હીના જંતર-મંતર પહોંચ્યા 
હતા.

ખરેખરમાં, હવે જંતર-મંતર 
પર પ્રદર્શન કરી શકાશે નહીં. કેન્દ્ર 
સરકારે સોમવારે તેને નિર્ધારિત 
પ્રદર્શન સ્થળોની યાદીમાંથી હટાવી 
દીધું હતું.

ગૃહ મંત્રાલય દ્વારા બનાવવામાં 
આવેલી સમિતિની ભલામણ પર 
દિલ્હીના રામલીલા મેદાન, બુરાડી 
ગ્રાઉન્ડ અને પૂર્વી દિલ્હીના CBD 
ગ્રાઉન્ડને પ્રદર્શન સ્થળ બનાવવામાં 
આવ્યા છે. આ વર્ષે રામલીલા 
મેદાન માત્ર 29થી 31 ડિસેમ્બર 
સુધી જ ખાલી છે.

આ પહેલાં 10 ઑક્ટોબરે 
પાર્ટીના પ્રદર્શન દરમિયાન કૉકરોચ 
જનતા પાર્ટીના નેતાઓની 
ફ્લાઇટમાંથી અટકાયત કરવામાં 
આવી હતી.

કોકરોચ જનતા પાર્ટી (CJP)
ના નેતાઓ સોમવારે દિલ્હીના 

સંસદ માર્ગ પોલીસ સ્ટેશન પહોંચ્યા 
હતા. તેમણે પોલીસને જંતર-મંતર 
પર પ્રદર્શન માટે તારીખ અને સમય 
નક્કી કરવા કહ્યું હતું. પાર્ટીએ 24 
કલાકની અંદર જવાબ આપવાની 
માંગ કરી હતી.

સૌરવ દાસે કહ્યું હતું કે 
શાંતિપૂર્ણ રીતે પ્રદર્શન કરવું દરેક 
નાગરિકનો અધિકાર છે અને 
પોલીસે તેમાં કોઈ રોકટોક કરવી 
જોઈએ નહીં. બીજી તરફ, 
આશુતોષ રાંકાએ કહ્યું હતું કે જો 
24 કલાકમાં જવાબ નહીં મળે, તો 
પાર્ટી આગામી આંદોલનની તારીખ 
જાહેર કરશે.

જોકે, તેના થોડા સમય બાદ 
દિલ્હી પોલીસે જંતર-મંતરને 
નિર્ધારિત પ્રદર્શન સ્થળોની 

યાદીમાથંી હટાવી દીધું હતું. ગૃહ 
મંત્રાલય દ્વારા બનાવાયેલી 
સમિતિની ભલામણ પર દિલ્હીના 
રામલીલા મેદાન, બુરાડી ગ્રાઉન્ડ 
અને પૂર્વ દિલ્હીનું CBD ગ્રાઉન્ડ 
પ્રદર્શન સ્થળ બનાવવામાં 
આવ્યા.

દિલ્હીના જંતર-મંતર પર હવે 
પ્રદર્શન કરી શકાશે નહીં. કેન્દ્ર 
સરકારે તેને નિર્ધારિત પ્રદર્શન 
સ્થળોની યાદીમાથંી હટાવી દીધું 
છે. ગૃહ મંત્રાલય દ્વારા એક 
સમિતિની રચના કરવામા ંઆવી 
હતી. તેની ભલામણના આધારે 
દિલ્હીના રામલીલા મેદાન, 
બુરાડી ગ્રાઉન્ડ અને પૂર્વ દિલ્હીના 
CBD ગ્રાઉન્ડને પ્રદર્શન સ્થળ 
બનાવવામાં આવ્યા છે.

જ્ઞાનેશનું રાજીનામું અમારું  મિશન: રાહુલ ગાંધી
વિપક્ષ બોલ્યો- વોટ સાથે ધરણાસ્થળ પણ ચોરાઈ રહ્યા છે, પ્રદર્શ ન ચાલ રહેશે, CECને સજા મળશે

'SIR 2024માં આવ્યું  , કોંગ્રે સ તો 
પહેલે થી જ હારી રહી છે': અમિત શાહ
રાહુ લના નેતૃત્વમાં 2029ની ચંૂટણી પણ હારશે, વિપક્ષના પ્રદર્શ ન વચ્ચે  પહેલંુ નિવેદન

PM મોદીએ કહ્યું  - ભારતે દુ નિયાને સસ્તી દવા-ટેલે ન્ટ આપ્યું  : બદલામાં ક્રેડિ ટ-રોયલ્ટી 
પણ લીધી નહીં, દે શ પહેલીવાર બ્લૂ મબર્ગ  ન્યૂ  ઇકોનોમી ફોરમનો યજમાન

CJP નેતા સૌરવ દાસ અને આશુતોષ રાંકાની ફરી 
અટકાયત: જંતર-મંતર પર તિરંગો લહેરાવી રહ્યા હતા

સુરતમાંથી ફરી એકવાર 
ઔદ્યોગિક દુર્ઘટના સામે આવી છે. 
શહેરના ઉધના રોડ નંબર 2 પર 
આવેલી 'ક્રિષ્ના સિલ્ક મિલ'માં 
અચાનક બોઇલર ફાટતાં ભીષણ 
આગ ફાટી નીકળી હતી. આ 
બ્લાસ્ટ એટલો પ્રચંડ હતો કે મિલમાં 
કામ કરી રહેલા શ્રમિકોમાં 
નાસભાગ મચી ગઈ હતી. આ 
દુર્ઘટનામાં 4 શ્રમિકો ગંભીર રીતે 
દાઝી જતાં સારવાર માટે હોસ્પિટલ 
ખસેડાયા છે.

સુરતની નવી સિવિલ 
હોસ્પિટલના ડૉ. શીતલ 
ખેરડિયાએ કહ્યું હતું કે, આ 
તમામ દર્દીઓ અંદાજે 50થી 55 
ટકા જેટલા દાઝી ગયા છે અને 
હાલ તેમની સારવાર ચાલી રહી 
છે. 50થી 55 ટકા જેટલા દાઝેલા 
હોવાથી અને બાહ્ય ઈજાઓ જોતાં 
દર્દીઓની સ્થિતિ ગંભીર ગણી 
શકાય. હાલ પૂરતી આ ચાર 
દર્દીઓ અંગેની જ માહિતી છે 
અને અન્ય કોઈ વ્યક્તિ ઈજાગ્રસ્ત 
થઈ છે કે નહીં તે અંગે હાલ કોઈ 
ખ્યાલ નથી.

ક્રિષ્ના સિલ્ક મિલમાં રોજિંદી 
કામગીરી ચાલી રહી હતી, ત્યારે 
અચાનક કોઈ ટેકનિકલ ખામી કે 
વધુ પડતા દબાણને કારણે 

બોઇલરમાં જોરદાર બ્લાસ્ટ થયો 
હતો. ધડાકો એટલો મોટો હતો કે 
આસપાસના એકમોમાં કામ 
કરતા લોકો પણ ગભરાઈને 
બહાર દોડી આવ્યા હતા. 
બ્લાસ્ટની સાથે જ મિલમાં 
આગની જ્વાળાઓ ભભૂકી ઊઠી 
હતી, જેમાં નજીક કામ કરી રહેલા 
4 કર્મચારીઓ આગની ઝપેટમાં 

આવી ગયા અને દાઝી ગયા 
હતા.

દુર્ઘટનાની જાણ થતાં જ 
આસપાસના લોકો અને મિલ 
સંચાલકો દોડી આવ્યા હતા અને 
તાત્કાલિક 108 એમ્બ્યુલન્સને 
જાણ કરવામાં આવી હતી. 
ઘટનાસ્થળે પહોંચેલી 
એમ્બ્યુલન્સની ટીમે ચારેય 

ઈજાગ્રસ્તોને સુરતની નવી 
સિવિલ હોસ્પિટલ ખાતે ખસેડ્યા 
હતા. ઈજાગ્રસ્ત થયલા ચારેય 
લોકોને હાલ સિવિલ હોસ્પિટલના 
બર્ન્સ વોર્ડ અને ટ્રોમા સેન્ટરમા ં
તબીબી સારવાર આપવામાં 
આવી રહી છે.

સરુત ફાયર વિભાગના ચીફ 
ફાયર ઓફિસર બસંત પરીખ ે કહ્યું 

હતંુ કે, ઉધના રોડ નંબર 2 પર 
આવલેી ક્રિષ્ના સિલ્ક મિલમાં સાંજ ે5 
વાગ્યે આગ લાગવાની ઘટનાનો કોલ 
મળ્યો હતો. ટીમ ઘટનાસ્થળે પહોંચી 
ત્યારે ઓઇલ વગરેેમાં આગ લાગલેી 
હતી. ત્યારબાદ 6 વાગ્યાની 
આસપાસ બોઈલર બ્લાસ્ટ થતાં આગ 
સમગ્ર ઇન્ડસ્ટ્રીયલ પરિસરમાં ફેલાઈ 
ગઈ હતી.

'આગ પર કાબૂ મેળવવા માટે 
ફાયર બ્રિગેડની આશરે 15 જેટલી 
ગાડીઓ અને 80 જેટલા જવાનો 
ખડેપગે કામગીરીમાં જોડાયા 
હતા. મિલ માલિક તરફથી 
મળેલી માહિતી અનુસાર, 
ઘટનામાં ત્રણથી ચાર લોકો હાથ 
તથા પીઠના ભાગે દાઝ્યા છે. 
હાલ આગ પર સંપૂર્ણપણે કાબૂ 
મેળવી લેવામાં આવ્યો છે અને 
પરિસ્થિતિ સામાન્ય છે.'

ઘટના અંગે જાણ થતાં જ 
ફાયર ફાઇટરો ઘટનાસ્થળે પહોંચી 
ગયા હતા અને પાણીનો મારો 
ચલાવી આગ પર કાબૂ મેળવ્યો 
હતો. બીજી તરફ, બોઇલર 
બ્લાસ્ટનું ચોક્કસ કારણ જાણવા 
તેમજ ફેક્ટરીમાં સલામતીના 
નિયમોનું પાલન થતું હતું કે નહીં 
તે અંગે ફાયર વિભાગ અને 
પોલીસ ટીમ દ્વારા સયંુક્ત તપાસ 
શરૂ કરાઈ છે.

સુરત શહેરમાં પર્યાવરણના 
જતન સામે ગંભીર સવાલો ઊભા 
થયા છે. નાના વરાછા સીમાડા 
નાકા પાસે જાહેર ફૂટપાથ પર વર્ષો 
જૂના અને ઓક્સિજન આપતા 
વિશાળ કદના પીપળાના વૃક્ષોનું 
આડેધડ નિકંદન કાઢી નાખવામાં 
આવ્યું હોવાનો ગંભીર આક્ષેપ 
પર્યાવરણપ્રેમી મહેશ પટેલે કર્યો છે. 
તેમણે આક્ષેપ લગાવ્યો છે કે 
MBH-2 બિલ્ડર અને સુરત 
મહાનગરપાલિકાના ગાર્ડન 
વિભાગના જવાબદાર કર્મચારી-
અધિકારીઓની મિલીભગતને 
કારણે આ કુદરતી સંપત્તિનો નાશ 
થઈ રહ્યો છે.

પર્યાવરણ પ્રેમી મહેશ પટેલે 
જણાવ્યું હતું કે, જીપીએસ મેપ 
મુજબ જે સ્થાનો પર વૃક્ષો હોવા 
જોઈએ ત્યાંથી નવ જેટલા મોટા 
વૃક્ષો કાપી નાખવામાં આવ્યા છે. 
આ ઉપરાંત માત્ર સાઇનિંગ બોર્ડ કે 
સાઇટનું લોકેશન દેખાય તે માટે 
કોઈપણ જાતના વાજબી કારણ 
વિના મોટા વૃક્ષોની છટણી કે 
નિકંદન કરવામાં આવી રહ્યું છે. 
બિલ્ડરોના સ્વાર્થ અને 
અધિકારીઓની બેદરકારીને લીધે 
શહેરનું પર્યાવરણ ખતમ થઈ રહ્યું 
છે. વૃક્ષોમાં પણ જીવ રહેલો છે 
ત્યારે આવી ઘાતકી પ્રવૃત્તિ સામે 
તાત્કાલિક તટસ્થ તપાસ હાથ 

ધરી જવાબદાર બિલ્ડર અને 
ગાર્ડન વિભાગના અધિકારીઓ 
સામે પોલીસ ફરિયાદ દાખલ 
કરવામાં આવે તેવી માગણી 
તેમણે મ્યુનિસિપલ કમિશનર 
સમક્ષ કરી છે.

તેમણે વધુમાં જણાવ્યું કે સુરત 
શહેરમાં પાંચ મોટી નર્સરીઓ અને 
50,000 ચોરસ મીટરથી વધુ જગ્યા 
ઉપલબ્ધ હોવા છતાં બહારથી મોંઘા 
ભાવે છોડ ખરીદવામાં આવે છે અને 
જહાંગીરપુરા સહિતની નર્સરીઓમાં 
સેંકડો વૃક્ષો સુકાઈ રહ્યા છે. ગાર્ડન 
વિભાગ કોઈ નક્કર કામગીરી કરતું 
નથી અને માત્ર ઔપચારિકતા 
ખાતર કાપેલા વિશાળ વૃક્ષોની 
જગ્યાએ પાથરણાં કે નાના છોડ 
રોપીને દેખાડો કરવામાં આવે છે. 
ગાર્ડન વિભાગના વિકેન્દ્રીકરણના 

કારણે અધિકારીઓ 
જવાબદારીમાંથી છટકી રહ્યા 
હોવાથી ફરીથી તેનું કેન્દ્રીકરણ કરી 
વૃક્ષો અને પર્યાવરણને ન્યાય 
આપવામાં આવે તે જરૂરી છે. 
પર્યાવરણ પ્રેમી મહેશ પટેલે 
જણાવ્યું હતું કે, જીપીએસ મેપ 
મુજબ જે સ્થાનો પર વૃક્ષો હોવા 
જોઈએ ત્યાંથી નવ જેટલા મોટા 
વૃક્ષો કાપી નાખવામાં આવ્યા છે. 
આ ઉપરાંત માત્ર સાઇનિંગ બોર્ડ 
કે સાઇટનુ ં લોકેશન દેખાય તે 
માટે કોઈપણ જાતના વાજબી 
કારણ વિના મોટા વૃક્ષોની 
છટણી કે નિકંદન કરવામાં 
આવી રહ્ય ું છે. બિલ્ડરોના સ્વાર્થ 
અને અધિકારીઓની બેદરકારીને 
લીધે શહેરનું પર્યાવરણ ખતમ 
થઈ રહ્ય ું છે.

સુરતમાં ગાર્ડ ન વિભાગની મિલીભગતથી મોટા વૃક્ષોનંુ નિકંદન!: બિલ્ડિંગ 
સાઈટ અને સાઈન બોર્ડ  દે ખાય તે માટે વૃક્ષો કાપી નાખ્યાનો આક્ષે પ

જીગરદાન ગઢવીના ડોમમાં 
ફાયર એન.ઓ.સી. ન અપાઈ 
હોવા છતાં પહેલાં નોરતે ગરબા 
યોજાયા હતાં. લોકોના જીવ 
જોખમાય તેવી રીતે જીવતા વાયરો 
હોવા છતાં ગરબા રમાડાયાં હતાં 
અને પોલીસે ખેલ જોયો હતો. ન્યુ 
સાયન્સ સિટી રોડ ઉપર જીગરદાન 
ગઢવીના એસી ડોમ ગરબામાં 
ચકાસણી માટે ચાર વખત ફાયર 
ટીમ ગઈ હતી. રાત્રે એક સુધી 
ગરબા ચાલુ હોવાનું જણાતાં ફાયર 
એનઓસી વગર ડોમમાં ગરબા 
યોજાતાં ખેલૈયાઓ પાસેથી ધરખમ 
ફી વસૂલ્યા પછી ખેલૈયાઓ ઉપર 
જોખમની સ્થિતિ હોવાની ચર્ચા 
વચ્ચે પોલીસ, તંત્રનું મૌન ભેદી છે. 
પરમિશન ન હોવાથી મંગળવારે 
રાત્રે ગરબા બંધ રખાવ્યાનું પોલીસે 
જણાવ્યું હતું.

અમદાવાદમાં ડોમના ગરબામાં 
કડક નિયમપાલનની મોટી-મોટી 
વાતો વચ્ચે છેવટે તંત્રએ કુલડીમાં 
ગોળ ભાંગી લીધો હોય તેમ 
જીગરદાન ગઢવીના ગરબા સામે 
શિર્ષાસન કર્યું હતું. એ.સી.ડોમમાં 
સરકારે બહાર પાડેલી ગાઈડ લાઈન 

મુજબ આયોજકોએ ફાયર બ્રિગેડની 
પરમિશન લીધી ન હતી જેના કારણે 
ફાયરે એન.ઓ.સી ન આપી ન 
હોવાથી પોલીસ પરમિશન આપી 
શકે તેમ ન હોવાથી આયોજકોએ 
પોલીસ કમિશનર કચેરીની 
લાયસન્સ બ્રાંચમાં અરજી કરી ન 
હતી. ફાયર ઓફિસરોએ ત્રણ 
દિવસ સુધી સ્થળ તપાસ કરી તેમાં 
આવવા જવા માટે રસ્તા ખુલ્લા ન 
હતા, જ્યાં ત્યાં કચરાના ઢગલા 
હોવાથી ગંદકી હતી. ખેલૈયાઓ 
પાસેથી ધરખમ ફી વસુલ્યા પછી 
પણ કોઈ સેફ્ટી ન હતી. રવિવારે 
ગરબા સ્થળે ડોમ નીચે અને પાછળ 

ઈલેક્ટ્રીકના ખુલ્લા જીવતા વાયરો 
હતા તે ફાયર બ્રિગેડની સુચના 
છતાં કન્સિલ્ડ કરાયાં નહોતાં. 
આવી જોખમી સ્થિતિ વચ્ચે રવિવારે 
રાત્રે એક વાગ્યા સુધી ગરબા 
રમાડાયા હતા.

ફાયર એસ્ટિંગ્યુસર, 
ઈમરજન્સી એક્ઝીટ, સંપૂર્ણ એ.
સી.ડોમમાં લગાડેલા કપડા અને 
એ.સી. ડોમના ગ્રાઉન્ડની કાર્પેટ 
પર ફાયર રેઝિસ્ટન્સ સ્પ્રે કરવા 
કહ્યું હતું તેમ છતાં ગઈકાલે રાત 
સુધી કામગીરી પૂર્ણ કરી ન હતી. 
જેથી આગ લાગે તો ગ્રાઉન્ડ ફ્લોર 
પર કપડામાં આગ લાગવાની 

સંભાવના વ્યક્ત કરી ફાયર 
બ્રિગેડે નોટિસ આપી હતી. 
ગરબાની ફાયર બ્રિગેડે 
એન.ઓ.સી અને પોલીસની 
પરમિશન ન હતી તો રવિવારે 
ગરબા યોજાયાં તેમાં કોના ઈશારે 
પોલીસ બંદોબસ્ત આપ્યો હતો? 
પોલીસે ગરબા કેમ બધં કરાવ્યા 
નહીં? ફાયરબ્રિગેડે ત્રણ દિવસ 
ધક્કા ખાધા પછી અપૂર્ણતાઓ 
હોવા છતાં રવિવારે ગરબા કેમ 
કરવા દીધા? એવા અનેક સવાલો 
ચર્ચામાં છે.

અમદાવાદમાં જીગરદાન 
ગઢવીની સાચી નવરાત્રિમાં બીજા 

નોરતે એન્ટ્રી ન મળતા ખેલૈયાઓએ 
ભારે હોબાળો મચાવ્યો હતો. રાત્રે 
9 વાગ્યાથી મોંઘા પાસ લઈને ગેટ 
પાસે રાહ જોઈને ઊભેલા 
ખેલૈયાઓને કલાકો સુધી પ્રવેશ 
આપવામાં આવ્યો ન હતો. એન્ટ્રી 
કેમ નથી અપાતી તેનો આયોજકો 
તરફથી કોઈ યોગ્ય જવાબ ન 
મળતા રોષે ભરાયેલા ખેલૈયાઓ 
ધક્કામુક્કી કરીને એસી ડોમમાં ઘૂસી 
ગયા હતા અને પોસ્ટર ફાડી 
તોડફોડ કરી હતી તેમજ રિફડ 
આપવાના નારા લગાવ્યા હતા.

આ સમગ્ર વિવાદ પાછળનું 
મુખ્ય કારણ પોલીસની મંજૂરી ન 
હોવાનું સામે આવ્યું છે. સાચી 
નવરાત્રિમાં ફાયર વિભાગની 
પરવાનગી મળી ગઈ હતી, પરંતુ 
સ્ટ્રક્ચર સ્ટેબિલિટી રિપોર્ટ ન 
આવ્યો હોવાથી પોલીસ દ્વારા 
ગરબા યોજવા માટે પરવાનગી 
આપવામાં આવી ન હતી. 
પોલીસની મંજૂરી ન મળતા 
આખરે ગરબા શરૂ ન થઈ શક્યા, 
જ્યારે આશ્ચર્યની વાત એ છે કે 
પહેલા નોરતે કોઈપણ જાતની 
મજંૂરી વગર જ ગરબા યોજવામાં 
આવ્યા હતા.

એસ પી રીંગ રોડ પર આવેલા 
ગોપાલ ફાર્મમાં કીર્તિદાન ગઢવીના 
પરંપરા ગરબાનો એસી ડોમ 
ધરાશાયી થતા બીજા નોરતેથી 
ગરબા શરૂ કરવાની જાહેરાત 
કરવામાં આવી હતી. ત્યારે 
મોટાભાગના ખેલૈયાઓએ 
એડવાન્સમાં બે હજાર રૂપિયા 
પ્રતિદિનની કિંમતના ટિકિટના 
નાણાં ચૂકવ્યા હતા. પરંતુ, હવે 
ટિકિટની કિંમત અડધી કરવામાં 
આવતા બમણાં નાણાં 
ચૂકવનારાઓએ રીફડની માંગણી 
કરી છે. જો કે આયોજકોએ નાણાં 
પરત આપવાનો ઈનકાર કરતા 
ભારે હોબાળો થયો હતો.

કીર્તિદાન ગઢવીના પરંપરાના 
નામે એસી ડોમમાં ગરબાનું 
આયોજન કરવામા ં આવ્યું હતું. 
જેમાં ઓનલાઈન પ્લેટફોર્મ પર 
ટિકિટના 999, 1399 અને 
2499 જેટલી કિંમત રાખવામાં 
આવી હતી અને એસી ડોમ 
હોવાથી મોટાભાગના 
ખેલૈયાઓએ એડવાન્સમાં ટિકિટ 
ખરીદી હતી. ત્યારે હવે એસી ડોમ 
નવરાત્રિના બે દિવસ પહેલાં જ 
તૂટી પડતા પ્રથમ નવરાત્રિએ 
ગરબાનું આયોજન શક્ય બન્યું 
નહોતું અને બીજા દિવસે સોમવારે 
ગરબા શરૂ કરવાની જાહેરાત 
કરવામાં આવી હતી. સાથે સાથે 

આયોજકોએ એવી પણ જાહેરાત 
કરી હતી કે ગરબા ખુલ્લામાં 
યોજવામાં આવનાર હોવાથી 
ટિકિટના દર પણ અડધા થશે. 
જેથી એડવાન્સમાં ટિકિટ 
ખરીદનારાઓએ રીફંડની માંગણી 
કરી હતી. પરંતુ, ઓનલાઈન 
નાણાં ચૂકવનારને રીફંડની ના 
પાડવામાં આવતા હોબાળો થયો 
હતો. જેથી કેટલાંક લોકોને રીફંડ 
આપવાની ખાતરી આપીને રોષ 
શાંત કરવા માટે પ્રયાસ કરાયો 
હતો. એટલું જ નહીં ઓનલાઈન 
પ્લેટફોર્મ પર ટિકિટની કિંમતમાં 
ઘટાડો કરવામાં આવ્યો નહોતો 
અને 999, 1399 અને 2499 
રૂપિયા જ વસૂલવામાં આવતા 
હતા. આમ, આયોજકો દ્વારા 
છેતરપિંડી કરાયાનો આરોપ 
ખેલૈયાઓએ લગાવ્યો હતો.

નવરાત્રિમા ં નફો કમાવવા 
માટે કેટલાક આયોજકોએ 
નિયમોનો સરેઆમ ભંગ કર્યો 
હતો. આયોજકો માટે મહત્વના 
નિયમો બનાવાયા છે. જે પૈકી 
તેમની ગ્રાઉન્ડ ક્ષમતા કરતા 
વધારે લોકોને ટિકિટનું વેચાણ ન 
કરવું અને ગ્રાઉન્ડમાં નક્કી કરેલી 
મર્યાદા કરતા વધારે લોકો એકઠા 
થાય તો ખેલૈયાઓ રમી ન શકે 
તેમજ ભાગદોડમાં જાનહાની 
થવાની પણ શક્યતા રહે છે. 
પરંતુ, તેમ છતાયં, કેટલાંક 
ગરબાના આયોજકોએ રોકડી 
કરવા માટે નિયત મર્યાદા કરતા 
વધારે પ્રવેશ આપ્યો હતો. જેના 
કારણે સાત થી આઠ જેટલા 
ગ્રાઉન્ડ પર હોબાળો થયો હતો 
અને લોકો ગરબે રમી શક્યા 
નહોતા.

ડોમ માટે બમણાં પૈસા ચૂકવનાર ખેલ યાઓમાં રોષ: કીર્તિદાનના 
ગરબામાં ટિકિટની કિંમત અડધી થઈ, લોકો છેતરાયાજીગરદાન ગઢવીના ગરબામાં ત�ોડફ�ોડ અને હ�ોબાળ�ો: મોંઘા 

પાસ છતાં એ�ન્ટ્રી ન મળી, ખેલૈયાઓ�� ડ�ોમમાં ઘૂસી ગયા!

અમદાવાદમાં એકથી એક મોટા 
ગરબા આયોજકો દ્વારા દૈનિક 
પાસના રૂ. 1200થી માંડીને રૂ. 
2500 વસૂલવામાં આવતા હોવા 
છતાંય અમદાવાદ અને ગુજરાતના 
ગુડ્સ એન્ડ સર્વિસ ટેક્સ 
અધિકારીઓ ગરબા આયોજકોની 
જીએસટીની ચોરી સામે આંખ આડા 
કાન કરી રહ્યા છે. જીએસટીના 
નિયમ મુજબ 500 રૂપિયાથી વધુના 
મૂલ્યના ગરબાના પાસ પર 18 ટકા 
જીએસટી લાગુ પડે છે. પરંતુ આ 
ચોરી પકડવામાં અમદાવાદ અને 
ગુજરાતના જીએસટી 
અધિકારીઓને રસ જ ન હોય અને 
મફતિયા પાસ મેળવીને મજા 
કરવામાં જ રસ હોય તેવી સ્થિતિ 
પ્રવર્તી રહી છે.

ગોપાલ ફાર્મમાં કીર્તિદાન 
ગઢવીની પરંપરા નવરાત્રિના 13મી 
તારીખના એક વ્યક્તિના પાસના રૂ. 
999, 1399 અન ે 2499ના ભાવ 
બોલાઈ રહ્યા છે. કાયદાકીય જોગવાઈ 
મજુબ રૂ.500થી વધનુા મૂલ્યના પાસ 
ઉપર 18 ટકા ગડુ્સ એન્ડ સર્વિસ 
ટેક્સ લાગ ેછે. આ જ રીત ેઆદિત્ય 
ગઢવીન ેશીલજ પાસે સવાન્ના પાર્ટી 
પ્લોટમાં યોજાતા 13મી ઓક્ટોબરના 
ગરબાના પાસના રૂ.2000, 5000 
(વીઆઈપી પાસ) અન ે7500 (પાંચ 
વ્યક્તિના ગ્રુપ પાસના) બોલાઈ રહ્યા 

છે. શનિવારે આદિત્ય ગઢવીના 
ગરબાના એક દિવસના પાસના 
રૂ.1000 લેવામાં આવ્યા હતા. 
સાયન્સ સિટી રોડ પર જીગરદાન 
ગઢવીની સાચી નવરાત્રિમાં ૧૩મી 
ઓક્ટોબરના ગરબાના રૂ.1200, 
1500 અન ે રૂ.2500ના ભાવ 
બોલાઈ રહ્યા છે.

આ જ રીત ે શહેરની જુદી જુદી 
ક્લબોમાં યોજાઈ રહેલા ગરબીના 
એન્ટ્રી પાસના બહુ જ મોટા પસૈા 
લેવાય છે. તઓે તનેા પાસ પર તનેી 
કિમત લખતા નથી. પરંતુ ત ે કિમત 
લઈન ે વચેવામાં આવી રહ્યા છે. 
પરિણામે ત ેપણ જીએસટીન ેપાત્ર જ 
બન ે છે. છતાંય તઓે આ 
છટકબારીનો ઉપયોગ કરીને 
જીએસટીની ચોરી કરી રહ્યા છે. આમ 

છતાં જીએસટી વિભાગ કંુભકર્ણ 
નિદ્રામાં પોઢી રહ્યું છે. ગરબાના આ 
ભવ્ય આયોજનમાં 'નામ બડે ઔર 
દર્શન ખોટે' નો ઘાટ સર્જાયો છે. 
ગડુ્સ એન્ડ સર્વિસ ટેક્સના 
એન્ફોર્સમેન્ટ અધિકારી કિરણ 
સોલંકીન ેઆ સંદર્ભમાં સંપર્ક કરવામાં 
આવ્યો હતો. તમેણે કહ્યું હતંુ કે 
"અમારા ધ્યાનમાં આવશ ે તો અમે 
જરરુ પગલાં લઈશંુ." ગોપાલ ફાર્મમાં 
કીર્તિદાન ગઢવીની પરંપરા 
નવરાત્રિના 13મી તારીખના એક 
વ્યક્તિના પાસના રૂ. 999, 1399 
અન ે 2499ના ભાવ બોલાઈ રહ્યા 
છે. કાયદાકીય જોગવાઈ મજુબ 
રૂ.500થી વધુના મૂલ્યના પાસ ઉપર 
18 ટકા ગડુ્સ એન્ડ સર્વિસ ટેક્સ 
લાગ ેછે. 

અમદાવાદમાં ગરબા પાસના નામે ખુલ્લે આમ લંૂટ! 
GSTની ચોરી કરતાં આયોજકો પર સરકારની 'કૃપાદ્રષ્ટિ'

સુરતના ઔદ્યોગિક વિસ્તાર 
સચિન GIDCમાં સંકલિત 
વેરાબિલમાં 20થી 23 ટકા સુધીનો 
તોતિંગ વધારો ઝીંકાતાં સ્થાનિક 
ઉદ્યોગકારોમાં ભારે રોષ અને 
અસંતોષ ફેલાયો છે. આ ગંભીર 
સમસ્યાને વાચા આપવા માટે 
સચિન ઇન્ડસ્ટ્રિયલ કો-ઓપરેટિવ 
સોસાયટી લિમિટેડ દ્વારા મુખ્યમંત્રી 
તેમજ ઉદ્યોગમંત્રીને સીધો પત્ર 
પાઠવવામાં આવ્યો છે. પત્રમાં 
રાજ્ય સરકારે તાકીદે હસ્તક્ષેપ કરી 
વેરાબિલમાં તાત્કાલિક રાહત 
આપવાની માગ કરાઈ છે.

સચિન જીઆઈડીસી 
નોટિફાઇડ એરિયા દ્વારા નવા 
બ્લોક વર્ષ 2026થી 2030 માટે 
આકારણી હાથ ધરીને ચાલુ 
નાણાકીય વર્ષ 2026-27ના 
સંકલિત વેરાબિલ ઇશ્યૂ કરવાની 
તજવીજ શરૂ કરવામાં આવી છે. 
પત્રમાં જણાવવામાં આવ્યું છે કે, 
વર્ષ 2022થી 2026ના જૂના 
બ્લોકની સરખામણીએ વર્ષ 
2026થી 2030ના નવા બ્લોકમાં 
A, B અને C પ્રકારના બાંધકામ 
સ્ટ્રક્ચર રેટમાં માર્કેટ વેલ્યુએશનના 
બહાને મોટો વધારો કરવામાં 

આવ્યો છે. સાથોસાથ 
જીઆઈડીસીની જંત્રીના દર પણ 
વર્ષ 2023ના પ્રતિ ચોરસ મીટર 
દીઠ ₹5,870થી વધારીને સીધા 
₹8,940 કરી દેવાયા છે, જેના 
પરિણામે ઉદ્યોગો પર 20થી 23 
ટકા વધારાના વેરાનો સીધો બોજ 
પડશે.

સોસાયટીના ચેરમેન મયુર 
ગોડવાલાએ જણાવ્યું કે, હાલમાં 
વૈશ્વિક અનિશ્ચિતતાઓને કારણે 
કાચા માલના ભાવોમાં સતત 
વધારો થઈ રહ્યો છે, જ્યારે બીજી 
બાજુ માર્કેટમાં તૈયાર માલની 
માંગમાં ધરખમ ઘટાડો નોંધાયો 

છે. સ્થાનિક બજારોમાં વેચાણ ઘટી 
ગયું છે અને નિકાસ પણ ઠપ થઈ 
ગઈ છે. આવા કપરા સંજોગોમાં 
જો સરકાર તરફથી ઉદ્યોગોને 
જરૂરી સહયોગ નહીં મળે, તો તેની 
સીધી વિપરીત અસર એકમોના 
ઉત્પાદન, લાખો કામદારોની 
રોજગારી અને સમગ્ર સપ્લાય 
ચેઇન પર પડવાની પૂરી શક્યતા 
છે. સચિન ઇન્ડસ્ટ્રિયલ કો-
ઓપરેટિવ સોસાયટીના પ્રમુખ 
મયૂર ગોળવાલા અને સેક્રેટરી 
કિશોર પટેલે વિગતો આપતાં 
જણાવ્યું કે, સચિન જીઆઈડીસી 
સંપૂર્ણપણે વિકસિત (સેચ્યુરેટેડ) 

એસ્ટેટ છે. હાલ સ્થાનિક 
નોટિફાઇડ ઓથોરિટી પાસે પૂરતા 
પ્રમાણમાં ફંડ ઉપલબ્ધ છે. કોઈપણ 
નવા કરવેરાના વધારા વગર પણ 
રસ્તા, સ્ટ્રીટલાઈટ, ગટર લાઇન, 
પાણી પુરવઠો અને સફાઈ જેવી 
તમામ પાયાની નાગરિક 
સુવિધાઓ સરળતાથી ચલાવી 
શકાય તેમ છે, જેથી ઉદ્યોગો પર 
આવો વધારાનો કરબોજ નાખવો 
તદ્દન ગેરવાજબી છે.

ઉદ્યોગકારોએ પત્રના અંતમાં 
સરકાર સમક્ષ માંગણી કરી છે કે, 
જે રીતે ભૂતકાળમાં કોરોના 
મહામારીના કપરા સમયમાં 
સરકારે ઉદ્યોગોને વિશેષ રાહત 
આપી હતી, તે જ રીતે આ 
કટોકટીના સમયમાં પણ સંકલિત 
વેરાબિલમાં ઉદ્યોગોને તાત્કાલિક 
રાહત આપવામાં આવે. જો 
સરકાર કક્ષાએ નીતિવિષયક 
નિર્ણય લેવામાં વિલંબ થાય તેમ 
હોય, તો સ્થાનિક નોટિફાઇડ 
ઓથોરિટીને માત્ર 1 વર્ષ પૂરતો 
વેરા સંદર્ભે સ્વાયત્ત નિર્ણય લેવાની 
સત્તા સોંપવામાં આવે જેથી 
સ્થાનિક સ્તરે ઉદ્યોગોને તાકીદે 
રાહત આપી શકાય. સચિન 
જીઆઈડીસી નોટિફાઇડ એરિયા 

દ્વારા નવા બ્લોક વર્ષ 2026થી 
2030 માટે આકારણી હાથ ધરીને 
ચાલુ નાણાકીય વર્ષ 2026-27ના 
સંકલિત વેરાબિલ ઇશ્યૂ કરવાની 
તજવીજ શરૂ કરવામાં આવી છે. 
પત્રમાં જણાવવામાં આવ્યું છે કે, 
વર્ષ 2022થી 2026ના જૂના 
બ્લોકની સરખામણીએ વર્ષ 
2026થી 2030ના નવા બ્લોકમાં 
A, B અને C પ્રકારના બાંધકામ 
સ્ટ્રક્ચર રેટમાં માર્કેટ વેલ્યુએશનના 
બહાને મોટો વધારો કરવામાં 
આવ્યો છે. સાથોસાથ 
જીઆઈડીસીની જંત્રીના દર પણ 
વર્ષ 2023ના પ્રતિ ચોરસ મીટર 
દીઠ ₹5,870થી વધારીને સીધા 
₹8,940 કરી દેવાયા છે, જેના 
પરિણામે ઉદ્યોગો પર 20થી 23 
ટકા વધારાના વેરાનો સીધો બોજ 
પડશે. સોસાયટીના ચેરમેન મયુર 
ગોડવાલાએ જણાવ્યું કે, હાલમાં 
વૈશ્વિક અનિશ્ચિતતાઓને કારણે 
કાચા માલના ભાવોમાં સતત 
વધારો થઈ રહ્યો છે, જ્યારે બીજી 
બાજુ માર્કેટમાં તૈયાર માલની 
માંગમાં ધરખમ ઘટાડો નોંધાયો 
છે. સ્થાનિક બજારોમાં વેચાણ ઘટી 
ગયું છે અને નિકાસ પણ ઠપ થઈ 
ગઈ છે.

સચિન GIDCમાં સંકલિત વેરાબિલમાં 23% સુધીના વધારાથી 
રોષ: જંત્રી દર 5,870થી વધી 8,940 થતાં ઉદ્યોગકારો મુશ્કેલી માં

સુરતની 'ક્રિષ્ના સિલ્ક મિલ'માં અચાનક બોઇલર ફાટતાં ભીષણ આગ
4 શ્રમિકો દાઝ્યા, કર્મ ચારીઓમાં નાસભાગ મચી, ડૉક્ટે રે  કહ્યું  - ચારે ય 55 ટકા દાઝી જતા હાલત ગંભીર

ચીને લદ્દાખની 28 જગ્યાઓ 
પર પોતાનો દાવો કર્યો છે. ચીને 
મંગળવારે આ જગ્યાઓનાં નામ 
નક્કી કરવાના ભારતના નિર્ણય 
સામે પણ વાંધો ઉઠાવ્યો. ચીને કહ્યું 
કે આ વિસ્તારો અમારા છે અને 
ભારત નામ બદલવાથી કે નવું નામ 
રાખવાથી જમીન પરનો માલિકી 
હક બદલાશે નહીં. ભારતે 2 
ઓક્ટોબરે આ જગ્યાઓનાં નામ 
સત્તાવાર રીતે નક્કી કર્યા હતા. 
તેમાં ગોગરા અને હોટ સ્પ્રિંગ જેવા 
વિસ્તારો પણ સામેલ છે, જ્યાં 
2020માં ભારતીય અને ચીની 
સૈનિકો વચ્ચે તણાવ થયો હતો.

ચીનના વિદેશ મંત્રાલયનાં 
પ્રવક્તા માઓ નિંગે મંગળવારે કહ્યું 
કે ચીન લદ્દાખને ભારત દ્વારા 
બનાવવામાં આવેલું કેન્દ્રશાસિત 
પ્રદેશ માનતું નથી. ચીને ભારતના 
આ પગલાને ગેરકાયદેસર 
ગણાવતા કહ્યું કે સરહદના પશ્ચિમ 
ભાગના આ વિસ્તારો તેના છે.

માઓના જણાવ્યા મુજબ, 
ભારતના આ નિર્ણયથી સરહદના 
પશ્ચિમ ભાગમાં આવેલા તે 
વિસ્તારો પર ચીનનો દાવો બદલાઈ 
શકતો નથી, જેને તે પોતાનો 
વિસ્તાર માને છે.

ભારતના ગૃહ મંત્રાલયે 2 
ઓક્ટોબરે સત્તાવાર રીતે લદ્દાખના 

28 સ્થળો અને વિસ્તારોના નામ 
નક્કી કર્યા હતા.

ભારતનો આ નિર્ણય 2023માં 
ચીન દ્વારા અરુણાચલ પ્રદેશના 
વિસ્તારોનાં નામ બદલવામાં 
આવ્યા તેના જવાબરૂપે લેવામાં 
આવ્યો હતો. ચીન અરુણાચલ 
પ્રદેશને ‘ઝાંગનાન’ એટલે કે 
દક્ષિણ તિબેટ કહે છે.

ભારત સરકારનું કહેવું હતું કે 
તેનો હેતુ સરકારી નકશાઓ અને 
દસ્તાવેજોમાં આ સ્થળોની 
ઓળખને સ્પષ્ટ અને એકસમાન 
રાખવાનો છે. તેનાથી આ 
સંવેદનશીલ વિસ્તારોને 
ઓળખવામાં પણ સરળતા રહેશે.

ભારતે જે સ્થળોનાં નામ નક્કી 
કર્યા છે, તેમાં ગોગરા અને હોટ 
સ્પ્રિંગ પણ સામેલ છે. આ પૂર્વી 
લદ્દાખના સંવેદનશીલ વિસ્તારો છે, 
જ્યાં ભારત અને ચીનના સૈનિકો 
વચ્ચે સરહદ પર તણાવ રહ્યો છે. 
આ સ્થળોએ ભારતીય સૈનિકો 
પેટ્રોલિંગ પણ કરે છે.

મે 2020માં પૂર્વી લદ્દાખમાં 
ભારત અને ચીન વચ્ચે સરહદ 
વિવાદ વધી ગયો હતો. 5 મેના 
રોજ પેંગોંગ સરોવર નજીક બંને 
દેશોના સૈનિકો વચ્ચે હિંસક 
અથડામણ થઈ હતી.

જૂન 2020માં ગલવાન ખીણમાં 
પણ બંને સેનાઓ વચ્ચે હિંસક 

સંઘર્ષ થયો હતો. ત્યારબાદ બંને 
દેશોએ સરહદ પર તણાવ ઘટાડવા 
અને સૈનિકોને પાછળ હટાવવા 
માટે વાતચીત શરૂ કરી. સૈનિકોને 
પાછળ હટાવવાની પ્રક્રિયા 
2022માં શરૂ થઈ હતી.

ભારત તરફથી નક્કી કરાયેલા 
28 નામોમાં પર્વતો, ઘાટીઓ, 
હિમનદીઓ, જમીનના વિસ્તારો, 
ખીણો અને જળસ્રોતોનો સમાવેશ 
થાય છે.

પર્વત-શિખરો: અતીશા ગિરિ, 
કનીષ્ક પીક, કરુણ પીર પર્વત, 
માર્તંડ ગિરિ, દ્રક કાર્પો, જોલમોરી, 
રિનચેન જાંગપો, સાક્યશ્રી ગિરિ, 
માર્પા લોત્સાવારી, મિલારેપા 
કાંગરી, શિવ રી, જોરાવર પીક 
અને મહેશ્વરી.

ઘ ા ટ ી ઓ - હિ  મ ન દી  ઓ : 
ચાપચિંગલ ઘાટી, શાચમિરિક 

ઘાટી, પાર્પિક હિમનદી અને 
સ્કામરી હિમનદી.

જમીનના વિસ્તારો: બ્રાંગસા, 
કુકસેલ, દેહરા કમ્પાસ, ગોગરા, 
કુમારાયણ પોઈન્ટ, પાંગલુંગ અને 
શમાલ લુંગપા.

ખીણ-જળસ્રોત: શ્કોર્ગા ખીણ, 
ગુરુ રિનપોચે સરોવર, યાંગપા નદી 
અને હોટ સ્પ્રિંગ.

આ સ્થળોના નામ નક્કી કરીને 
સરકારી નકશામાં સામેલ કરવાનો 
હેતુ તેમની સાચી ઓળખ 
દર્શાવવાનો છે.

જૂન 2020માં લદ્દાખની 
ગલવાન ખીણમાં ભારત અને 
ચીનના સૈનિકો વચ્ચે સરહદ 
વિવાદને લઈને હિંસક અથડામણ 
થઈ હતી. ભારતના જણાવ્યા 
અનુસાર, 6 જૂને બંને દેશોના સૈન્ય 
અધિકારીઓ વચ્ચે સૈનિકોને પાછળ 

હટાવવા અંગે સહમતિ બની હતી, 
પરંતુ 15 જૂનની રાત્રે ફરી 
અથડામણ થઈ.

આ દરમિયાન સૈનિકો વચ્ચે 
પથ્થરો અને લાકડીથી લડાઈ થઈ 
હતી. અથડામણમાં ભારતના 20 
સૈનિકો શહીદ થયાં હતાં. ચીને 
ફેબ્રુઆરી 2021માં પોતાના 4 
સૈનિકોનાં મોત થયાં હોવાનું 
સ્વીકાર્યું હતું. આ ઘટના બાદ બંને 
દેશો વચ્ચે તણાવ વધ્યો અને સરહદ 
પર સૈનિકોની તૈનાતી વધારી 
દેવામાં આવી.

ભારત અને ચીન વચ્ચે 
અરુણાચલ પ્રદેશને લઈને લાંબા 
સમયથી સરહદ વિવાદ છે. ચીન 
અરુણાચલ પ્રદેશના મોટા ભાગ પર 
પોતાનો દાવો કરે છે. આ જ દાવા 
હેઠળ ચીન 2017થી અનેક વખત 
અરુણાચલ પ્રદેશના સ્થળોના ચીની 
નામ જાહેર કરી ચૂક્યું છે. 2023માં 
ચીને 11 અને 2024માં આશરે 30 
સ્થળોના નામ જાહેર કર્યા હતા. 
ભારતે દર વખતે તેનો વિરોધ કર્યો 
છે. ભારતનું કહેવું છે કે અરુણાચલ 
પ્રદેશ તેનો અવિભાજ્ય હિસ્સો છે 
અને ચીન દ્વારા નામ બદલવાથી 
જમીન પરની સ્થિતિ બદલી શકાતી 
નથી. ભારતની નજરે આ માત્ર 
નામોનો મામલો નથી, પરંતુ 
પોતાના પ્રદેશ પર ચીનના દાવા 
સાથે જોડાયેલો વિવાદ છે.

અમેરિકાના ન્યૂયોર્કથી તેલ 
અવિવ પહોંચેલી ડેલ્ટા 
એરલાઇન્સની ફ્લાઇટને મંગળવારે 
બોમ્બની ધમકી મળી. વિમાન 
ખાલી કરાવીને તેની તપાસ 
કરવામાં આવી, પરંતુ કોઈ 
વિસ્ફોટક મળ્યું નહીં.

તેના એક દિવસ પહેલાં 
ઇન્ડોનેશિયાઈ પાઇલટને કારણે 
ઇઝરાયલે ઇથિયોપિયન 
એરલાઇન્સના કાર્ગો વિમાનને 
ઉતરવાની મંજૂરી આપી ન હતી. 
પાઇલટ બદલાયા બાદ વિમાનને 
મંજૂરી મળી.

સપ્ટેમ્બરમાં ફ્લાયદુબઈની 
ફ્લાઇટમાં થયેલા અકસ્માત બાદ 
ઇઝરાયલે સુરક્ષા નિયમો કડક 
કરીને 11 દેશોના પાઇલટો અને ક્રૂ 
પર પ્રતિબંધ મૂકી દીધો.

આ દેશોમાં અફઘાનિસ્તાન, 
અલ્જીરિયા, ઇન્ડોનેશિયા, ઇરાન, 
ઇરાક, કુવૈત, નાઇજર, કતાર, 
સાઉદી અરેબિયા, સોમાલિયા અને 
વેનેઝુએલાનો સમાવેશ થાય છે. 
આ દેશોના ઇઝરાયલ સાથે 
રાજદ્વારી સંબંધો નથી.

ઇથિયોપિયન એરલાઇન્સની 
ફ્લાઇટમાં સવાર ક્રૂ સભ્યોની યાદી 
વિમાને અદીસ અબાબાથી ઉડાન 
ભર્યા બાદ ઇઝરાયલને મોકલવામાં 
આવી હતી. એટલે કે વિમાન 
રવાના થાય તે પહેલાં ઇઝરાયલને 
તેના ક્રૂની સંપૂર્ણ માહિતી મળી 
નહોતી.

ઉડાન ભરતી વખતે વિમાનમાં 
ઘણું ઇંધણ હતું. પાઇલટે અદીસ 
અબાબા પરત ફરવાનું હતું, તેથી 
વિમાનનું વજન ઘટાડવા માટે સમુદ્ર 

ઉપર ઇંધણ છોડવામાં આવ્યું.
આ પછી પાઇલટને બદલી 

દેવામાં આવ્યો. નવા પાઇલટને 
ઇઝરાયલમાં ઉતરવાની મંજૂરી 
મળ્યા બાદ વિમાનને ફરીથી ત્યાં 
જવાનો માર્ગ મોકળો થયો.

આ ઘટના તે હુમલાના બે 
અઠવાડિયા બાદ બની છે, જેમાં 
દુબઈથી તેલ અવિવ જઈ રહેલી 
ફ્લાયદુબઈની ફ્લાઇટમાં 
ઓમાનના એક પાઇલટે પોતાના 
સહ-પાઇલટ પર ચાકુથી હુમલો 
કર્યો હતો. અહેવાલો મુજબ, 
હુમલાખોર વિમાનને ઇઝરાયલના 
બેન ગુરિયન એરપોર્ટ પર તોડી 
પાડવાનો પ્રયાસ કરી રહ્યો હતો.

જોકે, અનેક મુસાફરોએ વચ્ચે 
આવીને તેને રોકી દીધો અને 
વિમાનનું સાઉદી અરેબિયાના તબુક 
એરપોર્ટ પર ઇમરજન્સી લેન્ડિંગ 
કરાવવામાં આવ્યું.

ફ્લાયદુબઈની ઘટના બાદ 
તપાસમાં જાણવા મળ્યું હતું કે 
દુશ્મન દેશોના સૈંકડો ક્રૂ સભ્યો 
અગાઉ પણ ઇઝરાયલ આવી ચૂક્યા 
હતા. સુરક્ષા એજન્સીઓએ તેને 
દેશની સુરક્ષા માટે મોટો ખતરો 
ગણાવ્યો હતો.

ઇઝરાયલના પરિવહન 
મંત્રાલયે વિદેશી એરલાઇન્સ 
માટેના નિયમો કડક કરી દીધા. 
અહેવાલો મુજબ, ઈરાન, ઈરાક, 

લેબનોન અને પાકિસ્તાન જેવા 
દેશોની નાગરિકતા ધરાવતા 
પાઇલટો અને અન્ય વિમાન 
કર્મચારીઓ છેલ્લા કેટલાક વર્ષોમાં 
સરળતાથી ઇઝરાયલ આવી રહ્યા 
હતા. ઇઝરાયલી મીડિયા અનુસાર, 
દેશની સુરક્ષા એજન્સીઓ ઘણા 
વર્ષોથી વિદેશી એરલાઇન્સના 
કર્મચારીઓની તપાસમાં રહેલી 
ખામીઓ અંગે ચેતવણી આપી રહી 
હતી. તેમનું કહેવું હતું કે પરિવહન 
મંત્રાલય ઇઝરાયલ આવતી વિદેશી 
એરલાઇન્સ અને તેમના ક્રૂ સભ્યોની 
પૂરતી સુરક્ષા તપાસ કરી રહ્યું ન 
હતું. આ ઉપરાંત, વિદેશી 
એરલાઇન્સ દ્વારા સંચાલિત 
ઇઝરાયલી ઉડાનોની તપાસમાં પણ 
ખામીઓ હતી. આ અંગે પરિવહન 
મંત્રાલયે કહ્યું હતું કે તેની પાસે 
ગુપ્તચર માહિતી એકત્રિત કરવા 
માટે જરૂરી વ્યવસ્થા નથી.

ઇઝરાયલી ન્યૂઝ ચેનલ 12 
અનુસાર, ફ્લાયદુબઈ હુમલાના 
બીજા દિવસે ઇઝરાયલના પરિવહન 
મંત્રાલયે એરલાઇન્સને એક પત્ર 
મોકલ્યો હતો. તેમાં કહેવામાં 
આવ્યું હતું કે વિમાન સંચાલકો 
દુશ્મન દેશોના નાગરિકોને 
ઇઝરાયલ જતી ઉડાનોમાં પાઇલટ, 
ક્રૂ સભ્ય અથવા મુસાફર તરીકે 
મુસાફરી કરવાની મંજૂરી ન આપે.

પત્રમાં જણાવાયું હતું કે 
મંત્રાલય સમયાંતરે તપાસ કરશે કે 
એરલાઇન્સ સુરક્ષા જોખમોનો 
સામનો કરવા માટે જરૂરી 
યોજનાઓ, પગલાં અને પ્રક્રિયાઓ 
અમલમાં મૂકી રહી છે કે નહીં. આ 
માટે મંત્રાલય સ્થળ પર જઈને પણ 
તપાસ કરશે.

નવી દિલ્હી, તા.13
મહારાષ્ટ્રએ ૩૫૮માંથી૨૬૫ 

તાલુકાઓમાં દુકાળ જાહેર કરી 
દીધો છે જ્યારે ગુજરાત હજુ દુકાળ 
જાહેર કરવાની દ્વિધા અનુભવી 
રહ્યો છે. મહારાષ્ટ્રએ ૧૦ ટકા 
પાણી કાપની પણ જાહેરાત કરી છે. 
ગુજરાતના વિપક્ષોએ દુકાળગ્રસ્ત 
વિસ્તારોની યાદી આપી હોવા છતાં 
ગુજરાત સરકાર સત્તાના મદમાં 
ફર્યા કરે છે. ગજરાતના અનેક 
વિસ્તારોમાં વરસાદની અછત છે. 
ગુજરાતમાં આગામી દિવસોમાં 
સખત વરસાદની આગાહી કરાઇ 
છે. વરસાદ પડે તો તે સારી વાત છે 
પરંતુ દુકાળનો સામનો કરવા પણ 
તૈયાર રહેવું પડશે.

ભારતનો દક્ષિણ-પશ્ચિમ 
ચોમાસાનો વરસાદ લાંબા ગાળાની 
સરેરાશ કરતાં ૧૩ ટકા ઓછો 
નોંધાયો છે. ૨૯ સપ્ટેમ્બર, 
૨૦૨૬ના રોજ, જ્યારે દેશવ્યાપી 
ચોમાસાના વરસાદની ખાધ આશરે 
૧૨ ટકા જેટલી હતી, ત્યારે કેન્દ્રીય 
કૃષિ મંત્રી શિવરાજ સિંહ ચૌહાણે 
કહ્યું હતું કે 'રાષ્ટ્રીય સ્તરે કોઈ મોટું 
સંકટ નથી', જોકે તેમણે કેટલાક 
પ્રદેશોમાં સમસ્યાઓ હોવાનો 
સ્વીકાર કર્યો હતો.

પરંતુ કેટલાંક રાજ્યોમાં, 
જમીની પરિસ્થિતિ વધુ ગંભીર રહી 
છે, જ્યાં લાંબા સમય સુધી શુષ્ક 
હવામાન (ગિઅ જૅીનનજ), 
જમીનમાં ભેજનું ઘટતું પ્રમાણ અને 
પાકના નુકસાનને કારણે 
ઓગસ્ટના અંતથી જ વિધિવત રીતે 
દુષ્કાળની જાહેરાતો કરવાની ફરજ 
પડી છે.આ વર્ષે રાષ્ટ્રીય સ્તરે 
વરસાદની ખાધ ભારતના કેટલાક 
મુખ્ય દુષ્કાળના વર્ષો કરતાં ઓછી 
છે ઃ ૧૯૮૭ અને ૨૦૦૨ બંને 

વર્ષોમાં ચોમાસાનો વરસાદ 
સામાન્ય કરતાં ૧૯ ટકા ઓછો રહ્યો 
હતો. છતાં, સમગ્ર ભારતમાં 
આશરે ૧૩ ટકાની ખાધ હોવા છતાં 
આ વર્ષે કેટલાંક રાજ્યોના 
વિસ્તારોમાં ગંભીર દુષ્કાળની 
પરિસ્થિતિ ઊભી થઈ છે.

આ અઠવાડિયા સુધીમાં, 
મહારાષ્ટ્ર, કર્ણાટક, ગજરાતના 
કેટલાક ભાગો, રાજસ્થાન, 
આંધ્રપ્રદેશ અને તેલંગાણાના 
ભાગોમાં દુષ્કાળની પરિસ્થિતિ 
જોવા મળે છે. લોકોના મનમાં એવા 
સવાલ ઉઠે છે કે પાણી સંચય, 
ઇરીગેશન, તળાવો ઉંડા કરવા 
વગેરે પાછળ કરોડો રૂપિયા ખર્ચાય 
છે છતાં દુકાળનો સામનો શા માટે 
કરી શકાતો નથી. વોટરશેડ વિકાસ 
અને દુષ્કાળ-પ્રતિકારકતા 
(ગર્િેયરા-ૅર્ર્કિૈહય)માં દાયકાઓના 
રોકાણ છતાં દેશના મોટા ભાગો 
વરસાદની અછત સામે કાગારોળ 
મચી જાય છે.

ઘણા ખેડૂત પરિવારો માટે, 
ખેતીના ઊંચા ખર્ચના એક સીઝન 
પછી, દુષ્કાળનું પરિણામ પાકની 
નિષ્ફળતા, આવકની ખોટ અને 
વધતા દેવામાં પરિણમ્યું છે. સૌથી 
વધુ અસરગ્રસ્ત વિસ્તારોમાં, 
ઘાસચારાની અછતને કારણે 
ખેડૂતોને તેમના પશુઓને વેચવાની 
ફરજ પડી રહી છે, જ્યારે પાણીની 
ઘટતી ઉપલબ્ધતા પશુધન અને 
ઘરગથ્થુ જરૂરિયાતો બંને પર દબાણ 
વધારી રહી છે.

અત્યાર સુધીમાં ત્રણ રાજ્યોએ 
વિધિવત રીતે દુષ્કાળ જાહેર કર્યો 
છે, અને ત્રણેય રાજ્યોએ તાલુકા 
અથવા મંડળ સ્તરે આ જાહેરાત કરી 
છે.

કર્ણાટક સૌથી પહેલું રાજ્ય 

હતું. ૨૭ ઓગસ્ટે તેણે ખરીફ 
સીઝન માટે ૧૦૧ તાલુકાઓને 
દુષ્કાળગ્રસ્ત જાહેર કર્યા હતા, જેમાં 
૮૯ ગંભીર અને ૧૨ મધ્યમ કક્ષાના 
હતા. ત્યારબાદ તેણે તબક્કાવાર 
રીતે વધુ તાલુકા ઉમેર્યા, જે ૨૨ 
સપ્ટેમ્બર સુધીમાં ૧૭૭ અને ૨ 
ઓક્ટોબર સુધીમાં તેના ૨૪૦માંથી 
૨૧૭ તાલુકા સુધી પહોંચી ગયા. 
નુકસાનનું આકલન કરવા માટે કેન્દ્ર 
સરકારની એક ટીમ રાજ્યમાં 
પહોંચી ગઇ છે.

મહારાષ્ટ્ર એ વર્ષોના સૌથી શુષ્ક 
ચોમાસા પછી ૨૫ સપ્ટેમ્બરે 
રાજ્યના ૩૫૮માંથી ૨૬૫ 
તાલુકાઓમાં દુષ્કાળ જાહેર કર્યો 
હતો. ચોમાસાની અછતને કારણે 
ખેતરોમાં ઊભો પાક સુકાઇ ગયો 
હતો અને ખેડૂતો નુકસાનની 
સ્થિતિનો સામનો કરી રહ્યા હતા. 
જિલ્લા કલેક્ટરોને પાકના 
નુકસાનનું તાત્કાલિક ફિલ્ડ 
એસેસમેન્ટ શરૂ કરવા નિર્દેશ 
આપવામાં આવ્યો છે, જેમાં 
પંચનામા, સર્વેક્ષણ કરેલા 
વિસ્તારોમાં પાકની સ્થિતિ દર્શાવતા 
ફોટોગ્રાફ્સ અને ય્ઁજી-ટેગ કરેલા 
રેકોર્ડ્સ સામેલ છે અને તેનો 
અહેવાલ સરકારને સબમિટ 
કરવાના હોય છે

આંધ્રપ્રદેશ દુષ્કાળ જાહેર 
કરનાર ત્રીજું રાજ્ય બન્યું છે. ૨ 
ઓક્ટોબરે, રાજ્ય સરકારે 
૨૦૨૬ની ખરીફ સીઝન માટે 
૨૮માંથી ૨૧ જિલ્લાઓમાં ૩૮૮ 
મંડળોને દુષ્કાળગ્રસ્ત જાહેર 
કરવાનો ઓર્ડર બહાર પાડયો હતો, 
જેમાં ૨૮૩ને ગંભીર રીતે 
અસરગ્રસ્ત અને ૧૦૫ને મધ્યમ 
રીતે અસરગ્રસ્ત તરીકે વર્ગીકૃત 
કરવામાં આવ્યા છે.વધુ રાજ્યો હવે 
મૂલ્યાંકન કરી રહ્યા છે કે તેમના 
પ્રદેશોના ભાગો વિધિવત દુષ્કાળની 
જાહેરાતના માપદંડો હેઠળ આવે છે 
કે નહીં તેની ચકાસણી ચાલે છે.

અહેવાલો અનુસાર, 
તેલંગાણામાં સરકારે દુષ્કાળગ્રસ્ત 
મંડળોની ઓળખ કરવાનું અને 
પાકના નુકસાનનું ફિલ્ડ-લેવલનું 
મૂલ્યાંકન કરવાનું શરૂ કરી દીધું છે. 
સમગ્ર રાજ્યમાં ચોમાસાના 
વરસાદમાં આશરે ૧૮ ટકાની ખાધ 
નોંધાઈ હોવા છતાં આ પગલું 
લેવાઈ રહ્યું છે, જે ફરી એકવાર 
મોસમી સરેરાશમાં છુપાયેલી મોટી 
પ્રાદેશિક અસર દર્શાવે છે.

રાજસ્થાન, જ્યાં દક્ષિણ-પશ્ચિમ 
ચોમાસું સામાન્ય કરતાં આશરે ૨૨ 
ટકા ઓછું પૂરું થયું હતું, તે પણ 
પાકના નુકસાન અને અછતની 

સ્થિતિનું મૂલ્યાંકન કરી રહ્યું છે. 
અહેવાલો અનુસાર, અધિકારીઓ 
અસરગ્રસ્ત વિસ્તારોમાં ગ્રાઉન્ડ સર્વે 
કરી રહ્યા હતા.

માત્ર નબળા કે અપૂર્ણ 
ચોમાસાનો અર્થ આપમેળે 
દુષ્કાળની જાહેરાત થતો નથી. કેન્દ્ર 
સરકારના 'ડ્રાઉટ મેન્યુઅલ' હેઠળ, 
વિધિવત રીતે દુષ્કાળ જાહેર 
કરવાની જવાબદારી રાજ્ય 
સરકારોની છે. અસરગ્રસ્ત 
વિસ્તારોમાં ગ્રાઉન્ડ વેરીફિકેશન 
કરતા પહેલા તેમણે વરસાદ, શુષ્ક 
સમયગાળો (ગિઅ જૅીનનજ), 
પાકની સ્થિતિ, વનસ્પતિ, 
જમીનનો ભેજ અને જળવિજ્ઞાાન 
(રઅગર્ર્નિયૈબચન) સૂચકાંકોના 
સંયોજનનું મૂલ્યાંકન કરવું જરૂરી 
છે. ખરીફ સીઝન માટે સામાન્ય 
રીતે ૩૧ ઓક્ટોબર સુધીમાં દુષ્કાળ 
જાહેર કરવો જરૂરી હોય છે, જ્યારે 
રવિ દુષ્કાળ માટેની સમયમર્યાદા 
૩૧ માર્ચ છે.

આંધ્રપ્રદેશ દ્વારા બહાર 
પાડવામાં આવેલા આદેશમાં 
જણાવાયું છે કે રાજ્ય સરકારે 
પ્રવર્તમાન અલ નીનો (ઈન શૈર્હ્મ) 
પરિસ્થિતિઓ વચ્ચે જૂન અને 
ઓગસ્ટ વચ્ચે ૫૩.૪ ટકા 
વરસાદની ખાધ નોંધાવ્યા બાદ ૩૧ 
ઓક્ટોબરની સમયમર્યાદા પહેલા 
વહેલી જાહેરાત કરવાનો વિકલ્પ 
પસંદ કર્યો હતો. ૧ જૂનથી ૩૧ 
ઓગસ્ટ વચ્ચે, રાજ્યમાં સામાન્ય 
૪૨૪.૩ મિમી સામે સરેરાશ 
૧૯૭.૬ મિમી વરસાદ થયો હતો.
દરમિયાન, કર્ણાટકમાં જૂન અને 
સપ્ટેમ્બર વચ્ચે ૩૫ ટકા વરસાદની 
ખાધ નોંધાઈ હતી, જે ૫૫ વર્ષમાં 
તેનું સૌથી ખરાબ દક્ષિણ-પશ્ચિમ 
ચોમાસું હતું. 

ઇઝરાયલ પહોંચેલી  અમેરિ કન ફ્લાઇટને બોમ્બની ધમકી: 
ઇન્ડોનેશિ યન પાઇલટના કારણે ગઈકાલે  વિમાન પરત મોકલાયંુ

ફ્રાન્સમાં સેંકડો સુપરમાર્કેટ્સની 
રેફ્રિજરેશન સિસ્ટમ પર સોમવારે 
મોટો સાયબર હુમલો થયો. તેના 
કારણે 480થી વધુ દુકાનોના ફ્રિજ 
અને ફ્રીઝરનું તાપમાન 50 ડિગ્રી 
સેલ્સિયસ સુધી પહોંચી ગયું.

ફ્રાંસીસી મીડિયા અહેવાલો 
અનુસાર, હેકરોએ અનેક સ્ટોર્સની 
રેફ્રિજરેશન સિસ્ટમને દૂરથી 
જબરદસ્તી ડિફ્રોસ્ટિંગ મોડમાં મૂકી 
દીધી.

તેના કારણે તાજું અને ફ્રોઝન 
ખોરાક બગડી ગયો. અનેક 
સ્ટોર્સમાં આગ પણ લાગી. ફ્રાન્સની 
મોટી રિટેલ કંપનીઓએ આને 
અત્યાર સુધીનો આ પ્રકારનો પ્રથમ 
અને અત્યંત ગંભીર હુમલો 
ગણાવ્યો. ફ્રાન્સના વડાપ્રધાન 
સેબાસ્ટિયન લેકોર્નૂએ નેશનલ 
સાયબર સિક્યોરિટી એજન્સી 
ANSSIને તપાસના આદેશ આપ્યા 
છે. ફ્રાન્સ અન્ય યુરોપિયન દેશો 
સાથે મળીને એ પણ તપાસ કરી રહ્યું 
છે કે ત્યાંની અન્ય કંપનીઓ પણ 
પ્રભાવિત થઈ છે કે નહીં.

પેરિસ પ્રોસિક્યુટર ઓફિસે તેને 
મોટા પાયાનો હુમલો ગણાવ્યો. 
ઓફિસના જણાવ્યા મુજબ, સમગ્ર 
ફ્રાન્સમાં ઘણા મોટા ફૂડ રિટેલર્સના 
ઇન્ટરનેટ સાથે જોડાયેલા ફ્રિજોને 
નિશાન બનાવવામાં આવ્યા હતા.

ફ્રાન્સની એક મોટી રિટેલ કંપની 
ઇન્ટરમાર્શેના CEO થિયરી 
કોટિયારે જણાવ્યું કે એક જ 
દિવસમાં દેશભરમાં નુકસાન કરોડો 
યુરો સુધી પહોંચી શકે છે. સમગ્ર 
ઉદ્યોગના સ્તરે થયેલા નુકસાનનો 

હજુ સુધી કોઈ અંદાજ જાહેર 
કરવામાં આવ્યો નથી.

ઇન્ટરમાર્શેએ એએફપીને 
જણાવ્યું કે અસરગ્રસ્ત સ્ટોર્સે તમામ 
તાજા અને ફ્રોઝન ઉત્પાદનો ફેંકી 
દેવા પડશે. તેના કારણે તાજું અને 
ફ્રોઝન ખોરાક બગડી ગયો. અનેક 
સ્ટોર્સમાં આગ પણ લાગી. ફ્રાન્સની 
મોટી રિટેલ કંપનીઓએ આને 
અત્યાર સુધીનો આ પ્રકારનો પ્રથમ 
અને અત્યંત ગંભીર હુમલો 
ગણાવ્યો.

અમેરિકાના રાષ્ટ્રપતિ ડોનાલ્ડ 
ટ્રમ્પે કહ્યું છે કે રશિયાના રાષ્ટ્રપતિ 
વ્લાદિમીર પુતિન, યુક્રેનના 
રાષ્ટ્રપતિ વોલોદિમિર ઝેલેન્સ્કી 
કરતાં વધુ શાંતિ સમજૂતી કરવા 
ઈચ્છે છે. ટ્રમ્પે 11 ઑક્ટોબરે 
રશિયા-યુક્રેન યુદ્ધમાં ઊર્જા મથકો 
પરના હુમલા રોકવા માટે 
યુદ્ધવિરામનો દાવો કર્યો હતો. તેના 
બે દિવસ બાદ યુક્રેને કહ્યું કે 
રશિયાએ તેના 6 ઊર્જા મથકો પર 
હુમલા કર્યા અને 33 લોકો ઘાયલ 
થયા. ટ્રમ્પે દાવો કર્યો કે આ મહિને 
યુદ્ધમાં 32 હજાર લોકો માર્યા ગયા 
છે. જોકે, આ આંકડાની સ્વતંત્ર 
રીતે પુષ્ટિ થઈ નથી.

ટ્રમ્પે દાવો કર્યો કે બંને દેશો 
એનર્જી સીઝફાયર માટે તૈયાર થઈ 
ગયા છે. સોમવારે જ્યારે 
પત્રકારોએ તેમને પૂછ્યું કે રશિયા 
અને યુક્રેને સંમતિનો ઇનકાર કર્યો 
છે, ત્યારે તેમણે કહ્યું,

ટ્રમ્પે એમ પણ કહ્યું કે તેમને 
ખબર નથી કે રશિયાએ સીઝફાયર 
તોડ્યું છે કે નહીં.

યુક્રેનના રાષ્ટ્રપતિ ઝેલેન્સ્કીએ 
કહ્યું કે રશિયા તરફથી ઊર્જા 
ઠેકાણાઓ પર હુમલા રોકવાના 
કોઈ સંકેતો મળ્યા નથી. તેમના 
જણાવ્યા મુજબ, રશિયાએ 
સોમવારે યુક્રેનના 6 ઊર્જા 
ઠેકાણાઓ પર હુમલા કર્યા. આ 
હુમલાઓમાં દેશભરમાં 33 લોકો 
ઘાયલ થયા. ઝેલેન્સ્કીએ સોશિયલ 
મીડિયા પર કહ્યું કે યુક્રેન 
અમેરિકાના પ્રસ્તાવ હેઠળ ઊર્જા 
મથકો પર હુમલા રોકવા માટે 
તૈયાર છે. પરંતુ આ માટે રશિયાએ 
પણ આવું જ કરવું પડશે.

આ પહેલાં તેમણે વોર્સો 
સિક્યુરિટી કોન્ફરન્સમાં કહ્યું હતું કે 
જો રશિયાએ ઊર્જા મથકો પરના 
હુમલા નહીં રોક્યા, તો યુક્રેન પણ 
જવાબી કાર્યવાહી કરશે.

યુક્રેનના જણાવ્યા અનુસાર, 

અમેરિકાના પ્રસ્તાવની જાહેરાતના 
થોડા જ કલાકો બાદ પૂર્વી યુક્રેનના 
એક વીજળી મથક પર હુમલો થયો.

રશિયાએ પણ ઊર્જા યુદ્ધવિરામ 
લાગુ થયાની પુષ્ટિ કરી નથી. 
ક્રેમલિનના પ્રવક્તા દિમિત્રી પેસ્કોવે 
કહ્યું કે રશિયા થોડા સમય માટે 
લડાઈ રોકવાને બદલે એવી શાંતિ 
ઈચ્છે છે, જે લાંબા સમય સુધી ટકી 
રહે. પેસ્કોવના જણાવ્યા અનુસાર, 
પુતિન યુક્રેનમાં ચૂંટણીના દિવસે 
રશિયન સેનાને ગોળીબાર 
રોકવાનો આદેશ આપશે. જોકે, 
તેમણે એ જણાવ્યું નથી કે કાયમી 
શાંતિ માટે રશિયા કઈ શરતો પર 
સહમત થઈ શકે છે.

રશિયાના વિદેશ મંત્રી સર્ગેઈ 

લાવરોવે પણ ઝેલેન્સ્કીને અસ્થાયી 
રાહત આપવાનો વિરોધ કર્યો. 
તેમણે કહ્યું કે ઝેલેન્સ્કી આવી 
રાહતના હકદાર નથી.

સીઝફાયરના દાવા બાદ 
રશિયાના હુમલાઓને કારણે 
યુક્રેનના અલગ-અલગ વિસ્તારોમાં 
ઓછામાં ઓછા 8 લોકોનાં મોત 
થયા છે. રશિયાએ સોમવારે 
યુક્રેનની રાજધાની કીવના એક 
રહેણાક વિસ્તારમાં આવેલી 25 
માળની ઇમારત પર હુમલો કર્યો. 
યુક્રેનના રાષ્ટ્રપતિ વોલોદિમિર 
ઝેલેન્સ્કીના જણાવ્યા અનુસાર, 
હુમલામાં 2 લોકોનાં મોત થયા 
અને 9 લોકો ઘાયલ થયા.

ઇમારત પાસે ઊભેલી એક 
કારમાંથી પણ એક મૃતદેહ મળી 
આવ્યો. યુક્રેનના બીજા સૌથી મોટા 
શહેર ખાર્કિવમાં રશિયન 
ગોળાબારુદના હુમલાથી એક 
એપાર્ટમેન્ટ ઇમારતનો પ્રવેશદ્વાર 
ધરાશાયી થયો, જેમાં 5 લોકો 

ઘાયલ થયા. કાટમાળમાં કેટલાક 
લોકો દટાયેલા હોવાની આશંકા છે. 
આ ઉપરાંત, ખાર્કિવ વિસ્તારના 
લોઝોવા શહેરમાં ડ્રોન હુમલામાં 
એક વ્યક્તિનું મોત થયું.

પૂર્વીય ડોનેત્સ્ક વિસ્તારના 
ક્રામાતોર્સ્ક નજીક આવેલા એક 
ગામમાં ગોળાબારીથી 3 લોકોનાં 
મોત થયાં. ત્યાં જ, કીવ નજીકના 
ફાસ્ટિવ નગર અને દક્ષિણ-પૂર્વીય 
શહેર નીપ્રોમાં પણ એક-એક 
વ્યક્તિનું મોત થયું. યુક્રેનના 
ખાર્કિવમાં રશિયન ડ્રોન હુમલામાં 
નુકસાન પામેલી એપાર્ટમેન્ટ 
બિલ્ડિંગની પાસે રાહત અને બચાવ 
કાર્યમાં લાગેલા અગ્નિશામકો. 
તસવીર 12 ઑક્ટોબર 2026ની 
છે. યુક્રેનના ખાર્કિવમાં રશિયન 
ડ્રોન હુમલામાં નુકસાન પામેલી 
એપાર્ટમેન્ટ બિલ્ડિંગની પાસે રાહત 
અને બચાવ કાર્યમાં લાગેલા 
અગ્નિશામકો. તસવીર 12 
ઑક્ટોબર 2026ની છે.

ટ્ર મ્પે  કહ્યું  - ઝેલે  ન્સ્કી કરતાં પુતિનને શાંતિ સમજૂતીમાં વધુ રસ: એનર્જી  સીઝફાયરના 
દાવાના 2 દિવસ બાદ રશિયાએ 6 ઊર્જા  ઠેકાણાઓ પર હુ મલો કર્યો

ફ્રાન્સના સુપરમાર્કે ટ્સ પર મોટો સાઇબર હુ મલો: 480થી વધુ 
દુ કાનોના ફ્રિજ 50°C સુધી ગરમ થયા, ખોરાક બગડ્યો

ચીનની અવળચંડાઈ, લદ્દાખના 28 સ્થળોને પોતાના 
ગણાવ્યાં: ભારતે નામ બદલ્યાં તો વાંધો ઉઠાવ્યો ઇસ્લામાબાદ, તા.13

પાકિસ્તાનના પંજાબ પ્રાંતમાં 
મંગળવારે સવારે કરાચીથી પેશાવર 
જઈ રહેલી રહમાન બાબા 
એક્સપ્રેસ પાટા પરથી ઉતરી ગઈ. 
આ અકસ્માતમાં 6 લોકોનાં મોત 
થયા છે, જ્યારે 30 લોકો ઘાયલ 
થયા છે.

ટ્રેન સવારે લગભગ 5:15 
વાગ્યે શેર શાહ વિસ્તારમાં પાટા 
પરથી ઉતરી હતી. બચાવ 
અધિકારીઓના જણાવ્યા અનુસાર, 
અકસ્માત સ્થળેથી 13 ડબ્બાઓને 
હટાવવામાં આવ્યા છે.

પાકિસ્તાનમાં રેલવે 
અકસ્માતોનો સિલસિલો જૂનો છે. 
અહેવાલો અનુસાર, છેલ્લા 5 
વર્ષમાં દેશમાં 500થી વધુ રેલવે 
અકસ્માતો નોંધાયા છે.

પાકિસ્તાનના વડાપ્રધાન 
શહબાઝ શરીફ અકસ્માતમાં ઘાયલ 
મુસાફરો અંગે ચિંતા વ્યક્ત કરી. 
તેમણે સંબંધિત અધિકારીઓને 
બચાવ કામગીરી ઝડપી કરવાનો 
નિર્દેશ આપ્યો.

તેમણે અધિકારીઓને ઘાયલોને 
વિલંબ કર્યા વિના શક્ય તેટલી 
સારી સારવાર પૂરી પાડવા પણ 
જણાવ્યું છે.

ટ્રેન પાટા પરથી ઉતરવાનું 
કારણ હજુ સત્તાવાર રીતે સામે 
આવ્યું નથી. બચાવ કામગીરી 
આગળ વધવા સાથે પાકિસ્તાન 
રેલવે અને સંબંધિત અધિકારીઓ 
વધુ માહિતી આપી શકે છે.

પાકિસ્તાનની સરકારી સમાચાર 

એજન્સી એસોસિએટેડ પ્રેસ ઑફ 
પાકિસ્તાન (APP)ના જૂન 
2024ના અહેવાલ અનુસાર, 
દેશમાં 2019થી 2023 દરમિયાન 
કુલ 537 રેલવે અકસ્માતો નોંધાયા 
હતા. તેમાંથી 313 અકસ્માતોમાં 
લોકોનાં મૃત્યુ થયાં અથવા તેમને 
ગંભીર ઈજાઓ થઈ.

અહેવાલ મુજબ, 2019માં 
159, 2020માં 145, 2021માં 
87, 2022માં 62 અને 2023માં 
84 રેલવે અકસ્માતો નોંધાયા હતા. 
અધિકારીઓએ જણાવ્યું હતું કે આ 
પાંચ વર્ષ દરમિયાન થયેલા 
લગભગ 32% અકસ્માતો 
કર્મચારીઓ વિનાના રેલવે ક્રોસિંગ 
પર થયા હતા.

પાકિસ્તાનમાં રેલવેની ખરાબ 
સ્થિતિ, જૂના ટ્રેક અને સિગ્નલ 
સિસ્ટમની સમસ્યાઓ વચ્ચે અનેક 
મોટા રેલવે અકસ્માતો થઈ ચૂક્યા 
છે. કેટલાક અકસ્માતોમાં ડઝનબંધ 
લોકોનાં, તો કેટલાકમાં 100થી વધુ 
લોકોનાં મોત થયા હતા.

13 જુલાઈ 2005: ત્રણ 
મુસાફર ટ્રેનો એકબીજા સાથે 
અથડાઈ હતી. આ અકસ્માતમાં 
ઓછામાં ઓછા 130 લોકોનાં મોત 
થયા હતા અને આશરે 170 લોકો 

ઘાયલ થયા હતા.
19 ડિસેમ્બર 2007: કરાચી 

એક્સપ્રેસના 16 ડબ્બા પાટા પરથી 
ઉતરી ગયા હતા. આ અકસ્માતમાં 
50 લોકોનાં મોત થયા હતા અને 
200થી વધુ લોકો ઘાયલ થયા 
હતા. 11 જુલાઈ 2019: ક્વેટા 
જઈ રહેલી અકબર એક્સપ્રેસ એક 
માલગાડી સાથે અથડાઈ હતી. 
અકસ્માતમાં ઓછામાં ઓછા 21 
લોકોનાં મોત થયાં અને 85 લોકો 
ઘાયલ થયા. પ્રાથમિક અહેવાલ 
અનુસાર, ટ્રેનનો ટ્રેક બદલવામાં 
થયેલા વિલંબને કારણે અકસ્માત 
થયો હતો.

31 ઑક્ટોબર 2019: 
તેઝગામ એક્સપ્રેસના ત્રણ ડબ્બામાં 
આગ લાગી હતી. આ અકસ્માતમાં 
74 લોકોનાં મોત થયાં અને 40થી 
વધુ લોકો ઘાયલ થયા. 
અધિકારીઓના જણાવ્યા અનુસાર, 
મુસાફરો માટે ભોજન બનાવવામાં 
ઉપયોગમાં લેવાતા ગેસ 
સિલિન્ડરમાં વિસ્ફોટ થયા બાદ 
આગ લાગી હતી.

28 ફેબ્રુઆરી 2020: કરાચીથી 
આવી રહેલી પાકિસ્તાન એક્સપ્રેસ 
એક બસ સાથે અથડાઈ હતી. 
અકસ્માતમાં ઓછામાં ઓછા 19 
લોકોનાં મોત થયાં અને 30થી વધુ 
લોકો ઘાયલ થયા.

7 જૂન 2021: બે પેસેન્જર ટ્રેનો 
એકબીજા સાથે અથડાઈ હતી. 
અકસ્માતમાં ઓછામાં ઓછા 31 
લોકોનાં મોત થયાં અને 100થી વધુ 
લોકો ઘાયલ થયા.

પાકિસ્તાનમાં ટ્રે ન પાટા પરથી ઉતરી, 6નાં મોત: 30 લોકો ઘાયલ, કરાચીથી 
પેશાવર જઈ રહી હતી, 5 વર્ષ માં 500થી વધુ રે લવે અકસ્માત નોંધાયા

દુ કાળના ડાકલાં મહારાષ્ટ્ર ને સંભળાયા, ગુજરાતને નહીં...

ચૂંટણીમાં મળેલી હારને 
ગેરરીતી કહેવી ય�ોગ્ય નથી'

ચૂંટણીમાં છેતરપીંડી અને મતદાનમાં ગરબડના આક્ષેપો વચ્ચે 
દેશના ૧૨૪ જેટલા ભૂતપૂર્વ આઇએએસ, આઇએફએસ અને અન્ય 
વરિષ્ઠ અધિકારીઓએ ચૂંટણી પંચને પોતાનું સમર્થન જાહેર કર્યું છે. 
આ ભૂતપૂર્વ અધિકારીઓએ એક ખુલ્લો પત્ર લખીને ચૂંટણી પંચની 
કામગીરીનું સમર્થન કર્યું છે અને મતદાર યાદીમાં સુધારા માટે હાથ 
ધરવામાં આવતી સ્પેશિયલ ઇન્ટેન્સિવ રિવિઝન (એસઆઇઆર) 
પ્રક્રિયાને જરૂરી ગણાવી છે. તેમના મતે, લોકશાહીને મજબૂત 
બનાવવા માટે મતદાર યાદી ચોક્કસ, પારદર્શક અને વિશ્વસનીય 
હોવી ખૂબ જ જરૂરી છે. તેથી મતદાર યાદીમાં રહેલી ભૂલો દૂર કરવા 
અને યોગ્ય મતદારોનાં નામ જાળવી રાખવા માટે સમયાંતરે સુધારા 
કરવા જરૂરી બને છે.

ભૂતપૂર્વ અધિકારીઓએ પોતાના પત્રમાં જણાવ્યું છે કે ચૂંટણી 
પ્રક્રિયા અંગે કોઈપણ પ્રકારના આક્ષેપો કરવામાં આવે ત્યારે તેની 
પાછળ નક્કર અને ચકાસી શકાય તેવા પુરાવા હોવા જોઈએ. માત્ર 
રાજકીય નિવેદનો, શંકાઓ કે અનુમાનોના આધારે ચૂંટણીમાં 
છેતરપીંડી થઈ હોવાનો દાવો કરવો યોગ્ય નથી. જો કોઈ પક્ષ કે 
વ્યક્તિને ચૂંટણી પ્રક્રિયામાં ગેરરીતિ થઈ હોવાની શંકા હોય, તો તેણે 
સંબંધિત તથ્યો અને પુરાવાઓ રજૂ કરવા જોઈએ, જેથી યોગ્ય તપાસ 
દ્વારા સત્ય બહાર આવી શકે. તેમના મતે, ચૂંટણી પંચ જેવી 
બંધારણીય સંસ્થાઓ પર વિશ્વાસ જાળવી રાખવો અને કોઈપણ 
ફરિયાદને નિયમો તથા પુરાવાના આધારે તપાસવી એ લોકશાહી 
વ્યવસ્થાના હિતમાં છે.

આ ખુલ્લા પત્રમાં બિહાર વિધાનસભા ચૂંટણી ૨૦૨૫નો પણ 
ઉલ્લેખ કરવામાં આવ્યો છે. ભૂતપૂર્વ અધિકારીઓએ મતદાર યાદીમાં 
સુધારા, ચૂંટણી પ્રક્રિયાને વધુ પારદર્શક બનાવવાના પ્રયાસો અને 
મતદાન વ્યવસ્થામાં કરવામાં આવેલા ફેરફારો અંગે પોતાના વિચારો 
રજૂ કર્યા છે. તેમનું માનવું છે કે ચૂંટણી વ્યવસ્થામાં સમયની સાથે 
અનેક પ્રકારના ફેરફારો થયા છે અને આજની ચૂંટણી પ્રક્રિયાને 
ભૂતકાળની પરિસ્થિતિઓ સાથે સરખાવતી વખતે આ બદલાવોને 
ધ્યાનમાં લેવા જરૂરી છે. ટેક્નોલોજી, વહીવટી વ્યવસ્થા અને ચૂંટણી 
સંબંધિત નિયમોમાં થયેલા સુધારાઓને કારણે ચૂંટણી પ્રક્રિયાને વધુ 
વ્યવસ્થિત અને જવાબદાર બનાવવાના પ્રયાસો કરવામાં આવ્યા છે.

ભૂતપૂર્વ અધિકારીઓએ એ પણ યાદ અપાવ્યું છે કે અગાઉના 
સમયમાં ચૂંટણી દરમિયાન અનેક પ્રકારની ગંભીર સમસ્યાઓ જોવા 
મળતી હતી. કેટલાક વિસ્તારોમાં મતદાન મથકો પર કબજો 
જમાવવો, મતપેટીઓ લૂંટી લેવી, બોગસ મતદાન કરવું અને 
મતદાન દરમિયાન હિંસા ફેલાવવી જેવી ઘટનાઓ ચૂંટણી વ્યવસ્થા 
સામે મોટો પડકાર ઊભો કરતી હતી. તે સમયે મતદારોને નિર્ભય 
રીતે મતદાન કરવાનો અધિકાર સુનિશ્ચિત કરવો અને ચૂંટણીને 
શાંતિપૂર્ણ રીતે પૂર્ણ કરવી એ વહીવટી તંત્ર માટે ખૂબ જ મુશ્કેલ કાર્ય 
બનતું હતું. જોકે સમય જતાં ચૂંટણી વ્યવસ્થામાં સુધારા થયા છે અને 
ગેરરીતિઓ અટકાવવા માટે વિવિધ પગલાં લેવામાં આવ્યાં છે.

આ મામલે અગાઉ ૪૨ ભૂતપૂર્વ ન્યાયાધીશોએ પણ ખુલ્લો પત્ર 
લખ્યો હતો. હવે ૧૨૪ જેટલા ભૂતપૂર્વ વરિષ્ઠ અધિકારીઓ દ્વારા 
ચૂંટણી પંચને સમર્થન આપવામાં આવતાં આ મુદ્દે ચર્ચા વધુ તેજ બની 
છે. એક તરફ ચૂંટણી પ્રક્રિયાની વિશ્વસનીયતા અને મતદાર યાદીની 
ચોકસાઈ અંગે પ્રશ્નો ઊભા થઈ રહ્યા છે, તો બીજી તરફ ભૂતપૂર્વ 
અધિકારીઓનું કહેવું છે કે ચૂંટણી વ્યવસ્થા અંગે કોઈપણ નિર્ણય કે 
આક્ષેપ પુરાવા અને તથ્યોના આધારે જ થવો જોઈએ.

સમગ્ર મામલે મુખ્ય મુદ્દો એ છે કે દેશમાં સ્વતંત્ર, નિષ્પક્ષ અને 
પારદર્શક ચૂંટણી વ્યવસ્થા જાળવી રાખવી લોકશાહીની મજબૂતી માટે 
અત્યંત આવશ્યક છે. મતદાર યાદીમાં સુધારા કરવાની પ્રક્રિયા 
કાયદા અને નિયમો અનુસાર થવી જોઈએ તથા કોઈપણ પાત્ર 
મતદારનું નામ ભૂલથી યાદીમાંથી દૂર ન થાય તેની પૂરતી કાળજી 
રાખવી જોઈએ. સાથે જ અયોગ્ય નામો અને ભૂલોને દૂર કરવા માટે 
પણ યોગ્ય વ્યવસ્થા હોવી જરૂરી છે. ચૂંટણી પંચની જવાબદારી માત્ર 

આપણે ઘણીવાર વિચારીએ 
છીએ કે આ આખું બ્રહ્માંડ કેવી રીતે 
બન્યું? વિજ્ઞાન કહે છે - એક 
મહાવિસ્ફોટથી. પણ આપણા 
ઋષિઓએ હજારો વર્ષ પહેલાં આ 
વાત બીજી રીતે કહી હતી.

શાસ્ત્રો કહે છે કે સૃષ્ટિના 
આરંભ પહેલાં ચારે તરફ ઘોર 
અંધકાર હતો. કંઈ જ નહોતું. ન 
સૂરજ, ન ચંદ્ર, ન પૃથ્વી, ન 
આકાશ. માત્ર શૂન્યાવકાશ હતો. 
અને તે શૂન્યાવકાશમાં એકલી 
આદ્યશક્તિ હતી. તેણે એક મધુર, 
દિવ્ય સ્મિત કર્યું. અને તે સ્મિતમાંથી 
જ આખું બ્રહ્માંડ ઉત્પન્ન થયું. એ 
સ્મિત એટલું તેજસ્વી હતું કે તેણે 
અંધકારને ચીરી નાખ્યો અને સૂરજ, 
તારા, ગ્રહો બન્યા.

જે દેવીએ પોતાના સ્મિતથી 
બ્રહ્માંડ સર્જ્યું, તેનું જ નામ છે માં 
કૂષ્માંડા. અને ચોથા નોરતે આપણે 
એ જ દેવીની પૂજા કરીએ છીએ. 
કચ્છના લોકો માટે આ જ કૂષ્માંડા 
એટલે માં આશાપુરા - જે પોતાની 
કૂખમાં આખા કચ્છની આશા ધારણ 
કરીને બેઠી છે.

*નામમાં જ સર્જનનું રહસ્ય - 
કૂષ્માંડા એટલે શું?આ નામનો અર્થ 
બહુ ગહન છે.કુ + ઉષ્મા + અંડા = 
કૂષ્માંડા.-કુ એટલે નાનું,સૂક્ષ્મ.- 
ઉષ્મા એટલે ગરમી,ઊર્જા, શક્તિ. 
-અંડા એટલે બ્રહ્માંડ, ગર્ભ,ઈંડું. 
એટલે કે જે દેવીએ પોતાના નાના, 
સૂક્ષ્મ ગર્ભમાં આખા બ્રહ્માંડની 
ઉષ્મા, આખી ઊર્જા ધારણ કરી છે, 
તે કૂષ્માંડા. તે બ્રહ્માંડને પોતાના 
ઉદરમાં રાખનારી માતા છે.જેમ 
એક માઁ પોતાના ગર્ભમાં બાળકને 

નવ મહિના સુધી સાચવે છે, પોષણ 
આપે છે, તેમ માઁ કૂષ્માંડા આખા 
બ્રહ્માંડને પોતાના ગર્ભમાં સાચવે 
છે. આપણે બધા તેમના ગર્ભમાં જ 
જીવી રહ્યા છીએ.

બીજો અર્થ એવો પણ થાય છે કે 
'કુષ્માંડ' એટલે કોળું. કોળું એ 
બલિમાં સૌથી પ્રિય ગણાય છે. જે 
દેવીને કોળાનું બલિદાન પ્રિય છે, તે 
કૂષ્માંડા. કોળું એટલે શું? બહારથી 
કઠણ, અંદરથી નરમ અને બીજથી 
ભરેલું. આપણું જીવન પણ એવું જ 
છે. બહારથી કઠણ લાગે, પણ 
અંદર અનેક સંભાવનાઓના બીજ 
ભરેલા છે.

માઁ કૂષ્માંડાને અષ્ટભુજા દેવી 
પણ કહે છે. તેમને આઠ હાથ છે.

-સાત હાથમાં કમંડળ, ધનુષ, 
બાણ, કમળ, અમૃતથી ભરેલો 
કળશ, ચક્ર અને ગદા છે.

-અને આઠમા હાથમાં સિદ્ધિઓ 
અને નિધિઓ આપતી જપમાળા 
છે. તેમનું વાહન સિંહ છે, અને 
તેઓ સૂર્યમંડળની અંદર વાસ કરે 
છે. કહેવાય છે કે સૂર્યમાં જે તેજ છે, 
જે પ્રકાશ છે, તે માં કૂષ્માંડાનું જ 
તેજ છે. જો માં કૂષ્માંડા ન હોય તો 
સૂર્ય પણ પ્રકાશી ન શકે, બ્રહ્માંડ 
અંધકારમાં ડૂબી જાય.

તેમનો રંગ સોના જેવો ચમકતો 
છે, તેમના સ્મિતમાં આખી સૃષ્ટિનું 
આશ્વાસન છે. તે હસે છે અને 
ભક્તના જીવનનો અંધકાર દૂર થઈ 
જાય છે.તમે વિચારો, કચ્છનું રણ. 
ઉનાળામાં ૪૮ ડિગ્રી તાપમાન, 
જ્યાં સૂર્ય આગ વરસાવે છે. તે 
તાપમાં પણ લોકો જીવે છે કેમ? 
કારણ કે તેમને આશા છે. કોની 
આશા? માં આશાપુરાની.

આ જ તત્વ કૂષ્માંડા માતાનું છે. 
સૂર્યમાં પણ વાસ કરવી અને સૂર્યના 
તાપથી જગતને બચાવવું. માતાનો 
મઢ પણ એવા જ રણમાં છે જ્યાં 
સૂર્ય સૌથી વધુ તપે છે, પણ ત્યાં 
ગયા પછી ભક્તને ટાઢક લાગે છે. 
કારણ કે માં કૂષ્માંડા સૂર્યના તાપને 
પણ શીતળ કરી દે છે.

કચ્છી લોકગીતોમાં કહેવાય છે 
- "રણ વચ્ચે રોશની, એ આશાપુરા 
માં". આ રોશની એ જ કૂષ્માંડા 
માતાના સ્મિતની રોશની છે. જ્યારે 
બધે અંધારું હોય, ત્યારે એક નાનો 
દીવો આખું ઘર અજવાળી દે, તેમ 
માં આશાપુરા રણ વચ્ચે દીવા જેવી 
છે.માટે ચોથા નોરતે કચ્છી ભક્તો 
ખાસ કરીને માતાના મઢમાં જઈને 
કોળાનું બલિદાન નથી આપતા, 
પણ કોળાના બીજ વાવે છે. એ 
પ્રતીક છે કે અમારા જીવનમાં પણ 
નવી આશાના બીજ વાવો માં.

યોગશાસ્ત્રમાં ચોથા નોરતે 
અનાહત ચક્ર જાગૃત થાય છે. 
અનાહત ચક્ર એટલે હૃદય ચક્ર. આ 
ચક્ર આપણી છાતીની વચ્ચે છે.

જ્યારે પહેલા ત્રણ નોરતા સુધી 
આપણે શરીર અને મનને શુદ્ધ કર્યું, 
હવે ચોથા નોરતે આપણે હૃદયને 
શુદ્ધ કરવાનું છે.

આજની દુનિયાની સૌથી મોટી 
બીમારી શું છે? હાર્ટ એટેક નથી, 
ડિપ્રેશન છે. હૃદયમાં પ્રેમ નથી, હૂંફ 
નથી. આપણે બધા એકલા પડી 
ગયા છીએ. સોશિયલ મીડિયામાં 
હજારો મિત્રો છે, પણ હૃદયમાં એક 
પણ સાચો મિત્ર નથી.

માઁ કૂષ્માંડાની સાધના એટલે 
હૃદયને ફરી પ્રેમથી ભરવાની 
સાધના.

શાસ્ત્ર કહે છે કે જે વ્યક્તિ ચોથા 
નોરતે સાચા દિલથી માઁ કૂષ્માંડાની 
પૂજા કરે છે:

*તેના જીવનમાંથી અંધકાર દૂર 
થાય છે: જેમ સૂર્ય ઉગે એટલે 
અંધારું ભાગી જાય, તેમ માંની 
કૃપાથી નિષ્ફળતા, નિરાશા અને 
દુઃખ દૂર થાય છે.નવો સૂરજ ઉગે 
છે. *આરોગ્ય પ્રાપ્ત થાય છે: 
કૂષ્માંડા માતાને આરોગ્યની દેવી 
પણ કહે છે. તેમના આશીર્વાદથી 
શરીરમાં ઉષ્મા, એટલે કે જઠરાગ્નિ 
વધે છે, પાચન સારું થાય 
છે,આયુષ્ય વધે છે.

*સર્જનશક્તિ વધે છે:જે લોકો 
લેખક, કલાકાર, વેપારી છે, નવું 

કંઈ સર્જવા માંગે છે, તેમના માટે 
આજનો દિવસ સૌથી ઉત્તમ છે. 
કારણ કે સર્જનની દેવી જ કૂષ્માંડા 
છે. કોઈ નવી કંપની શરૂ કરવી, 
કોઈ નવું પુસ્તક લખવું, કોઈ નવું 
બાળક - બધું જ આજના દિવસે 
સંકલ્પ કરવાથી સફળ થાય છે.

*આશા પાછી આવે છે:આજના 
દિવસનું સૌથી મોટું ફળ એ છે કે 
ખોવાયેલી આશા પાછી આવે છે. 
જેને લાગે છે કે હવે મારું કંઈ નહીં 
થાય, તેને માં આશાપુરા રૂપે 
કૂષ્માંડા કહે છે - "બેટા, હજુ સવાર 
બાકી છે. સૂરજ ફરી ઉગશે."

*ચોથા નોરતે શું કરવું? - સરળ 
ઉપાસના *રંગ:આજના દિવસનો 
રંગ નારંગી કે સોનેરી છે, જે સૂર્ય 
અને ઉત્સાહનું પ્રતીક છે. આ 
રંગના વસ્ત્રો પહેરો. *ભોગ: 
માતાને માલપુઆનો ભોગ 
લગાવો. કચ્છમાં આ દિવસે ઘરે ઘરે 
માલપુઆ બને છે. તે ગરમી અને 
મીઠાશનું પ્રતીક છે. *મંત્ર:સવારે 
સ્નાન કરીને "ॐ देवी कूष्माण्डायै नमः" અને "ॐ ऐं ह्रीं क्लीं कूष्माण्डायै नमः" નો 
૧૦૮ વાર જાપ કરો. સાથે"ॐ 
આશપુરાયૈ  નમઃ " પણ જપો. 
*દાન:આજના દિવસે કોઈ ભૂખ્યા 
વ્યક્તિને ભોજન કરાવો, ખાસ 
કરીને કોળાનું શાક. કહેવાય છે કે 
અન્નદાન એ જ બ્રહ્માંડનું સર્જન છે.

*ધ્યાન: સાંજે પાંચ મિનિટ 
આંખ બંધ કરીને તમારા હૃદયમાં 
એક નાનો સૂરજ કલ્પના કરો, જે 
ધીમે ધીમે મોટો થઈ રહ્યો છે અને 
તેના પ્રકાશથી તમારું આખું શરીર 
ભરાઈ રહ્યું છે. આ જ કૂષ્માંડા 
માતાનું ધ્યાન છે. માઁ કૂષ્માંડા 
આપણને એક જ વાત શીખવે છે - 
હસતા રહો. ગમે તેટલો અંધકાર 
હોય, એક સ્મિત આખા બ્રહ્માંડને 
પ્રકાશિત કરી શકે છે. આજે આપણે 
બધા ફરિયાદો કરવામાં વ્યસ્ત છીએ 
- સરકાર સારી નથી, નોકરી સારી 
નથી, પરિવાર સારો નથી. પણ માં 
કૂષ્માંડા કહે છે - ફરિયાદ ન કર, 
સર્જન કર. અંધકારને ગાળો ન દે, 
એક દીવો પ્રગટાવ.l

શક્તિ નાં ઘણાં સ્વરૂપ છે, પરંતુ પશુ અને 
માનવીને જુદી પાડતી કોઈ શક્તિ હોય તો એ 
બુદ્ધિ અને એ બુદ્ધિ શક્તિ દ્વારા પ્રાપ્ત થતી 
વિદ્યા શક્તિ છે જે ચરિત્ર નિર્માણ અને 
વ્યક્તિત્વને નિખારી જીવન શણગારે છે. 
નવદુર્ગા ના નવે સ્વરૂપમાં કોઈને કોઈ બૌદ્ધિક 
કે વિદ્વતાની વિશેષતા છે,જે આપણે ક્રમે ક્રમે 
જોઈ રહ્યા છીએ. આજે આસો નવરાત્રીનો 
ચોથો દિવસ એટલે કે મા નવદુર્ગાના કુષ્માંડા 
સ્વરૂપના પૂજન અર્ચનનો દિવસ. કુષ્માંડાની 
સંધિ છૂટી પાડીએ તો કુ + 
ઉષ્મા+અંડ, કુ એટલે થોડી, 
ઉષ્મા એટલે ગરમી, અને 
અંડ એટલે કે ઈંડા આકારની 
પૃથ્વી. કહેવાય છે કે જ્યારે 
કંઇ જ નહોતું, માત્ર ઉજ્જડ 
ધરા અને અંધારા હતાં, ત્યારે 
મા ચામુંડા એ પોતાની સંકલ્પ 
શક્તિ અને કલ્પના શક્તિને 
આધારે સૃષ્ટિનું સર્જન કર્યું, 
તેને આઠ હાથ છે, અને શસ્ત્રો અને માળા 
ધારણ કરેલી આ માતાની આરાધના કરવાથી 
સૂર્ય સમાન પ્રભા વલય વધે છે, એટલે કે 
કારણ શરીર આભા વલય વધે છે, અને 
તેજસ્વિતા વધે છે, બુદ્ધિ સ્થિતપ્રજ્ઞ તરફ જાય 
છે. આવો દર્શન કરીએમાં પણ આજે આપણે 
આવી જ એક માતા એટલે કે માતા ગાયત્રી 
માતા અને તેના એક પ્રસિદ્ધ મંદિર વિશે વાત 
કરીશું.

વેદમાતા ગાયત્રીની સાધનાને ઉપાસનામાં 
સર્વશ્રેષ્ઠ માનવામાં આવેલ છે. ગાયત્રીને દેવી 
તરીકે પણ પૂજા થાય છે, અને સવિતા દેવ 
તરીકે પણ પ્રચલિત છે. ચારે વેદોની ઉત્પત્તિ 
પણ મા ગાયત્રી દ્વારા થઈ હોવાનું મનાય છે, 
તેથી તેને વેદમાતા પણ કહે છે. બ્રહ્માના તપથી 
ગાયત્રી અને સરસ્વતી પ્રકટયાં, અને વળી 
બંનેને બ્રહ્માની પત્નીઓ માનવામાં આવી છે. 
એટલે જ આ મંત્રની સાધના કરનારનું જ્ઞાન 
વધે છે અને મા સરસ્વતી પ્રસન્ન થતા કલા કે 
વિદ્યાનુ વરદાન પ્રાપ્ત થાય છે. તેમજ બ્રહ્મા 
સૃષ્ટિનું સર્જન કરનાર દેવ હોવાથી વિવિધ 
સર્જન કાર્ય પણ કરી શકે છે. ગાયત્રી મંત્રની 
જેણે સાધના કે ઉપાસના કરી હશે, તે સર્વને 
તેના અનુષ્ઠાનના નિયમોનો ખ્યાલ હશે જ, કે 
ગાયત્રી મંત્રની સાધના બ્રહ્મમુહૂર્તથી સૂર્યોદય 
સુધીના સમયમાં અને તે પછીની અવધિ સૂર્યની 

હાજરીમાં કરવામાં આવે છે. મંત્ર સાધનાનુ 
ગજબનું પરિણામ આપતું આ વ્રત જીવનની 
સમુગળી દિશા જ બદલી દે છે, ગઈકાલ સુધી 
જે જીવ મોહ માયા પાછળ ઘેલો થઈ ફરતો 
હતો એને કાયાની માયા પણ નથી રહેતી. 
ઉગતા સૂર્યની તેજસ્વિતા કપાળે અંકિત થાય 
છે, અને લલાટમાં સમજણનું ત્રીજું નેત્ર ખુલે 
છે. દેવી ભાગવતમાં ગાયત્રીની ત્રણ 
શકિતઓને બ્રહમી, વૈષ્ણવી,અને શાંભવી, 
સ્વરૂપમાં દર્શાવવામાં આવી છે.સવારના 

સમયે કુમારી (બ્રાહ્મી) સ્વરૂપે 
હોય છે. માતા ગાયત્રી પણ 
ભગવાન શંકરની જેમ 
પંચમુખ ધરાવે છે. એમાં 
ગાયત્રીનું વાહન હંસ હોય 
છે, અને પાંચમુખ તેમજ બે 
હાથ હોય છે. બપોરના 
સમયે યુવતી (વૈષ્ણવી)નું 
સ્વરૂપ માનવામાં આવ્યું છે, 
આ રૂપમાં તેઓ ગરુડ પર 

બેઠાં હોય છે, અને ત્યારે તેમને એક મોં અને 
ચાર હાથ હોય છે. સંઘ્યા સમયે પ્રૌઢાના 
સ્વરૂપમાં રુદ્રાણી કે શાંભવી હોય છે,ત્યારે 
તેઓનું વાહન બળદ હોય છે.એ વખતે તેમને 
એક મોં અને ચાર હાથ હોય છે. આમ 
અંબાજીમાં ને બહુચરાજીમાં પણ આપણે જોયું 
હતું કે શરીરની ત્રણ મુખ્ય અવસ્થા પ્રમાણે ના 
રૂપ ને સ્વરૂપની પૂજા અર્ચના કરવામાં આવે 
છે. શાસ્ત્રોના કહેવા પ્રમાણે એકવાર ભગવાન 
બ્રહ્માં એક યજ્ઞમાં ગયા હતા. આ યજ્ઞમાં 
પત્નીનું સાથે બેસવું જરૂરી હતું. પરંતુ ભગવાન 
બ્રહ્માંની પત્ની સાવિત્રી તેમની સાથે કોઈ 
કારણ ને લીધે આવી નહોતી. યજ્ઞમાં હાજરી 
આપવા માટે બ્રહ્માંજી એ દેવી ગાયત્રી સાથે 
લગ્ન કરી લીધા, અને તેની સાથે તે યજ્ઞમાં 
હાજર રહ્યા.માતા ગાયત્રી આ રીતે બ્રહ્માના 
પત્ની બન્યા.

ભારતના મધ્યપ્રદેશ ખાતે ગાયત્રી માતાનું 
એક રહસ્યમય મંદિર છે જેમાં ગાયત્રીની મૂર્તિ 
પાણીમાં તરે છે, અને તેને કારણે વિવિધ 
અટકળો પણ બાંધવામાં આવે છે, છતાં તે મૂર્તિ 
ક્યારે સ્થાપિત થઈ અને કોણે કરી એ રહસ્ય 
અકબંધ છે. ભગવાન નૃસિંહના પ્રસિદ્ધ 
મંદિરમાં નૃસિંહની મૂર્તિ પણ પાણીમાં તરે છે, 
અને માતા ગાયત્રીની મૂર્તિ પણ પાણીમાં તરતી 
હોય તેવું દ્રશ્ય અહીં મંદિરમાં છે.

દેવ કે દેવીની ત્રણ મુખ, અથવા ચાર ભુજા 
વાળી મૂર્તિ હોય, તે સામાન્ય વાત છે. પરંતુ 
આ એક પહેલી મૂર્તિ છે. જેના ત્રણ પગ છે. 
આ મંદિરના પુજારીના મત અનુસાર ત્રણ પગ 
વાળી મુર્તિ આ મંદિર સિવાય કોઈ પણ 
મંદિરમાં નથી. ગાયત્રીમાની આ મૂર્તિને 
ત્રિપદા ગાયત્રી કહેવામાં આવે છે. ભક્તોની 
આ મંદિરમાં આવી ને માંગવામાં આવેલી બધી 
મનોકામના પૂર્ણ થાય છે.

પુરા ભારત તથા ગુજરાતમાં મોટી 
સંખ્યામાં ગાયત્રી મંદિર આવેલા છે, અને 
ગાયત્રી મંત્રનો ખૂબ જ બહોળા પ્રમાણમાં તેનો 
જાપ થાય છે. ગાયત્રી મંત્રના જાપથી સદબુદ્ધિ 
આવે છે, અને બુદ્ધિ ત્રણે સ્તરે ગતિ કરે છે. 
આજથી લગભગ 40થી 45 વર્ષ પહેલા મારા 
સદગુરુ ભગવાન શ્રી પંડિત રામ શર્મા આચાર્ય 
એ યુગ નિર્માણ માટે વિચાર ક્રાંતિ અભિયાન 
શરૂ કર્યું, અને આ બધાં મંદિરોમાં જોરશોરથી 
આવી પ્રવૃત્તિ ચાલે છે.તેનુ મુખ્ય મથક હરિદ્વાર 
ખાતે શાંતિકુંજ છે.અહી લોકો સાધના માટે, કે 
રોગ ઉપચાર માટે પણ આવે છે. વ્હેલી પ્રભાતે 
એટલે કે બ્રહ્મ મુહૂર્તમાં ધ્યાન કરવા માટે 
અલગ ખંડની રચના છે, ગર્ભ સંસ્કાર માટે 
પણ વિધિ છે, અને આર્યુવેદની દવાનું વિતરણ 
તથા અગરબત્તી વગેરેનો ગૃહ ઉદ્યોગ પણ 
ચાલે છે,મંત્ર લેખન ઉપરાંત ગુરુદેવની નાની 
મોટી પુસ્તિકાનું વિતરણ પણ થાય છે. 
ચિંતનની ક્ષણે નો આ લેખ લખનારના પણ એ 
સદગુરુ દેવ છે, અને આ નિરંતર વહેતો પ્રવાહ 
એની કૃપાનો પ્રતાપ છે. ગાયત્રી મંત્ર, ઉપરાંત 
ગાયત્રી ચાલીસા અને ગાયત્રી શતક ના પણ 
ઘણા નિયમિત પાઠ કરે છે, અને ગાયત્રી મંત્ર 
જાપ કે લેખન માટે બુક વિતરણ પણ થાય છે, 
ખાસ કરીને ગર્ભ ધારણ કરેલી મહિલાઓ મંત્ર 
લેખન કરે તો આવનાર બાળક સ્વસ્થ, સુંદર 
અને સૌમ્ય જન્મે.

મા જગતજનનીનું ગમે તે સ્વરૂપ હોય, 
પણ તેના દર્શન માત્રથી પતિત ભાવ મીટે છે, 
અને પુનીત પ્રગટે છે. તેના નિત્ય સ્મરણથી 
જીવનમાં બળ બુદ્ધિ વધે છે અને વિશિષ્ટ 
સાધના કે આરાધનાથી વિદ્યાના વરદાન પ્રાપ્ત 
થાય છે. આપણે સૌ પણ આ નવરાત્રી એ મા 
જગત જનનીના સાનિધ્ય ને હૈયામાં પામીએ, 
અને આપણાં આવાં ઐતિહાસિક વિરાસત 
ધરાવતા મંદિરોનાં દર્શન કરી જીવન ધન્ય 
બનાવીએ. જય અંબે.

વધતું તાપમાન, પીગળતી 
હિમનદીઓ, અસ્થિર પર્વતીય 
ઢોળાવ અને ભારે વરસાદ સહિતના 
અનેક પરિબળો હિમાલયમાં 
અચાનક આવતા પૂરને વધુ જોખમી 
બનાવી શકે છે. જેમ જેમ 
હિમનદીઓ પીગળીને પાછી ખસે 
છે, તેમ તેમ તે ખાડાઓ છોડતી 
જાય છે જ્યાં પાણી એકઠું થાય છે 
અને હિમનદી સરોવરો બને છે. જો 
પાણી કુદરતી અવરોધની ઉપરથી 
વહેવા લાગે અથવા અવરોધ તૂટી 
પડે, તો પાણીનો મોટો જથ્થો 
અચાનક નીચે તરફ ધસી આવે છે : 
હિમાલયની પરિસ્થિતિઓ પર 
ગ્લોબલ વોર્મિંગની વ્યાપક અસર 
એ સાબિત કરતી નથી કે ગોરખાનું 
પૂર ચોક્કસપણે ક્લાઇમેટ ચેન્જના 
કારણે જ આવ્યું હતું. ચિંતાજનક 
બાબત એ છે કે, આ જોખમો માત્ર 
નેપાળ પૂરતા મર્યાદિત નથી. 
હિમાલયક્ષેત્ર આ મુદ્દે ખૂબ જ 
સેન્સિટિવ થઈ ગયું છે જેથી ત્યાં 
ગમે ત્યારે મોટી દુર્ઘટનાઓ થવા 
લાગી છે અને ભવિષ્યમાં પણ થઈ 
શકે છે : નેપાળમાં સતત બનેલી બે 
દુર્ઘટનાઓ બાદ ભારતે વધારે સતર્ક 
થવાની જરૂર છે. કાશ્મીર, 
ઉત્તરાખંડ, સિક્કિમથી લઈને 
અરુણાચલ સુધી સમગ્ર હિમાલયન 
આર્કમાં સેન્સર્સ, સાયરન નેટવર્ક 
અને સરહદ પાર સંકલન ધરાવતી 
એકીકૃત અર્લી-વોર્નિંગ સિસ્ટમ 
ઊભી કરવી એ વર્તમાન સમયની 
સૌથી તાતી જરૂરિયાત છે

નેપાળના ગોરખા જિલ્લામાં 
તાજેતરમાં અચાનક આવેલા પૂરે 
બુઢી ગંડકી નદીના કિનારે આવેલા 
ઘરો, પુલો અને અન્ય માળખાગત 
સુવિધાઓને વહાવી દીધી હતી. 
આ ઘટના એવા સમયે બની છે 
જ્યારે બે મહિના કરતાં પણ ઓછા 
સમય પહેલાં આવેલા વિનાશક 
પૂરમાં ૧,૪૦૦થી વધુ લોકોના 
મોત થયા હતા અને હજારો લોકો 
લાપતા બન્યા હતા. ચિંતાજનક 
બાબત એ છે કે, માત્ર બે મહિનામાં 
આ બીજી મોટો જીવલેણ ઘટના 
બની છે. નેપાળના નેશનલ 
ડિઝાસ્ટર રિસ્ક રિડક્શન એન્ડ 
મેનેજમેન્ટ ઓથોરિટી અનુસાર, બે 
મહિલાઓ સહિત પાંચ લોકો હજુ 

પણ લાપતા છે. બચાવ ટુકડીઓએ 
અસરગ્રસ્ત વસાહતોમાંથી 
રહેવાસીઓને સુરક્ષિત બહાર 
કાઢયા હતા. જાણકારોના મતે આ 
હોનારતમાં બે સસ્પેન્શન બ્રિજ 
(ઝૂલતા પુલ), બે મોટરેબલ પુલ 
અને ત્રણ હાઇડ્રોપાવર પ્રોજેક્ટને 
નુકસાન થયું હતું. આ ઉપરાંત 
શઘઇઇસ્છએ જણાવ્યું કે ૪૫ 
મકાનો સંપૂર્ણપણે નાશ પામ્યા છે, 
અન્ય ૨૭ મકાનોને આંશિક 
નુકસાન થયું છે અને ૩૪ પશુઓના 
તબેલા ક્ષતિગ્રસ્ત થયા છે. ત્રણ 
વાહનો પણ તણાઈ ગયા હતા.

મહત્ત્વની વાત એ છે કે, પાણી 
અને કાટમાળના આ અચાનક 
પ્રવાહ પાછળનું સાચું કારણ શું હતું 
તે હજુ તપાસ હેઠળ છે. પ્રારંભિક 
તારણો સૂચવે છે કે ભૂસ્ખલનને 
કારણે નદી કે ઝરણાનો પ્રવાહ 
રોકાઈ ગયો હતો અને ત્યારબાદ 
આ કામચલાઉ અવરોધ તૂટી પડતાં 
નીચેના વિસ્તારોમાં વિનાશક 
પ્રવાહ વહી નીકળ્યો હતો. અચાનક 
કામચલાઉ અવરોધો તૂટયા કે પછી 
ઝરણાનું કુદરતી કવચ તૂટયું કે પછી 
પહેલા જેવી જ ઘટના બની અને 
હિમનદના પાળા તૂટી ગયા અને 
ભરપૂર પાણી વહેતું થઈને નીચે 
નગર સુધી દોડી આવ્યું. નેપાળના 
અધિકારીઓ આ વિશે હજી કોઈ 
નક્કરણ તારણ ઉપર ઉતરી શક્યા 
નથી. આ સિવાય ઇન્ટરનેશનલ 
સેન્ટર ફોર ઇન્ટિગ્રેટેડ માઉન્ટેન 
ડેવલપમેન્ટે જણાવ્યું હતું કે ગોરખા 
જિલ્લાના ચુમચેટ નજીક 
ભૂસ્ખલનને કારણે નદીમાં ઊભા 
થયેલા કામચલાઉ અવરોધના 
તૂટવાથી આ પૂર આવ્યું હોઈ શકે 
છે. આ સિવાય પ્રારંભિક અહેવાલો 
સિયુરીબાસની ઉપર થયેલા 
ભૂસ્ખલન તરફ નિર્દેશ કરે છે જેણે 
ચુમકે ખોલા ઝરણાને અવરોધ્યું 
હતું. અધિકારીઓને એવી પણ 
શંકા હતી કે ચેકમપાર નજીકનો 
કામચલાઉ અવરોધ તૂટી ગયો હોઈ 
શકે છે, જેના કારણે નીચે તરફ 
જોરદાર પ્રવાહ વહ્યો હતો.

જાણખારો માને છે કે, ફરી 
વખત આવેલા પૂરની ફૂટેજ અને 
અહેવાલો ગ્લેશિયલ લેક 
આઉટબર્સ્ટ ફ્લડ અથવા બરફ અને 

ખડકો સાથે સંકળાયેલા 
હિમપ્રપાતની સંભાવના દર્શાવે છે. 
તેમણે ભારપૂર્વક જણાવ્યું હતું કે આ 
પ્રાથમિક તારણ છે, પૂરના 
ઉદ્ભવની પુષ્ટિ નથી. તેમના મતે 
વિનાશનું પ્રમાણ માત્ર નીચે વહેતા 
પાણીના જથ્થા પર જ નહીં પરંતુ 
તેની સાથે વહેતી સામગ્રી પર પણ 
આધાર રાખે છે. હિમાલયમાં 
ધોવાણ અને ભૂતકાળની હિમનદીય 
પ્રવૃત્તિઓને કારણે જમા થયેલ છૂટો 
કચરો, કાંકરી અને મોટા પથ્થરોનો 
મોટો જથ્થો રહેલો છે. જ્યારે 
પર્વતીય ખીણમાંથી અચાનક કોઈ 
પ્રવાહ પસાર થાય છે, ત્યારે તે 
વનસ્પતિ અને કાટમાળની સાથે 
આ સામગ્રીને પણ સાથે ખેંચી લે 
છે, જેનાથી આ પ્રવાહ એક ગાઢ 
અને વિનાશક મિશ્રણમાં ફેરવાઈ 
જાય છે. હાલમાં હિમાલયના 
વિવિધ વિસ્તારોમાં પણ તાપમાન 
વધી રહ્યું છે, બરફ પીગળી રહ્યો છે. 
જ્યારે બરફ પીગળે છે, ત્યારે ખડક 
અને બરફ વચ્ચેનું જોડાણ સમાપ્ત 
થઈ જાય છે.

ઉપલી પર્વતીય ખીણોમાં રહેલો 
છૂટો કાટમાળ વરસાદ અથવા 
પાણીના અચાનક વહેવાને કારણે 
ગતિશીલ બની શકે છે. જેમ જેમ 
આ પ્રવાહ નીચેની તરફ આગળ 
વધે છે, તેમ તેમ તે વધુ કાંપ અને 
ખડકો એકઠા કરે છે, જે તેની 
વિનાશક શક્તિમાં વધારો કરે છે. 
ઉત્તરાખંડ ઓપન યુનિવર્સિટીના 
સ્કૂલ ઓફ અર્થ એન્ડ 
એન્વાયરન્મેન્ટલ સાયન્સના 
ડિરેક્ટરે પણ પૂરના ફૂટેજમાં 
દેખાતા કાંપના જથ્થા પર પ્રકાશ 
પાડયો હતો. પંતે જણાવ્યું હતું કે, 
'આવી રહેલી પથ્થરો અને કાંપનું 
પ્રમાણ ખૂબ વધારે છે. તેનાથી વધુ 

નુકસાન થઈ રહ્યું છે.' કાટમાળથી 
ભરેલા આવા પૂર ઘરો, રસ્તાઓ, 
પુલો અને વીજ માળખાને ગંભીર 
નુકસાન પહોંચાડી શકે છે.

આ તાજેતરની ઘટના ૨૬ 
ઓગસ્ટના રોજ આવેલા વિનાશક 
પૂરના લગભગ છ અઠવાડિયા પછી 
બની છે, જ્યારે પાણી અને 
કાટમાળના અચાનક પ્રવાહે 
નેપાળના રસુવા અને સિંધુપાલ્ચોક 
જિલ્લાની વસાહતોને ઘમરોળી 
નાખી હતી. અહેવાલ મુજબ, 
અગાઉના પૂરમાં ૧,૪૦૦થી વધુ 
લોકોના મોત થયા હતા અને 
૫,૨૮૫ લોકો લાપતા થયા હતા. 
આ બંને ઘટનાઓએ હિમાલયના 
નદી વિસ્તારોમાં રહેતા સમુદાયો 
અંગે ચિંતા ફરી વધારી દીધી છે, 
જ્યાં અસ્થિર ઢોળાવ, અચાનક 
ઊભા થતા અવરોધો અને પાણીના 
પ્રવાહમાં ઝડપી ફેરફારો જોખમી 
પરિસ્થિતિઓનું નિર્માણ કરી શકે 
છે. પ્રારંભિક વીડિયોના આધારે 
ગોરખાની ઘટના અગાઉની 
હોનારત જેટલી વિનાશક જણાતી 
નથી. ખીણોની પહોળાઈ અને 
વસાહતોના સ્થાનમાં રહેલો 
તફાવત તેમની અસરો વચ્ચેના આ 
તફાવતને સ્પષ્ટ કરી શકે છે. પહેલી 
વખતે આવેલા પૂર દરમિયાન ખીણ 
ખૂબ સાંકડી અને સંકુચિત હતી, 
લોકો સીધા નદીના પટ પર જ 
વસેલા હતા.

ઉલ્લેખનીય છે કે, વધતું 
તાપમાન, પીગળતી હિમનદીઓ, 
અસ્થિર પર્વતીય ઢોળાવ અને ભારે 
વરસાદ સહિતના અનેક પરિબળો 
હિમાલયમાં અચાનક આવતા 
પૂરને વધુ જોખમી બનાવી શકે છે. 
જેમ જેમ હિમનદીઓ પીગળીને 
પાછી ખસે છે, તેમ તેમ તે ખાડાઓ 

છોડતી જાય છે જ્યાં પાણી એકઠું 
થાય છે અને હિમનદી સરોવરો બને 
છે. આમાંના કેટલાક સરોવરો 
મોરેઇન દ્વારા રોકાયેલા હોય છે, જે 
હિમનદીઓ દ્વારા પાછળ છોડવામાં 
આવેલી રેતી, કાંપ, કાંકરા અને 
પથ્થરોના ખડકલા હોય છે. મજબૂત 
ખડકોથી વિપરીત, આ છૂટા 
ખડકલા સંવેદનશીલ હોઈ શકે છે. 
જો પાણી કુદરતી અવરોધની 
ઉપરથી વહેવા લાગે અથવા 
અવરોધ તૂટી પડે, તો પાણીનો 
મોટો જથ્થો અચાનક નીચે તરફ 
ધસી આવે છે. લાંબા સમય સુધી 
ચાલતો અથવા ભારે વરસાદ પણ 
પાણીના સંચય અને કુદરતી 
અવરોધોના તૂટવામાં કારણ પણ 
બની શકે છે.

પીગળતી હિમનદીઓ પાછળ 
ક્લાઇમેટ ચેન્જ એક મોટું પરિબળ 
છે. જોકે, હિમાલયની પરિસ્થિતિઓ 
પર ગ્લોબલ વોર્મિંગની વ્યાપક 
અસર એ સાબિત કરતી નથી કે 
ગોરખાનું પૂર ચોક્કસપણે ક્લાઇમેટ 
ચેન્જના કારણે જ આવ્યું હતું. વધુ 
તપાસ વિના ક્લાઇમેટ ચેન્જને આ 
પૂરનું ચોક્કસ કારણ ગણાવી શકાય 
નહીં. ચિંતાજનક બાબત એ છે કે, 
આ જોખમો માત્ર નેપાળ પૂરતા 
મર્યાદિત નથી. ઉત્તરાખંડ, 
હિમાચલ પ્રદેશ, લદ્દાખ, સિક્કિમ 
અને અરુણાચલ પ્રદેશ સહિત 
ભારતીય હિમાલય પણ અસ્થિર 
ઢોળાવો, હિમનદીઓ અને 
પૂરગ્રસ્ત નદી પ્રણાલીઓના સમાન 
પડકારોનો સામનો કરે છે. 
કાશ્મીરથી લઈને અરુણાચલ પ્રદેશ 
સુધીના સમગ્ર હિમાલયન ક્ષેત્રમાં, 
ઉત્તરાખંડ સહિત, આવા જોખમો 
સર્જાઈ શકે છે. ભારતમાં અગાઉ 
આવી આપત્તિઓ જોવા મળી છે જે 
દર્શાવે છે કે પર્વતીય જોખમો કેવી 
રીતે નીચે તરફ વિનાશક પ્રવાહ 
લાવી શકે છે. ૨૦૧૩ની કેદારનાથ 
હોનારતમાં અતિશય ભારે 
વરસાદ, પૂર અને કાંપ-કાટમાળનું 
વહન સામેલ હતું. બીજી તરફ, 
૨૦૨૧ની ચમોલી હોનારત 
ઋષિગંગા ખીણમાં ખડક અને 
બરફના મોટા હિમપ્રપાત બાદ 
સર્જાઈ હતી.

હિમાલયની પર્વતમાળાઓમાં 

કુદરતી આપત્તિઓનો સામનો 
કરતી વખતે સૌથી મોટો અને 
નિર્ણાયક પ્રશ્ન એ ઊભો થાય છે કે 
શું આધુનિક અર્લી-વોર્નિંગ 
સિસ્ટમ્સ ખરેખર માનવજીવન અને 
સંપત્તિનું રક્ષણ કરી શકે છે. 
હિમાલય ક્ષેત્ર ભૂસ્તરશાસ્ત્રીય 
દ્રષ્ટિએ અત્યંત સંવેદનશીલ અને 
ગતિશીલ છે. ગ્લોબલ વોર્મિંગના 
કારણે હિમનદીઓ ઝડપથી પીગળી 
રહી છે અને હજારો નવા ગ્લેશિયલ 
સરોવરો બની રહ્યા છે. આ સરોવરો 
કુદરતી કાંકરી-પથ્થરોના ઢીલા 
પાળાઓ (મોરેઇન) પાછળ ટકેલા 
હોય છે, જે અતિવૃષ્ટિ, હિમપ્રપાત 
કે ભૂસ્ખલનને કારણે ક્ષણભરમાં 
તૂટી જતાં જીવલેણ ગ્લેશિયલ લેક 
આઉટબર્સ્ટ ફ્લડ (ય્ન્ર્ંખ)માં 
ફેરવાઈ જાય છે. આવા અણધાર્યા 
જળપ્રલય સામે નીચાણવાળા 
વિસ્તારોમાં રહેતા સમુદાયો પાસે 
જીવ બચાવવા માટે માત્ર થોડીક 
મિનિટો કે કલાકોનો જ સમય બચે 
છે, જેના કારણે સચોટ અને 
સમયસર પૂર્વચેતવણી અનિવાર્ય 
બની જાય છે. હાલમાં સેટેલાઇટ 
ટેક્નોલોજી દ્વારા હિમનદીઓનું 
પીગળવું, પર્વતીય લેન્ડસ્કેપ્સમાં 
થતા ફેરફારો અને સરોવરોના કદનું 
સતત મેપિંગ કરવામાં આવે છે. 
આ ઉપગ્રહીય ડેટા દીર્ઘકાલીન 
અભ્યાસ માટે અત્યંત ઉપયોગી 
સાબિત થાય છે, પરંતુ આપત્તિના 
તાત્કાલિક સંકટ સમયે તે પૂરતો 
નથી. વાદળોની હાજરી, સેટેલાઇટ 
પાસિંગનો ચોક્કસ સમય અને 
સિગ્નલ વિલંબને કારણે જ્યારે 
પાણીનું સ્તર અચાનક વધે કે કોઈ 
કામચલાઉ અવરોધ તૂટે, ત્યારે 
માત્ર સેટેલાઇટ મોનિટરિંગથી 
રિયલ-ટાઇમ એલર્ટ મેળવવું 
મુશ્કેલ બને છે. આ અંતરને પૂરવા 
માટે જમીન પર સક્રિય હોય તેવા 
ગ્રાઉન્ડ-બેઝ્ડ સેન્સર્સ, ઓટોમેટેડ 
વેધર સ્ટેશન્સ, રડાર વોટર-લેવલ 
સેન્સર્સ અને સિસ્મિક મોનિટરિંગ 
ઉપકરણોની ભૂમિકા નિર્ણાયક બની 
જાય છે. દુર્ગમ પર્વતીય ખીણોમાં 
સ્થપાયેલા ગ્રાઉન્ડ સેન્સર્સ જોખમી 
પ્રવાહ શરૂ થતાં જ ડેટા કેપ્ચર કરીને 
નીચેની તરફ તાત્કાલિક એલર્ટ 
મોકલી શકે છે. 

વધતંુ તાપમાન, પીગળતી હિમનદીઓ, અસ્થિર પર્વ તીય ઢોળાવ અને ભારે  વરસાદ સહિતના અનેક પરિબળો હિમાલયમાં અચાનક આવતા પૂરને વધુ 
જોખમી બનાવી શકે  છે. જેમ જેમ હિમનદીઓ પીગળીને પાછી ખસે છે, તેમ તેમ તે ખાડાઓ છોડતી જાય છે જ્યાં પાણી એકઠુ ં  થાય છે અને હિમનદી 

સરોવરો બને છે. જો પાણી કુ દરતી અવરોધની ઉપરથી વહેવા લાગે અથવા અવરોધ તૂટી પડે , તો પાણીનો મોટો જથ્થો અચાનક નીચે તરફ ધસી આવે છે

નેપાળમાં બીજી મ�ોટી હ�ોનારત : કુદરતી પરચ�ો આ�પી રહી છે
વધતંુ તાપમાન, પીગળતી હિમનદીઓ, અસ્થિર પર્વ તીય ઢોળાવ અને ભારે  વરસાદ સહિતના અનેક પરિબળો જોખમી બની રહ્યા છે

ચોથંુ નોરતંુ : માઁ કૂષ્માંડા-જેણે હસીને બ્રહ્માંડ સર્જ્ યું  અંધકારમાં 
પ્રથમ દીવો પ્રગટાવ નારી,આશાના ગર્ભ ને ધારણ કરનારી જગજનની

નવદુ ર્ગાનાં ચોથા સ્વરૂપ કુ ષ્માંડાનંુ ધ્યાન 
ધરવાથી ઉગતાં સૂર્ય  જેવી તેજસ્વી વધે છે

ગુજરાતમાં દારૂ, ડ્રગ્સ અને 
અન્ય નશાકારક પદાર્થોના સેવનને 
લગતી સમસ્યા ચિંતાજનક બની 
રહી છે. રાજ્યમાં નશાની લત માત્ર 
વ્યક્તિના સ્વાસ્થ્ય પૂરતી મર્યાદિત 
રહી નથી, પરંતુ હવે તે સામાજિક, 
પારિવારિક અને આર્થિક સ્તરે પણ 
ગંભીર પડકાર બની રહી છે. 
સરકારી માનસિક આરોગ્ય 
હોસ્પિટલના આંકડા મુજબ, વર્ષ 
2019-20માં સબ્સ્ટન્સ રીલેટેડ 
ડિસઓર્ડર્સ એટલે કે નશાકારક 
પદાર્થોના સેવન સાથે સંકળાયેલા 
કેસોની સંખ્યા 79,098 હતી, જે 
વધીને આશરે 1.25 લાખ સુધી 
પહોંચી હોવાનો દાવો કરવામાં 
આવી રહ્યો છે. આ આંકડા નશા 
સંબંધિત સમસ્યાઓમાં નોંધપાત્ર 
વધારો થતો હોવા તરફ ધ્યાન દોરે 
છે. જોકે, આ આંકડાઓના 
સમયગાળા અને ગણતરીની 
પદ્ધતિની સત્તાવાર પુષ્ટિ જરૂરી છે.

નશાની લતની શરૂઆત ઘણી 
વખત સામાન્ય લાગતી 
પરિસ્થિતિઓમાંથી થતી હોય છે. 
મિત્રો સાથેની સંગત, નવી વસ્તુ 
અજમાવવાની ઉત્સુકતા, માનસિક 
તણાવ, નિરાશા, એકલતા કે 
જીવનની મુશ્કેલીઓથી થોડા સમય 
માટે દૂર રહેવાની ઇચ્છા વ્યક્તિને 
નશા તરફ દોરી શકે છે. શરૂઆતમાં 
કેટલાક લોકો માત્ર એક જ વાર દારૂ 
કે અન્ય પદાર્થનું સેવન કરવાનો 
વિચાર કરે છે, પરંતુ વારંવાર સેવન 
કરવાની ટેવ પડતાં ધીમે ધીમે તેના 
પરનો કાબૂ ગુમાવવાનો ખતરો 
વધી જાય છે. વ્યક્તિને એવું લાગતું 
હોય છે કે તે ગમે ત્યારે નશો છોડી 
શકે છે, પરંતુ સમય જતાં શરીર 
અને મન બંને નશા પર આધારિત 
બનવા લાગે છે.

ખાસ કરીને યુવાનોમાં નશા 

પ્રત્યે વધતું આકર્ષણ ચિંતાનો વિષય 
છે. કિશોરાવસ્થા અને યુવાવસ્થામાં 
વ્યક્તિ મિત્રો, આસપાસના 
વાતાવરણ અને સામાજિક 
દબાણથી ઝડપથી પ્રભાવિત થઈ 
શકે છે. કેટલીક વખત પોતાની 
મુશ્કેલીઓ અન્ય લોકો સાથે 
વહેંચવામાં સંકોચ અનુભવતા 
યુવાનો તણાવમાંથી રાહત મેળવવા 
માટે નશાનો સહારો લે છે. 
શરૂઆતમાં નશો કરવાથી થોડા 
સમય માટે રાહત મળતી હોવાનો 
અનુભવ થઈ શકે છે, પરંતુ લાંબા 
ગાળે તે માનસિક સ્વાસ્થ્યને વધુ 
નુકસાન પહોંચાડી શકે છે. 
અભ્યાસમાં એકાગ્રતાનો અભાવ, 
નોકરીમાં કામગીરી ઘટવી, પરિવાર 
સાથે મતભેદ, આર્થિક મુશ્કેલીઓ 
અને સામાજિક સંબંધોમાં તિરાડ 
જેવી સમસ્યાઓ ઊભી થઈ શકે છે.

વ્યસનનો અર્થ માત્ર દારૂ કે 
ડ્રગ્સના સેવન પૂરતો મર્યાદિત 
નથી. તેમાં તમાકુ, ગાંજો, અફીણ 
અને અન્ય નશાકારક પદાર્થોનો 
પણ સમાવેશ થાય છે. દરેક 
પદાર્થની શરીર અને મગજ પર 
થતી અસર અલગ હોઈ શકે છે. 
કેટલાક પદાર્થોનું વારંવાર સેવન 
કરવાથી વ્યક્તિમાં તેની તીવ્ર ઇચ્છા 
ઊભી થાય છે અને નશો ન મળે 
ત્યારે બેચેની, ચીડિયાપણું, ઊંઘમાં 
ખલેલ કે અન્ય શારીરિક અને 
માનસિક લક્ષણો જોવા મળી શકે 
છે. આવી સ્થિતિમાં વ્યક્તિને 
પોતાની આદત છોડવામાં મુશ્કેલી 
પડે છે. ઘણી વખત નશાની અસર 
હેઠળ વ્યક્તિ ખોટા નિર્ણયો લે છે, 
જેના કારણે તેના પરિવાર, કારકિર્દી 
અને ભવિષ્ય પર લાંબા સમય સુધી 
અસર રહી શકે છે.

નશાની લતની સૌથી ગંભીર 
અસરોમાંની એક એ છે કે વ્યક્તિ 
ધીમે ધીમે પોતાના વર્તન અને 

જીવનશૈલી પરનો કાબૂ ગુમાવવા 
લાગે છે. નશા માટે પૈસા ખર્ચવાની 
ટેવ વધતાં ઘરનું બજેટ ખોરવાઈ 
શકે છે. કેટલીક પરિસ્થિતિઓમાં 
વ્યક્તિ પરિવારથી વાતો છુપાવવા 
લાગે છે, કામકાજમાં બેદરકારી 
દાખવે છે અને પોતાના નજીકના 
લોકો સાથેના સંબંધોથી દૂર થવા 
લાગે છે. સતત નશાનું સેવન 
કરવાથી યકૃત, હૃદય, મગજ અને 
અન્ય અંગોને નુકસાન થવાનું 
જોખમ પણ વધી શકે છે. કેટલાક 
પદાર્થો માનસિક સ્વાસ્થ્ય પર 
ગંભીર અસર કરી શકે છે, જ્યારે 
નશાની હાલતમાં વાહન 
ચલાવવાથી અકસ્માતનું જોખમ 
પણ વધી જાય છે.

ગુજરાતમાં ડ્રગ્સના ગેરકાયદે 
વેપાર અને તેની હેરફેરને લઈને 
પણ સમયાંતરે ચિંતા વ્યક્ત 
કરવામાં આવે છે. રાજ્યના વિવિધ 
વિસ્તારોમાં નશાકારક પદાર્થોની 
હેરફેર સામે કાર્યવાહી થતી રહે છે 
અને સુરક્ષા એજન્સીઓ દ્વારા જથ્થો 
જપ્ત કરવામાં આવે છે. ખાસ કરીને 
યુવાનો સુધી ડ્રગ્સ પહોંચતું 
અટકાવવું એ પોલીસ, વહીવટી 
તંત્ર, શૈક્ષણિક સંસ્થાઓ અને 
સમાજ માટે મહત્વનો પડકાર છે. 
ડ્રગ્સના ગેરકાયદે વેપારમાં 
સંકળાયેલા લોકો યુવાનોને નિશાન 
બનાવી શકે છે અને શરૂઆતમાં 
ઓછા પ્રમાણમાં પદાર્થ આપીને 
તેમને ધીમે ધીમે વ્યસન તરફ ધકેલી 
શકે છે. આવી પ્રવૃત્તિઓને રોકવા 
માટે સપ્લાય ચેઇન, વેચાણના 
માધ્યમો અને નશાકારક પદાર્થોની 
હેરફેર પર અસરકારક નજર 
રાખવી જરૂરી છે.

રાજ્યમાં દર વર્ષે ડ્રગ્સનો મોટો 
જથ્થો ઝડપાતો હોવાના અહેવાલો 
સામે આવે છે. જોકે, જપ્ત કરાયેલા 
જથ્થાની સરખામણીમાં કેટલો 

જથ્થો ગેરકાયદે બજારમાં પહોંચે છે 
તે અંગે ચોક્કસ અને વિશ્વસનીય 
આંકડા વિના કોઈ નિશ્ચિત ટકાવારી 
આપવી યોગ્ય નથી. ડ્રગ્સના કુલ 
ગેરકાયદે વેપારનો વ્યાપ જાણવો 
મુશ્કેલ હોય છે, કારણ કે તેમાં ગુપ્ત 
હેરફેર, છુપાયેલા વેચાણના 
માધ્યમો અને વિવિધ સ્તરે 
સંકળાયેલા લોકોનો સમાવેશ થઈ 
શકે છે. તેથી જપ્ત કરાયેલા ડ્રગ્સના 
આંકડા ઉપરાંત ડ્રગ્સના વેચાણ 
સામેની કાર્યવાહી, ધરપકડ, 
નેટવર્કની તપાસ અને વ્યસનમુક્તિ 
માટે સારવાર મેળવતા લોકોની 
સંખ્યા જેવા પાસાઓનું પણ 
વિશ્લેષણ જરૂરી બને છે.

ડ્રગ્સના ગેરકાયદે વેપાર અંગે 
રાજકીય કે અન્ય પ્રભાવશાળી 
વ્યક્તિઓની સંડોવણી હોવાના 
આક્ષેપો પણ ક્યારેક ચર્ચામાં આવે 
છે. જોકે, આવા ગંભીર આક્ષેપો 
અંગે તપાસ એજન્સીઓના 
સત્તાવાર અહેવાલો, વિશ્વસનીય 
પુરાવા અને કાયદાકીય પ્રક્રિયાના 
આધારે જ નિષ્કર્ષ પર પહોંચવું 
જરૂરી છે. ડ્રગ્સ સામેની લડાઈમાં 
કોઈ વ્યક્તિ કે જૂથ સામેના 
આક્ષેપોને પુરાવા વિના હકીકત 
તરીકે રજૂ કરવાને બદલે પારદર્શક 
તપાસ અને જવાબદારી નક્કી 
કરવાની પ્રક્રિયા વધુ મહત્ત્વની છે. 
ગેરકાયદે વેપાર સાથે સંકળાયેલા 

લોકો સામે કાયદેસરની કાર્યવાહી 
થાય અને નશાકારક પદાર્થો યુવાનો 
સુધી પહોંચતા અટકે તે માટે સતત 
દેખરેખ અને સંકલિત પ્રયાસો 
જરૂરી છે. નશાની લતથી બહાર 
આવવા માટે માત્ર ઇચ્છાશક્તિ 
પૂરતી ન પણ હોય. વ્યસન એક 
એવી સ્થિતિ બની શકે છે જેમાં 
વ્યક્તિને તબીબી સારવાર, 
માનસિક સહાય અને પરિવારના 
સહકારની જરૂર પડે છે. ઘણા લોકો 
નશો છોડવા માંગતા હોવા છતાં 
વારંવાર ફરીથી સેવન શરૂ કરી દે 
છે. આ સ્થિતિમાં તેમને નબળા 
મનના કે બેજવાબદાર ગણવાને 
બદલે વ્યસન પાછળનાં કારણો 
સમજવા અને યોગ્ય સારવાર 
ઉપલબ્ધ કરાવવી જરૂરી છે. 
સમયસર મદદ મળે તો વ્યક્તિ ધીમે 
ધીમે પોતાની જીવનશૈલી સુધારી 
શકે છે અને સામાન્ય જીવન તરફ 
પાછી ફરી શકે છે.

નશાની સારવારનું પ્રથમ પગલું 
તબીબી તપાસ અને યોગ્ય નિદાન 
છે. નિષ્ણાતો વ્યક્તિ કયા પ્રકારના 
પદાર્થનું સેવન કરે છે, કેટલા 
પ્રમાણમાં કરે છે, કેટલા સમયથી 
કરે છે અને તેના સ્વાસ્થ્ય પર શું 
અસર થઈ છે તેની તપાસ કરે છે. 
આ માહિતીના આધારે સારવારની 
યોજના તૈયાર કરવામાં આવે છે. 
દરેક વ્યક્તિ માટે એકસરખી 

સારવાર અસરકારક હોતી નથી, 
કારણ કે નશાનો પ્રકાર, વ્યસનની 
ગંભીરતા, વ્યક્તિની ઉંમર, 
શારીરિક સ્થિતિ અને માનસિક 
સ્વાસ્થ્ય જેવા પરિબળો સારવાર 
નક્કી કરવામાં મહત્ત્વની ભૂમિકા 
ભજવે છે. કેટલાક પદાર્થોનું સેવન 
અચાનક બંધ કરવાથી શરીરમાં 
ગંભીર વિથડ્રૉઅલ લક્ષણો જોવા 
મળી શકે છે. દારૂ પર ગંભીર 
નિર્ભરતા ધરાવતા લોકોમાં નશો 
અચાનક બંધ કર્યા પછી ધ્રુજારી, 
પરસેવો, બેચેની, ઊંઘ ન આવવી 
અને કેટલીક પરિસ્થિતિઓમાં 
આંચકી કે અન્ય જીવલેણ તકલીફો 
પણ થઈ શકે છે. તેથી લાંબા 
સમયથી ભારે પ્રમાણમાં દારૂનું 
સેવન કરતા લોકો માટે તબીબી 
માર્ગદર્શન વિના અચાનક નશો 
બંધ કરવો જોખમી બની શકે છે. 
આવા કિસ્સાઓમાં તબીબી દેખરેખ 
હેઠળ સારવાર આપવી જરૂરી છે.

કાઉન્સેલિંગ અને મનોવૈજ્ઞાનિક 
સારવાર પણ વ્યસનમુક્તિની 
પ્રક્રિયામાં મહત્ત્વપૂર્ણ છે. 
તાલીમપ્રાપ્ત કાઉન્સેલર વ્યક્તિને 
નશો કરવાની ઇચ્છા ક્યારે થાય છે, 
કઈ પરિસ્થિતિમાં નશો કરવાની 
સંભાવના વધે છે અને તણાવનો 
સામનો કરવા માટે કઈ સ્વસ્થ 
પદ્ધતિઓ અપનાવી શકાય છે તે 
સમજવામાં મદદ કરે છે. વ્યક્તિને 
પોતાની લાગણીઓ વ્યક્ત કરવી, 
નશા તરફ દોરી જતા સંજોગોને 
ઓળખવા અને મુશ્કેલ 
પરિસ્થિતિઓમાં યોગ્ય નિર્ણય 
લેવાની ટેવ વિકસાવવા પ્રોત્સાહિત 
કરવામાં આવે છે. જરૂરિયાત મુજબ 
મનોચિકિત્સકની મદદ પણ લેવામાં 
આવે છે. કેટલાક કિસ્સાઓમાં 
દવાઓ દ્વારા પણ વ્યસનની 
સારવાર કરવામાં આવે છે. કયા 
પ્રકારની દવા આપવી તે પદાર્થ 

અને દર્દીની સ્થિતિ પર આધારિત 
હોય છે. દારૂ કે ઓપિયોઇડ્સ જેવી 
કેટલીક લત માટે નિષ્ણાતોની 
દેખરેખ હેઠળ ઉપયોગી દવાઓ 
ઉપલબ્ધ છે. જોકે, કોઈ પણ દવા 
પોતાની રીતે શરૂ કરવી કે બંધ 
કરવી યોગ્ય નથી. દવાઓ સાથે 
કાઉન્સેલિંગ, નિયમિત ફોલોઅપ 
અને સામાજિક સહકાર મળે તો 
સારવાર વધુ અસરકારક બની શકે 
છે. વ્યસનમુક્તિમાં પરિવારની 
ભૂમિકા પણ ખૂબ જ મહત્ત્વની છે. 
પરિવારના સભ્યો ઘણી વખત 
દર્દીના વર્તનથી પરેશાન થઈ જાય 
છે, પરંતુ સતત અપમાન, 
દોષારોપણ કે ધમકીઓ આપવાથી 
સમસ્યા વધુ જટિલ બની શકે છે. 
તેના બદલે વ્યક્તિને શાંતિથી 
વાતચીત દ્વારા સારવાર માટે 
પ્રોત્સાહિત કરવી, તબીબી નિષ્ણાત 
સુધી પહોંચવામાં મદદ કરવી અને 
સારવાર દરમિયાન તેની સાથે રહેવું 
વધુ ઉપયોગી સાબિત થઈ શકે છે. 
પરિવારને પણ વ્યસન વિશે યોગ્ય 
માહિતી આપવામાં આવે તો તેઓ 
દર્દીની પરિસ્થિતિને વધુ સારી રીતે 
સમજી શકે છે. વ્યસનમુક્તિની 
પ્રક્રિયામાં ફરીથી નશો શરૂ થઈ 
જવાની શક્યતા પણ રહે છે. આને 
હંમેશાં સારવારની સંપૂર્ણ નિષ્ફળતા 
માનવી યોગ્ય નથી. આવી 
સ્થિતિમાં નશો ફરી શરૂ થવા 
પાછળનાં કારણો ઓળખવા, 
સારવારની યોજના ફરીથી તપાસવી 
અને જરૂરી ફેરફારો કરવા જરૂરી છે. 
નિયમિત કાઉન્સેલિંગ, સહાયક 
જૂથો, સ્વસ્થ દૈનિક જીવનશૈલી 
અને તણાવનું યોગ્ય સંચાલન 
વ્યક્તિને ફરીથી વ્યસન તરફ જતાં 
અટકાવવામાં મદદરૂપ બની શકે 
છે. નશાની સમસ્યાનો ઉકેલ માત્ર 
પોલીસ કાર્યવાહી કે કડક કાયદાથી 
શક્ય નથી. ગેરકાયદે વેપાર સામે 

અસરકારક કાર્યવાહી સાથે 
યુવાનોમાં જાગૃતિ, શાળાઓ અને 
કોલેજોમાં માર્ગદર્શન, માનસિક 
સ્વાસ્થ્ય સેવાઓની ઉપલબ્ધતા 
અને વ્યસનમુક્તિ કેન્દ્રો સુધી સરળ 
પહોંચ પણ એટલી જ જરૂરી છે. 
માતા-પિતા અને શિક્ષકોએ 
યુવાનોના વર્તનમાં અચાનક 
ફેરફાર, અભ્યાસમાં ઘટાડો, 
પૈસાની અસામાન્ય માંગ કે 
સામાજિક રીતે અલગ રહેવા જેવી 
બાબતો પર સંવેદનશીલતાથી ધ્યાન 
આપવું જોઈએ. આવા ફેરફારોનો 
અર્થ હંમેશાં વ્યસન જ હોય એવું 
નથી, પરંતુ જરૂર જણાય ત્યારે 
ખુલ્લી વાતચીત અને નિષ્ણાતની 
મદદ લેવી ઉપયોગી બની શકે છે.

ગુજરાતમાં નશાકારક 
પદાર્થોના સેવનને લગતી 
સમસ્યાનો સામનો કરવા માટે 
સરકાર, આરોગ્ય વિભાગ, 
પોલીસ, શૈક્ષણિક સંસ્થાઓ, 
સામાજિક સંગઠનો અને સામાન્ય 
નાગરિકોએ સાથે મળીને પ્રયાસ 
કરવાની જરૂર છે. એક તરફ 
ડ્રગ્સના ગેરકાયદે વેપાર સામે કડક 
અને પારદર્શક કાર્યવાહી થવી 
જોઈએ, તો બીજી તરફ વ્યસનથી 
પીડિત લોકોને સમયસર અને 
પરવડે તેવી સારવાર મળવી 
જોઈએ. નશાની લતને છુપાવવાની 
કે તેને માત્ર વ્યક્તિગત ચારિત્ર્યની 
ખામી ગણવાની માનસિકતા 
બદલવી પણ જરૂરી છે. યોગ્ય 
સારવાર, પરિવારનો સાથ અને 
સમાજની સંવેદનશીલતા દ્વારા 
અનેક લોકોને વ્યસનમાંથી બહાર 
લાવી શકાય છે. યુવાનોને નશાથી 
દૂર રાખવા અને વ્યસનગ્રસ્ત 
લોકોને નવું જીવન શરૂ કરવાની 
તક આપવા માટે હવે જાગૃતિની 
સાથે વ્યવહારુ પગલાં લેવાનો 
સમય આવી ગયો છે.

ગુજરાતમાં નશાના રવાડે  ચઢતા યુવાનોની સંખ્યા વધી, 
માત્ર 6 વર્ષ માં નશા સંબંધિત કે સોમાં 95 ટકાનો ઉછાળો

સુરતમાં મહાવીર યુનિવર્સિટી 
નજીક એક માર્ગ અકસ્માત સર્જાયો 
હતો, જેમાં પૂરપાટ ઝડપે આવી 
રહેલી કાર ધડાકાભેર પલટી ખાઈ 
ગઈ હતી. અકસ્માત એટલો 
જોરદાર હતો કે કારના બે ટાયર 
ફાટી ગયા હતા અને આગળનો 
કાચ ચકનાચૂર થઈ ગયો હતો. 
ઘટનાસ્થળે હાજર સ્થાનિક લોકો 
દ્વારા જણાવવામાં આવ્યું કે, કાર 
કોઈ સગીર વયનો ચાલક હંકારી 
રહ્યો હતો. આટલો મોટો અકસ્માત 
સર્જાયો હોવા છતાં સ્થાનિક સ્તરે 
કોઈએ પણ અલ્થાણ પોલીસને 
જાણ કરી નહોતી. જોકે, આખરે 
પોલીસને જાણ થતાં જ સમગ્ર 
મામલે તપાસ હાથ ધરાઈ છે.

પ્રત્યક્ષદર્શીઓના જણાવ્યા 
અનુસાર નબીરાએ ફિલ્મી 
સ્ટાઇલમાં બેફામ ઝડપે કાર હંકારી 
હતી. વધુ પડતી ઝડપના કારણે 
ચાલકે સ્ટીયરિંગ પરનો કાબૂ 
ગુમાવી દીધો હતો અને કાર રોડ 

પર હવામાં ઉછળીને જોરદાર 
પછડાઈ હતી. અકસ્માત બાદ કાર 
પલટી ખાઈ જતાં જોરદાર અવાજ 
સાંભળીને આસપાસના લોકો દોડી 
આવ્યા હતા. લોકોએ ભેગા મળીને 
ઊંધી વળેલી કારને મહામહેનતે 
સીધી કરી હતી. કારની અંદર 
સવાર સગીર ચાલકને સામાન્ય 
ઈજાઓ પહોંચી હતી. લોકોએ તેને 
તુરંત સુરક્ષિત રીતે બહાર કાઢ્યો 
હતો. અકસ્માત સર્જાયા બાદ 
ઘટનાસ્થળેથી કોઈએ પોલીસ કંટ્રોલ 
રૂમમાં વર્દી આપી નહોતી કે 
સત્તાવાર જાણ કરી નહોતી. જોકે, 
ઘટનાસ્થળે હાજર કેટલાક લોકોએ 
આ સમગ્ર અકસ્માત અને પલટી 
ગયેલી કારનો વીડિયો પોતાના 

મોબાઈલમાં કેદ કરી લીધો હતો. 
આ વીડિયો સોશિયલ મીડિયા પર 
વાયરલ થતાં જ અલ્થાણ પોલીસનું 
ધ્યાન તેના પર ગયું હતું. જેથી 
અલ્થાણ પોલીસે વિલંબ કર્યા વગર 
તાત્કાલિક અસરથી તપાસનો દોર 
શરૂ કર્યો છે.

પોલીસે વાયરલ વીડિયો અને 
કારના રજિસ્ટ્રેશન નંબર GJ 05 
RW 4936ના આધારે પ્રાથમિક 
તપાસ હાથ ધરી છે. આ તપાસમાં 
સામે આવ્યું છે કે, અકસ્માતગ્રસ્ત 
વાહન ટાટા કંપનીની ટિયાગો 
એક્સટી મોડેલની કાર છે. સરકારી 
ડેટા મુજબ આ કાર રેણુ નામની 
મહિલાના નામે નોંધાયેલી હોવાનું 
ખુલ્યું છે. આ કાર સગીર પાસે કેવી 
રીતે પહોંચી અને તેને કોણે 
ચલાવવા આપી હતી તે દિશામાં 
હવે અલ્થાણ પોલીસે તપાસ તેજ 
કરી છે. કાર માલિકની પૂછપરછ 
કરીને નિયમ મુજબ કાયદેસરના 
પગલાં ભરવાની તજવીજ હાથ 
ધરાઈ છે.

નવરાત્રી અને દિવાળી જેવા 
આગામી મોટા તહેવારોમાં મીઠાઈ 
તેમજ પૂજામાં ઘીની માંગ વધતી 
હોય છે, ત્યારે લોકોના સ્વાસ્થ્ય 
સાથે ચેડાં કરી નફો રળવાના કાળા 
કારોબારનો સુરત પોલીસે પર્દાફાશ 
કર્યો છે. ઉત્રાણ પોલીસ સ્ટેશનની 
ટીમે અબ્રામા રોડ પર આવેલા 
માધવ કેમ્પસના એક ગોડાઉનમાં 
બાતમીના આધારે ફૂડ સેફ્ટી 
વિભાગને સાથે રાખી સફળ દરોડો 
પાડ્યો હતો. પોલીસે સ્થળ પરથી 
1694 કિલો શંકાસ્પદ ઘી, 
વનસ્પતિ ડાલડા, સોયાબીન તેલ 
અને પેકિંગ મશીનરી સહિત કુલ 
₹18.21 લાખથી વધુનો મુદ્દામાલ 
જપ્ત કરી ત્રણ આરોપીઓને ઝડપી 
લીધા છે.

ઉત્રાણ પોલીસને ખાનગી રાહે 
ચોક્કસ બાતમી મળી હતી કે, મોજે 
ઉમરા-અબ્રામા રોડ સ્થિત માધવ 
કેમ્પસના પતરાના શેડવાળા 
ગોડાઉન નંબર-18માં સન્ની મોદી 
અને કિશન મોદી નામના શખ્સો 

મોટા પાયે નકલી અને 
ભેળસેળયુક્ત ઘી બનાવી વેચાણ 
કરી રહ્યા છે. આ માહિતીના 
આધારે પંચો અને ફૂડ સેફ્ટી 
ઓફિસરોની ટીમને સાથે રાખી 
ગોડાઉન પર ઓચિંતો દરોડો 
પાડવામાં આવ્યો હતો.

પોલીસે ગોડાઉનમાં તપાસ 
કરતા અંદર ગેરકાયદેસર રીતે 
નકલી ઘી બનાવવાનું કારખાનું 
ધમધમતું હોવાનું સામે આવ્યું હતું. 

સ્થળ પરથી પ્રોટો વનસ્પતિ ડાલડા 
ઘીના 15 કિલોના 35 ડબ્બા (કિંમત 
₹1.15 લાખ), રિફાઈન્ડ સોયાબીન 
તેલના 32 ડબ્બા (કિંમત ₹97 
હજાર), 795 કિલો લૂઝ ઘી (કિંમત 
₹4.76 લાખ) તેમજ 'Saahas 
PREMIUM COW Ghee' ના 
બ્રાન્ડ નેમ સાથે તૈયાર કરાયેલો 
900 કિલો જથ્થો (કિંમત ₹5.40 
લાખ) મળી આવ્યો હતો. આ 
ઉપરાંત ઘીના નાના પાઉચ અને 

મશીનરી સહિત કુલ ₹18.21 
લાખની મત્તાનો મુદ્દામાલ સીઝ 
કરવામાં આવ્યો છે.

બનાવટી ઘી બનાવી 
સુરતીઓના આરોગ્ય સાથે ગંભીર 
ચેડાં કરવાના ગુનામાં પોલીસે સ્થળ 
પરથી ત્રણ આરોપીઓની ધરપકડ 
કરી છે. જેમાં સન્ની કલ્પેશભાઇ 
મોદી (ઉં.વ. ૨૬), કિશનભાઇ 
મનોજભાઇ મોદી (ઉં.વ. ૨૬) 
અને કલ્પેશભાઇ સુંદરલાલ મોદી 

(ઉં.વ. ૪૭)નો સમાવેશ થાય છે. 
આ ત્રણેય આરોપીઓ મૂળ 
બનાસકાંઠાના ડીસાના વતની છે 
અને હાલ અમરોલી ખાતે કોસાડ 
લેક ગાર્ડન સામે લેક વ્યૂ રેસિડેન્સીમાં 
રહેતા હોવાનું સામે આવ્યું છે.

આગામી દિવસોમાં નવરાત્રી 
અને દિવાળીના તહેવારો 
દરમિયાન બજારમાં ઘીની ભારે 
માંગ રહેતી હોય છે. આરોપીઓ 
આ નકલી ઘીને બ્રાન્ડેડ પાઉચ 
અને ડબ્બાઓમાં પેક કરી 
બજારમાં ધાબડવાની પેરવીમાં 
હતા. જોકે, ઉત્રાણ પોલીસ 
ઇન્સ્પેક્ટર પીએસઆઈ ડી.ડી. 
રાઠોડ અને સર્વેલન્સ ટીમે 
સમયસર બાતમી મેળવી રેડ 
પાડતા લોકોના સ્વાસ્થ્યને 
નુકસાન પહોંચાડતો મોટો જથ્થો 
બજારમાં પહોંચે તે પહેલાં જ 
ઝડપાઈ ગયો હતો. પોલીસે ફૂડ 
સેફ્ટી વિભાગ મારફતે ઘીના 
સેમ્પલ એફએસએલ તપાસ અર્થે 
મોકલી આગળની કાયદેસરની 
તપાસ હાથ ધરી છે.

તહેવારો ટાણે સુરતમાં નકલી ઘી બનાવતી ફે ક્ટરી ઝડપાઈ
ગોડાઉનમાં દરોડો પાડી ₹18.21 લાખનો 1694 કિલો ઘીનો મુદ્દામાલ કર્યો સીઝ

સુરતમાં મહાવીર યુનિ. પાસે ફિલ્મી સ્ટાઇલે  પૂરઝડપે 
દોડતી કાર પલટી:  કારના બે ટાયર ફાટી ગયા
કાચનો ભૂક્કો બોલી ગયો, ચાલક સગીર હોવાનો પ્રત્યક્ષદર્શીઓનો દાવો, પોલીસ તપાસ શરૂ

વડોદરા શહેરમાં સાયબર 
ક્રાઇમની ટીમે બેંક લોનના નામે 
નાગરિકો સાથે લાખો રૂપિયાની 
છેતરપિંડી આચરતી એક કુખ્યાત 
ગેંગનો પર્દાફાશ કરી દિલ્હીથી બે 
મુખ્ય આરોપીઓની ધરપકડ 
કરવામાં મોટી સફળતા મેળવી છે. 
આ કૌભાંડીઓએ દિલ્હીમાં એક 
કોલ સેન્ટર શરૂ કરીને ત્યાં કેટલાય 
યુવાનોને નોકરી પર રાખ્યા હતા 
અને ગેરકાયદેસર પ્રવૃત્તિઓ 
ચલાવી રહ્યા હતા.

ઓનલાઇન છેતરપિંડી 
કરનારાઓનો રાફડો ફાટી નીકળ્યો 
છે. સાયબર માફિયાઓ યેનકેન 
પ્રકારે લોકોને છેતરવાની નવી નવી 
સ્કીમ શોધી લેતા હોય છે. ત્યારે 
વડોદરામાં આવી છેતરપિંડી 
કરનારને સાયબર ક્રાઇમે ઝડપી 
પાડયા છે. મળતી માહિતી મુજબ, 
વડોદરાના બે અલગ-અલગ 
નાગરિકોને સસ્તી કે સરળ લોન 
અપાવવાની લાલચ આપીને આ 
ઠગોએ કુલ 18 લાખ 38 હજાર 
રૂપિયા અને 5 લાખ 29 હજાર 
રૂપિયાની મસમોટી રકમ પડાવી 

લીધી હતી.
સસ્તી લોન આપવાના બહાને 

અનેક લોકો નાગરિકો સાથે 
છેતરપિંડી કરે છે. ત્યારે આ મામલે 
વડોદરાના ભોગ બનનાર 
નાગરિકોની ફરિયાદના આધારે 
સાયબર ક્રાઇમ પોલીસે તપાસના 
ચક્રો ગતિમાન કર્યા હતા અને 
ડિજિટલ ફૂટપ્રિન્ટ્સ તથા ઈમેલ 
આઈડીની કડીના આધારે દિલ્હી 
સુધી પહોંચી આ રેકેટનું પગેરું 
મેળવ્યું હતું. સાયબર ક્રાઇમ 
પોલીસે દિલ્હીમાંથી જિતેન્દ્રકુમાર 
લાલચંદ મૌર્ય અને અભિષેકકુમાર 
હેમલકુમાર નામના બે 
આરોપીઓને દબોચી લીધા છે.

વડોદરા સાયબર ક્રાઇમના 
એસપી એમ એમ રાજપૂતે જણાવ્યું 
હતું કે, પોલીસ તપાસ દરમિયાન 
આરોપીઓ પાસેથી 7 મોબાઈલ 
ફોન, 2 લેપટોપ, 2 રાઉટર અને 5 
સિમ કાર્ડ સહિતનો શંકાસ્પદ તથા 
ટેકનિકલ મુદ્દામાલ જપ્ત કરવામાં 
આવ્યો છે. સાયબર ક્રાઇમની ટીમ 
બંને આરોપીઓને વડોદરા ખાતે 
લાવીને આગળની કાનૂની 
કાર્યવાહી હાથ ધરી છે અને આ 
કૌભાંડમાં અન્ય કોણ-કોણ 
સંડોવાયેલ છે તથા દેશના અન્ય 
કયા નાગરિકો આનો ભોગ બન્યા 
છે તે દિશામાં સઘન તપાસ શરૂ 
કરી છે.

રાજક�ોટ, તા.13

રાજકોટના પેલેસ રોડ પર 
આવેલા રાજવી માંધાતાસિંહના 
રણજિત વિલાસ પેલેસ ખાતે 
નવરાત્રિના પાવન પર્વે ક્ષત્રિય 
સમાજની બહેનો દ્વારા અદભૂત 
શૌર્ય અને ખમીર સાથે તલવાર 
રાસ રજૂ કરવામાં આવ્યો હતો. 
ડીજે કે આધુનિક ગરબાના બદલે 
પ્રાચીન પરંપરાને જીવંત રાખતાં 
બહેનોએ ધારદાર તલવાર સાથે 
બાઈક અને ખુલ્લી જીપ પર સવાર 
થઈને સાહસિક કરતબ સાથે રાસ 
રમી ઉપસ્થિત સૌ કોઈને મંત્રમુગ્ધ 
કર્યા હતા.

રણજીત વિલાસ પેલેસ ખાતે 
વર્ષ 2006થી નવરાત્રિમાં તલવાર 
રાસનું આયોજન કરવામાં આવે છે. 
દર વર્ષની જેમ આ વર્ષે પણ બીજા 
અને ત્રીજા નોરતે એમ બે દિવસ 
ખાસ કાર્યક્રમ યોજાયો હતો. જેમાં 
એક સાથે 200 જેટલી ક્ષત્રિય 
સમાજની બહેનોએ ભાગ લીધો 
હતો. ખુલ્લી જીપ અને બાઈક પર 
ઊભા રહીને તલવાર રાસ રમતાં 

ઉપસ્થિત લોકોને ઘોડેશ્વાર 
વિરાંગનાઓની યાદ તાજી થઈ 
હતી. તલવાર રાસ ઉપરાંત 
બહેનોએ દીવડા રાસ, થાળી રાસ 
અને ટીપ્પણી રાસની રમઝટ પણ 
બોલાવી હતી.

માંધાતાસિંહજી જાડેજાના પત્ની 
મહારાણી કાદંબરીદેવીએ જણાવ્યું 
કે, બ્રહ્મચારિણી ભગવતી દેવીની 
આપણે આરાધના કરીએ છીએ 
અને એમને યાદ કરતાં આ 
કાર્યક્રમની શરૂઆત થઈ રહી છે. 
આ કાર્યક્રમ ખાસ ભગિની સેવા 
ફાઉન્ડેશનની બહેનો કરી રહી છે, 
જેઓ બધી ક્ષત્રિય બહેનો છે અને 
ક્ષત્રિય બહેનો દ્વારા આનું આયોજન 
કરાયું છે.

આયોજનની સાથે સાથે પૂરી 
મહેનત, પૂરી વ્યવસ્થા પણ ક્ષત્રિય 
બહેનો કરી રહી છે. તમે જોશો કે 
તેઓ દરેક પ્રકારના સ્ટંટ કરે છે, 
સ્ટંટ જોવા માટે તમને બહુ સરળ 
લાગશે, પરંતુ વાસ્તવમાં તેની 
પાછળ તેમની કઠિન મહેનત છે. 
એક મહિનાથી તેઓ તેનું તાલીમ 

લઈ રહી છે અને આજે પરફોર્મન્સ 
કર્યું.

સમાજને સંદેશો આપતા કહ્યું 
કે, અમારો મુખ્ય રાસ તો તલવાર 
રાસ છે. આપણી જે આ દિવ્ય કળા-
સંસ્કૃતિ છે તેને માન-મર્યાદા અને 
સન્માન મળવું જોઈએ. તમે આ 
ગ્રાઉન્ડ પર જોશો કે આપણી ક્ષત્રિય 
સમાજની બહેનો પૂરા જોશ અને 
ઉત્સાહથી પોતાની સંસ્કૃતિનું 
સંરક્ષણ કેવી રીતે કરી શકાય, એ 
રીતે પરફોર્મ કરી રહી છે.

સમયની સાથે સાથે અર્વાચીન 
પ્રકારના ગરબા થઈ રહ્યા છે એમાં 
કોઈ ખરાબી નથી, પરંતુ કેટલાક 
દિવસ પોતાની સંસ્કૃતિ માટે 
સમર્પિત કરવા જોઈએ. જેથી લોકો 

પોતાની સંસ્કૃતિને સાચવી શકે, 
બચાવી શકે અને આવનારી પેઢીને 
ખબર પડે કે આપણી સંસ્કૃતિ કેટલી 
ઉજ્જવળ અને કેટલી દિવ્ય છે.

દેવ્યાનીબા ઝાલાએ કહ્યું કે, 
નવરાત્રિમાં દર વર્ષની જેમ આ 
વખતે પણ પેલેસની અંદર આ 
રાસનું આયોજન છે. પાર્ટિસિપેટ 
કરીને મને પણ ખૂબ આનંદ થાય 
છે. અમે અહીંયા ઘણા બધા રાસ 
શીખડાવવામાં આવે છે, જેમાંથી હું 
દીવા રાસમાં, પ્રોપ રાસમાં 
પાર્ટિસિપેટ કરેલું છે અને કારમાં જે 
સ્ટંટ થતો હોય છે એમાં પણ મેં 
પાર્ટિસિપેટ કરેલું છે. પ્રેક્ટિસ માટે 
તો લીડર્સ જે છે બહુ જ સરસ રીતે 
સપોર્ટ કરે છે અને બધી રીતે 
વ્યવસ્થિત શીખડાવે છે એટલે થઈ 
જાય છે. મહિનાથી પ્રેક્ટિસ ચાલતી 
હતી.

દેવ્યાનીબા: સંસ્કૃતિ ભુલાઈ 
રહી છે અને એનું જ સૌથી મોટું 
એક્ઝામ્પલ અત્યારે આ BSF 
(ભગિની સેવા ફાઉન્ડેશન) લઈને 
આવે છે દર વર્ષે. જે પ્રાચીન 

સમયથી ગરબીઓ ચાલતી આવે છે 
એને સાથે રાખીને અને સાંસ્કૃતિક 
વારસો ન ભુલાય એ રીતે અમારી 
સંસ્કૃતિને પણ સાથે રાખીને જે દરેક 
વખતે રાસ-ગરબાનું આયોજન 
થાય છે એ બહુ જ મોટું એક્ઝામ્પલ 
છે કે આપણે આપણી પ્રાચીન 
સંસ્કૃતિને ન ભુલવી જોઈએ.

દેવ્યાનીબા: બસ એ જ કે 
આપણે આપણી સંસ્કૃતિને સાથે 
રાખીને આગળ ચાલીએ તો બધી 
વસ્તુઓ બહુ સરસ રીતે ચાલતી 
હોય છે.

છેલ્લા 15 વર્ષથી હેરિટેજ વોક, 
સાફા બાંધવાની તાલીમ, પર્યાવરણ 
જાગૃતિ અને સૈનિકોને ઇકો-ફ્રેન્ડલી 
રાખડી મોકલવા જેવી પ્રવૃત્તિઓ 
કરતી ભગિની સેવા ફાઉન્ડેશન 
સંસ્થા દ્વારા બાઈક પર તલવાર રાસ 
શીખવવાની ખાસ શિબિર 
યોજવામાં આવી હતી. ઉલ્લેખનીય 
છે કે, ચાર વર્ષ પહેલાં પણ ક્ષત્રિય 
સમાજની હજારો બહેનોએ એક 
સાથે તલવાર રાસ રમીને વિશ્વ 
વિક્રમ સર્જ્યો હતો.

રાજકોટમાં ધારદાર તલવાર સાથે 200 ક્ષત્રિયાણીઓનો 'શૌર્ય  રાસ': બાઇક-ખુલ્લી 
જીપ પર ઊભા રહી તલવાર બાજીથી ભારતના ખમીરવંતા ઇતિહાસને પુનઃજીવિત કર્યો

સસ્તી લોનના નામે લોકોને ખંખેરનાર બે શખસો ઝડપાયા: 
ડિજિટલ ફૂટપ્રિન્ટ્સ  તથા ઈમેલ  આઈડીના આધારે  કડી મળી

ભારતીય ક્રિકેટ ટીમનો યુવા ખેલાડી 
પૃથ્વી શૉ અને તેની મંગેતર, એક્ટ્રેસ તથા 
ઇન્ફ્લુએન્સર આકૃતિ અગ્રવાલ ફરી એકવાર 
ચર્ચામાં આવ્યા છે. થોડા અઠવાડિયા પહેલા 
જ બંનેના અલગ થવાની અને સગાઈ 
તૂટવાની ખબરોએ ફેન્સને ચોંકાવી દીધા 
હતા, પરંતુ હવે બંને વચ્ચેની દૂરી ખતમ થઈ 
ગઈ છે અને આ સંબંધમાં એક નવો વળાંક 
આવ્યો છે. આકૃતિ અગ્રવાલે સોશિયલ 
મીડિયા પર પર્સનલ ક્લેરિફિકેશન નામથી 
એક લાંબી નોટ શેર કરીને ખુલાસો કર્યો છે કે 
તેઓ ફરીથી એકસાથે આવી ગયા છે અને 
તેમની બધી જ ગેરસમજ દૂર થઈ ગઈ છે.

આકૃતિએ પોતાના આ નોટમાં સ્વીકાર્યું કે, 
'જ્યારે મેં આ સંબંધ તોડ્યો હતો, ત્યારે હંુ 
બહારના લોકો અન ેકેટલાક નજીકના મિત્રોની 
વાતોમાં આવી ગઈ હતી. મેં ત્યારે પૃથ્વી સાથે 
ખલુીન ે વાત કર્યા વગર જ ઉતાવળમાં એક 

ખોટો નિર્ણય લઈ લીધો હતો, જનેા કારણે 
અમારા સંબંધોમાં ગરેસમજ થઈ ગઈ હતી. 

જોકે, હવ ેમેં મારી ભલૂ સ્વીકારીન ેતને ેસુધારી 
લીધી છે.' આકૃતિ અગ્રવાલે પોતાની ભલૂ 

ખલુ્લેઆમ સ્વીકારતા લખ્યું કે, 'ત ેસમયગાળા 
દરમિયાન હંુ ગરેમાર્ગે દોરાઈ ગઈ હતી. મારી 
નજીકના લોકો અમારા સંબંધોન ે એટલી 
ઊંડાણથી નહોતા જાણતા, જટેલંુ અમે બંને 
એક-બીજાન ે સમજતા હતા.' આકૃતિએ એ 
વાતની સંપરૂ્ણ જવાબદારી લીધી કે તનેા ત ેએક 
નિર્ણયથી બંનને ેઅન ેતમેના ચાહકોન ે કેટલું 
દુઃખ થયું હતું અને તેણે વગર વિચારે 
બીજાના અભિપ્રાય પર ભરોસો કરી લીધો 
હતો. એક-બીજાથી અલગ રહેવાના થોડા 
અઠવાડિયા દરમિયાન બંનેએ સ્થિતિને 
પરિપક્વતાથી સંભાળી. આકૃતિએ જણાવ્યું 
કે, 'અલગ થયા પછી મેં અને પૃથ્વીએ સાથે 
બેસીને દરેક મુદ્દા પર લાંબી અને ખુલ્લી 
વાતચીત કરી. એક-બીજાની લાગણીઓને 
ઊંડાણથી સમજ્યા પછી, બંનેને અનુભવ 
થયો કે અમે એક-બીજા વિના રહી શકે તેમ 
નથી અને પોતાના સંબંધોને વધુ એક સુંદર 
તક આપવાનો નિર્ણય કર્યો.

નવી દિલ્હી, તા.13

 તાજેતરમાં સંપન્ન થયેલી 
એશિયન ગેમ્સમાં દેશના પ્રદર્શનની 
સમીક્ષા કરવા માટે રમતગમત 
મંત્રાલય અને નેશનલ સ્પોર્ટ્સ 
ફેડરેશન્સ(NSF) વચ્ચે આગામી 
૧૫ ઓક્ટોબરના રોજ બેઠક 
યોજાનાર છે. આ બેઠક મૂળરૂપે ૧૩ 
ઓક્ટોબર માટે નિર્ધારિત કરવામાં 
આવી હતી, પરંતુ રમતગમત મંત્રી 
મનસુખ માંડવિયા, જેઓ આ 
બેઠકની અધ્યક્ષતા કરશે, તેઓ 
હાલમાં ‘બ્રિક્સ (BRICS) 
પરંપરાગત અને સ્વદેશી 
રમતગમત પ્રદર્શન ગેમ્સ’ માટે 
અમદાવાદમાં છે.

મંત્રાલયના એક સૂત્રએ 
પીટીઆઈને જણાવ્યું હતું કે, “આ 
બેઠક હવે ૧૫ ઓક્ટોબરે યોજાશે.” 
આ બેઠકમાં ખાસ કરીને મુખ્ય 
ગેમ્સમાં અનુભવી ખેલાડીઓના 

અપેક્ષાથી વિપરીત નબળા પ્રદર્શન 
પર રહેશે, ખાસ કરીને બેડમિન્ટન, 
શૂટિંગ અને એથ્લેટિક્સમાં. ૪ 
ઓક્ટોબરે સમાપ્ત થયેલી આઈચી-
નાગોયા ગેમ્સમાં ભારતે ૨૧ ગોલ્ડ 
સહિત કુલ ૮૫ મેડલ જીત્યા હતા; 
આ સંખ્યા અગાઉ હાંગઝોઉમાં 
યોજાયેલી આવૃત્તિમાં મેળવેલા 
૧૦૬ મેડલના રેકોર્ડ કરતાં ઘણી 
ઓછી છે. 

આઈચી-નાગોયામાં ભારતના 
૨૧ ગોલ્ડ મેડલમાંથી ૧૧ મેડલ 
સ્પર્ધાના છેલ્લા બે દિવસોમાં 
મળ્યા હતા, જેમાં તીરંદાજો, 
પુરુષ અને મહિલા હોકી ટીમો, 
બોક્સરો અને મહિલા ગોલ્ફરો 
મુખ્ય આકર્ષણ અને શ્રેષ્ઠ પ્રદર્શન 
કરનારા રહ્યા હતા. તેની 
સરખામણીમાં, બેડમિન્ટનમાં 
માત્ર પુરુષોની ટીમનો બ્રોન્ઝ 
મેડલ મળ્યો હતો, જ્યારે શૂટર્સનું 

પ્રદર્શન - ખાસ કરીને પિસ્તોલ 
સ્પર્ધામાં - પ્રમાણમાં નબળું રહ્યું 
હતું અને બે વાર ઓલિમ્પિક 
મેડલ જીતનાર મનુ ભાકર કોઈ 
પણ મેડલ જીત્યા વિના સ્પર્ધામાથંી 

બહાર થઈ ગયા હતા. બેડમિન્ટન 
ખેલાડીઓમાં, ડિફેન્ડિંગ ચેમ્પિયન 
પુરુષ ડબલ્સ જોડી 
સાત્વિકસાઈરાજ રેન્કિરેડ્ડી અને 
ચિરાગ શેટ્ટી શરૂઆતના રાઉન્ડમાં 

જ બહાર થઈ ગયા હતા. 
અનુભવી પી.વી. સિંધુ પણ 
શરૂઆતના તબક્કે જ સ્પર્ધામાથંી 
બહાર થઈ ગઈ હતી. 
એથ્લેટિક્સમા,ં ગોલ્ડ મેડલની 

સંખ્યા છથી ઘટીને એક થઈ ગઈ 
હતી અને સ્પર્ધા દરમિયાન 
હર્ડલર જ્યોતિ યારાજી તથા 
ટ્રિપલ જમ્પર પ્રવીણ ચિત્રવેલ 
જેવા મુખ્ય સ્ટાર ખેલાડીઓની 
ઈજાઓ વિશેની માહિતી સામે 
આવી હતી, જે આશ્ચર્યજનક 
હતી.

સ્ટીપલચેઝર અવિનાશ 
સાબલેએ ૫૦૦૦ મીટરની 
સ્પર્ધામાં ભાગ પણ લીધો ન 
હતો, જેનાથી ગેમ્સ દરમિયાન 
તેમની ફિટનેસના સ્તર અંગ ે
ચિંતા ઊભી થઈ હતી. શરૂઆતમાં 
તેને આ રમતોત્સવમાથંી બહાર 
રાખવામાં આવ્યો હતો, પરંતુ 
‘એથ્લેટિક્સ ફેડરેશન ઓફ 
ઈન્ડિયા’ દ્વારા શારીરિક ક્ષમતાની 
ચકાસણી બાદ તેમને ટીમમાં 
સામેલ કરવામાં આવ્યો હતો. 
રમતોત્સવ અગાઉ રમતગમત 

મંત્રાલયે જણાવ્યું હતું કે ત્રણ 
વર્ષના ગાળામાં ખેલાડીઓની 
તૈયારી પાછળ 700 કરોડ 
રૂપિયાથી વધુ રકમ ખર્ચવામાં 
આવી હતી. ભારતે આ સ્પર્ધામાં 
ભાગ લેવા માટે 501 ખેલાડીઓનું 
દળ મોકલ્યું હતું.

નવી દિલ્હી : ભારતીય ટ્રેપ 
શૂટર નીરુ ધાંડાએ ૨૦૨૬ 
એશિયન ગેમ્સમાં શાનદાર 
પ્રદર્શન કરતાં બે ગોલ્ડ અને એક 
સિલ્વર મેડલ જીત્યો હતો. 
ભારતીય સેનામાં નાયબ 
સૂબેદારના પદ પર કાર્યરત નીરુએ 
પોતાના ત્રણેય મેડલ ભારતીય 
સેના અને દેશની રક્ષામાં 
બલિદાન આપનારા જવાનોને 
સમર્પિત કર્યા હતા.  નીરુ ધાંડાએ 
એશિયન ગેમ્સમા ંવ્યક્તિગત ટ્રેપ 
શૂટિંગ સ્પર્ધામાં ગોલ્ડ મેડલ 
જીત્યો હતો. તે પછી અશીમા 

અહલાવત અને મનીષા કીર સાથે 
મહિલા ટીમ ટ્રેપ સ્પર્ધામાં સિલ્વર 
મેડલ જીત્યો હતો જ્યારે ક્યાનન 
ચેનાઈ સાથે મિક્સ ટી ટ્રેપ 
સ્પર્ધામાં ગોલ્ડ મેડલ જીત્યો હતો. 
નવી દિલ્હીમાં આયોજિત 
સમારોહ દરમિયાન સેનાના 
પ્રમુખ જનરલ ધીરજ શેઠે 
એશિયન ગેમ્સમાં ભાગ લેનારા 
ભારતીય સેનાના ખેલાડીઓ સાથે 
મુલાકાત કરી તેમને સન્માનિત 
કર્યા હતા. નીરુએ કહ્યું કે, મારી 
સેના અને મારા દેશે મને જે 
સન્માન આપ્યું છે તેને હું 
જીવનભર યાદ રાખીશ. હું મારા 
આ મેડલ ભારતીય સેન અને એ 
બહાદુર જવાનોને સમર્પિત કરું છું 
જે હમારી માતૃભુમિની રક્ષા 
કરતાં સરહદ પર પોતાનો જીવ 
ગુમાવે છે. હું મારા ત્રણેય મેડલ 
તેમને સમર્પિત કરું છુ.

એ�શિયન ગેમ્સમાં ભારતીય દળના ખરાબ પ્રદર્શનની સમીક્ષા કરાશે
ત્રણ વર્ષ ના ગાળામાં ખેલા ડીઓની તૈયારી પાછળ 700 કરોડ રૂપિયાથી વધુ રકમ ખર્ચ  કર્યો હતો

પૃથ્વી શૉની સગાઈ તૂટતાં-તૂટતાં બચી ગઈ! મંગેતરે  
કહ્યું  - હુ ં  અજાણ્યા લોકોની વાતમાં આવી ગઈ હતીનવી દિલ્હી, તા.13

મંગળવારથી અહીં શરૂ થઈ 
રહેલી 9,50,000 ડોલરની ઈનામી 
રકમ ધરાવતી ‘ડેનમાર્ક ઓપન 
સુપર 750’ ટુર્નામેન્ટમાં, બે 
વખતની ઓલિમ્પિક મેડલ વિજેતા 
પી.વી. સિંધુ મુશ્કેલ ડ્રો વચ્ચે 
ભારતીય પડકારનું નેતૃત્વ કરવા 
જઈ રહી છે, જેમાં તેને શરૂઆતના 
રાઉન્ડમાં જ વિશ્વની નંબર-1 
ખેલાડી અને ડિફેન્ડિંગ ચેમ્પિયન 
એન સે-યંગ સામે કઠિન પડકારનો 
સામનો કરવો પડશે. પુરુષોની 
સ્પર્ધામાં પણ લક્ષ્ય સેન માટે મુશ્કેલ 
સ્થિતિ છે, કારણ કે તેનો સામનો 
ત્રીજા ક્રમાંકિત ખેલાડી ચોઉ ટિએન 
ચેન સામે થશે. 

પૂર્વ વર્લ્ડ ચેમ્પિયન સિંધુએ ગત 
જુલાઈમાં જાપાન ઓપન સુપર 
750નું ટાઇટલ જીત્યું હતું પરંતુ 
ગત અઠવાડિયે આર્કટિક ઓપનની 
ક્વાર્ટર ફાઇનલમાં થાઇલેન્ડની 

રત્ચાનોક ઇંતાનોન સામે હારમળી 
હતી. ૩૧ વર્ષીય સિંધુ માટે ચિંતાની 
વાત એ પણ છે કે તે એન સે-યંગ 
સામેના પોતાના તમામ ૧૦ 
મુકાબલા હારી ચૂકી છે. પુરુષ 
સિંગલ્સમાં લક્ષ્ય સેન એશિયન 
ગેમ્સમાં પુરુષ ટીમ ઇવેન્ટની 
ક્વાર્ટર ફાઇનલમાં જાપાનના 
કોડાઈ નારોકાને પરાજય આપ્યો 
હતો પરંતુ વ્યક્તિગત મુકાબલામાં 
રાઉન્ડ ઓફ ૩૨માં હારી ગયો 

હતો. તે પોતાના અભિયાનનો 
પ્રારંભ ચોઉ ટિયાન સામે કરશે. 
જ્યારે આયુષ નો સામનો 
ઇન્ડોનેશિયાના અલ્વી ફરહાન 
સામે થશે. જ્યારે કિદાંબી શ્રીકાંત 
પોતાના અભિયાનની શરૂઆત 
ફ્રાન્સના અર્નોડ મર્કેલ સામે કરશે.
ભારતની અન્ય મહિલા 
ખેલાડીઓમાં તન્વી શર્મા, અશ્મિતા 
ચાલિહા, દેવિકા સિહાગ અને 
ઉન્નતિ હુડ્ડા સામેલ છે.

ડે નમાર્ક  ઓપનમાં ભારતીય શટલર્સ  સામે કપરા પડકારો : 
લક્ષ્ય સેનનો મુકાબલો ત્રીજા ક્રમાંકિત ચોઉ ટિયાન સામે થશે

હોલિવૂડના ‘સ્પાઈડરમેન’ 
ફેમ અભિનેતા ટોબી માગ્ગ્રેએ 
સાબિત કરી બતાવ્યું છે કે છૂટાછેડા 
પછી પણ એક્સ-પાર્ટનર્સ સારા 
મિત્રો બનીને રહી શકે છે. 
પોતાની પૂર્વ પત્ની જેનિફર મેયર 
સાથે કાયદસરના છૂટાછેડા 
થયાના માત્ર 21 દિવસમા ં જ 
ટોબી તેના બીજા લગ્નમાં હાજરી 
આપવા પહોંચ્યો હતો. આટલું જ 
નહીં, તેણે માત્ર લગ્નમાં હાજરી 
જ નહોતી આપી, પરંતુ પોતે 
પાદરી (પ્રિસ્ટ) બનીને લગ્નની 
તમામ વિધિઓ અને રીત-રિવાજો 
પણ પૂરા કરાવ્યા હતા. બંને 
વચ્ચેના આ અનોખા સંબંધની 
તસવીરો હાલ સોશિયલ મીડિયા 
પર ભારે વાઇરલ થઈ રહી છે.

જેનિફર મેયરે 10 ઓક્ટોબરે 
હવાઈના ફોર સીઝન્સ રિસોર્ટ 

લનાઈ ખાતે અબજોપતિ મ્યુઝિક 
એક્ઝિક્યુટિવ જ્યોફ ઓગુન્સેસી 
(Geoff Ogunlesi) સાથે લગ્ન 
કર્યા હતા. આ હાઈ-પ્રોફાઈલ 
લગ્ન સમારોહમાં લિયોનાર્ડો 
ડિકેપ્રિયો, જેફ બેઝોસ અને 
કોર્ટની કોક્સ જેવા અનેક વૈશ્વિક 
દિગ્ગજ કલાકારોએ પણ હાજર 
રહ્યા હતા. નવાઈની વાત એ છે 
કે ટોબી માગ્ગ્રે અને જેનિફર 
મેયરના છૂટાછેડા આ વર્ષે જ 21 
સપ્ટેમ્બરે થયા હતા. લગભગ 10 
વર્ષ સુધી અલગ રહ્યા બાદ અને 
લગ્નના 9 વર્ષ પછી તેમનો સંબંધ 
સત્તાવાર રીતે પૂરો થયો હતો, 
પરંતુ તેમ છતાં બંને વચ્ચે અદ્ભુત 
બોન્ડિંગ જોવા મળ્યું છે.

ટોબી અને જેનિફરના બે 
બાળકો છે — 19 વર્ષની દીકરી 
રૂબી સ્વીટહાર્ટ અને 17 વર્ષનો 
દીકરો ઓટિસ ટોબિયાસ. 

છૂટાછડેા પછી પણ બંને મળીને 
પોતાના બાળકોની જવાબદારી 
સંભાળી રહ્યા છે અને આ બંને 
બાળકો તેમની માતાના આ ખાસ 
લગ્ન સમારોહમા ં સામેલ થયા 
હતા.

જો વર્કફ્રન્ટની વાત કરીએ, તો 
ટોબી માગ્ગ્રે ટૂંક સમયમાં જ 
માર્વેલ સિનેમેટિક યુનિવર્સ 
(MCU)ની મોસ્ટ અવેટડે ફિલ્મ 
‘એવેન્જર્સ: ડૂમ્સડ’ેમાં જોવા 
મળવાના છે. આ ફિલ્મમાં તેમના 
ફરી એકવાર ‘સ્પાઈડરમેન’ તરીક ે
મોટા પડદા પર પાછા ફરવાની 
ચર્ચા છે, જે આ વર્ષે 18 ડિસેમ્બરે 
રિલીઝ થવાની છે. આ હાઈ-
પ્રોફાઈલ લગ્ન સમારોહમાં 
લિયોનાર્ડો ડિકેપ્રિયો, જેફ બેઝોસ 
અને કોર્ટની કોક્સ જેવા અનેક 
વૈશ્વિક દિગ્ગજ કલાકારોએ પણ 
હાજર રહ્યા હતા.

ગુજરાતના ઉભરતા ગાયક 
કલાકાર શિવાયના નવા ગીત 
ઇયરિંગનું સોમવારે ગાંધીનગરની 
એક હોટલ ખાતે લોન્ચ 
થયું હતું. આ લોન્ચ 
કાર્યક્રમમાં ગુજરાત 
સરકારના પ્રાથમિક, 
માધ્યમિક અને પ્રૌઢ 
શિક્ષણ રાજ્ય મંત્રી 
રીવાબા જાડેજા ઉપસ્થિત 
રહ્યાં હતાં. 

સંગીતના મધુર સૂર અને નવીન 
રજૂઆત સાથે સંગીતપ્રેમીઓને એક 
નવી ભેટ આપવાના ઉદ્દેશથી આ 
કાર્યક્રમનું આયોજન કરવામાં 
આવ્યું હતું. આ કાર્યક્રમમાં ગીત 
‘ઇયરિંગ’ની સમગ્ર ટીમ હાજર 

રહી હતી, જેમાં ગાયક શિવાય 
ઉપરાંત, ગીતની એક્ટ્રેસ રીવા 
અરોરા, ગીતના ડાયરેક્ટર રામજી 
ગુલાંટી, મ્યુઝિક ડાયરેક્ટર સની 

ઇન્દર તેમજ ગીતના લિરિસિસ્ટ 
કુમાર ઉપસ્થિત રહ્યા હતા. 
કાર્યક્રમનું સંચાલન આર.જે. લવ 
દ્વારા કરવામાં આવ્યું હતું. 

રાજ્ય મંત્રી રીવાબા જાડેજાએ 
પોતાના ભાઈના આ બીજા ગીતના 

લોન્ચ પ્રસંગે જણાવ્યું કે, “શિવાયે 
6 વર્ષની ઉંમરથી સંગીતની તાલીમ 
લેવાનું શરૂ કર્યું હતું. તેણે સંગીતની 
તાલીમ લીધી અને આજે તેનું બીજું 

ગીત લોન્ચ થઈ રહ્યું છે. 
ગીતનું મ્યુઝિક બહુ સુંદર 
છે અને આ ગીતથી યુથને 
કનેક્ટ કરવાની કોશિશ 
કરવામાં આવી છે. 
શિવાયનો સુંદર અવાજ 
યુથને આકર્ષિત કરશે તેવી 
અપેક્ષા છે.” કાર્યક્રમમાં 

‘ઇયરિંગ’ ગીતનો વીડિયો 
ઓડિયન્સ સમક્ષ રજૂ કરવામાં 
આવ્યો હતો. ત્યારબાદ, 
ઓડિયન્સની ફરમાઇશ પર શિવાયે 
પોતાના નવા ગીતને લોકો સમક્ષ 
લાઇવ ગાઇને પ્રસ્તુત કર્યું હતું. 

બોલિવૂડ અભિનેત્રી રાધિકા 
મદાને મહિલાઓ પર સુંદરતાના 
અવાસ્તવિક ધોરણોને અનુરૂપ 
દેખાવા માટે ઊભા થતા દબાણ 
અંગે ખુલીને વાત કરી છે. કેટરિના 
કૈફના પ્રસૂતિ બાદ વધેલા વજનને 
લઈને થયેલી ટીકાના સંદર્ભમાં 
રાધિકાએ મહિલાઓના દેખાવ પર 
થતી સતત ટિપ્પણીઓ સામે 
પોતાની વાત કરી હતી. તેનાં મતે, 
મહિલાઓનું વજન વધે કે ઘટે, બંને 
સ્થિતિમાં તેમને ટીકાનો સામનો 
કરવો પડે છે.

એક વાતચીતમાં રાધિકાએ 
ફિલ્મો માટે પોતાનાં શરીરમાં 
કરેલા ફેરફારો અને તેનાં કારણે 
થયલી બૉડી શેમિંગની ઘટનાઓ 
યાદ કરી હતી. અભિનેત્રીએ 
જણાવ્યું  કે ફિલ્મ પટાખા માટે 
તેણે 15 કિલો વજન વધાર્ય ું 
હતુ ં. ત્યારબાદ શિદ્દત અને 
અંગ્રેઝી મીડિયમનાં શૂટિંગ 
દરમિયાન તે વજન ઘટાડવા 
લાગી હતી.

રાધિકાએ કહ્યું કે શરૂઆતમાં 
તેને ‘ખૂબ જાડી’ કહીને હિરોઇન 

બનવા અંગે સવાલો ઉઠાવવામાં 
આવ્યા હતા. સતત વજન ઘટાડવા 
અને એક પછી એક ફિલ્મોના 
શૂટિંગને કારણે તેનું શરીર અત્યંત 
પાતળું થઈ ગયું હતું. આની અસર 
તેના સ્વાસ્થ્ય પર પડતાં તેણે થોડો 
વિરામ લીધો હતો.

અભિનેત્રીએ જણાવ્યું કે વજન 
ઘટાડ્યા પછી પણ ટીકા અટકી 
નહોતી. પહેલાં તેને જાડી કહેવામાં 

આવતી હતી, જ્યારે પછી ખૂબ 
પાતળી હોવાની ટિપ્પણીઓ થવા 
લાગી. આ અનુભવ બાદ તેણે 
બીજાઓને ખુશ કરવા કરતાં સ્વસ્થ 
રહેવા પર ધ્યાન કેન્દ્રિત કરવાનું 
નક્કી કર્યું.

રાધિકાએ નાની ઉંમરથી જ 
છોકરીઓ પર લાદવામાં આવતા 
સૌંદર્યના માપદંડો અંગે પણ ચિંતા 
વ્યક્ત કરી હતી. શાળાના 
દિવસોમાં તેની બે ભ્રમરો જોડાયેલી 
હતી અને ચહેરા પર વાળ પણ 
હતા. જોકે, તેનાં ઉછેરને કારણે તે 
પોતાનાં દેખાવને સ્વીકારી શકી 
અને બીજાનાં વિચારો પર આધાર 
રાખ્યા વિના આત્મવિશ્વાસ કેળવી 
શકી.

તેણે કહ્યું કે સંપૂર્ણ દેખાવાની 
સામાજિક અપેક્ષાઓથી પ્રભાવિત 
થવાને બદલે દરેક વ્યક્તિએ 
પોતાની વિશિષ્ટતાઓને 
સ્વીકારવી જોઈએ. જોકે, 
સોશિયલ મીડિયા પર થતી ટીકાને 
અવગણવી હંમેશાં સરળ નથી, 
તેમ છતાં પોતાની જાતને 
સ્વીકારવાની પ્રક્રિયામાં સમય 
અને ધીરજ જરૂરી છે.

નવરાત્રિનો માહોલ જામી રહ્યો 
છે ત્યારે ગરબાના તાલે ઝૂમવાની 
સાથે પરંપરાગત પોશાકમાં 
આકર્ષક દેખાવાની પણ 
ખેલૈયાઓમાં ઉત્સુકતા છે. જે લોકો 
પરંપરાગત ચણિયાચોળી ન 
પહેરવા માગતાં હોય અને કશુંક 
કમ્ફર્ટેબલ પણ સ્ટાઇલિશ પહેરવા 
માગતા હોય તો ચણિયાચોળીથી 
લઈને હેવી એમ્બ્રોઇડરીવાળા કુર્તા-
સ્કર્ટ સુધી, બોલિવૂડ 
અભિનેત્રીઓના લૂક્સ આ 
નવરાત્રિમાં ફેશન માટે પ્રેરણા 
આપી શકે છે. ભૂમિ પેડનેકરથી 
લઈને જાન્હવી કપૂર સુધીની 
અભિનેત્રીઓના અંદાજ પર નજર 
કરીએ.

ભૂમિ પેડનેકર: બ્લૅક અને 
મેટાલિકનો સંગમ

ભૂમિએ મેટાલિક ડિઝાઇનવાળું 

સ્ટ્રક્ચર્ડ બ્લાઉઝ અને જિયોમેટ્રિક 
પેટર્ન ધરાવતું લાંબું બ્લેક સ્કર્ટ પસંદ 
કર્યું છે. સ્લીક બન હેરસ્ટાઇલ અને 
ઓક્સિડાઇઝ્ડ જ્વેલરી તેનાં લૂકને 
પરંપરાગત ટચ આપે છે.

રાશિ ખન્ના: એથનિક અને 
એલિગન્ટ

રાશિ ખન્નાએ ગોલ્ડન 
ડિટેલિંગ અને હેવી 
એમ્બ્રોઇડરીવાળો ઓફ-વ્હાઇટ 

કુર્તા-સ્કર્ટ સેટ પહેર્યો છે. સ્ટેટમેન્ટ 
જ્વેલરી, મોજડી અને સિમ્પલ 
હેરસ્ટાઇલ તેનાં લૂકને સુંદર બનાવે 
છે.

શર્વરી: રોયલ અંદાજ

શર્વરી ગોલ્ડન વર્કવાળા સફેદ 
અનારકલી સેટમાં શાહી અંદાજ 
રજૂ કરે છે. હાઇ-રાઇઝ કોલરવાળા 
આ પોશાક સાથે સ્ટેટમેન્ટ ઇયરિંગ્સ 
અને કડાં તેનાં લૂકને વધુ આકર્ષક 
બનાવે છે.

ક્રિતિ સેનન: રંગો અને મિરર 
વર્ક

ક્રિતિએ મલ્ટીકલર 
ચણિયાચોળી પસંદ કર્યાં છે, જેમાં 
લટકતા મિરરવર્કની ડિઝાઇન ખાસ 
ધ્યાન ખેંચે છે. ચોકર નેકલેસ અને 
આકર્ષક વીંટીઓ તેના રંગીન લુકને 
પૂરક બને છે.

જાન્હવી કપૂર: બ્લેક 
ચણિયાચોળીમાં ગ્લેમર

જાન્હવી કપૂર બ્લેક 
ચણિયાચોળીમાં મિરરવર્કનો સુંદર 
ઉપયોગ કરતી જોવા મળે છે. મોટા 
ઇયરિંગ્સ અને કડાં તેના પરંપરાગત 
પોશાકમાં ગ્લેમર ઉમેરે છે.

નવરાત્રિમાં ફે શનનો રંગ જમાવતી ભૂમિ 
પેડનેકરથી જાન્હવી કપૂર સુધીની અભિનેત્રી ઓ
ગરબા રમવા માટે પરંપરાગત પોશાકમાં સ્ટાઇલિશ લુક માટે બોલિવૂડ અભિનેત્રી ઓના આ પાંચ અંદાજમાંથી મેળવો ફે શનની પ્રે રણા

જે લોકોને ક્યારે ય સંતોષ થવાનો જ નથી એને 
ખુશ કરવાની કોશિશ કે મ કરું ? : રાધિકા મદાન

છૂટાછેડાના 21 દિવસ બાદ પૂર્વ  પત્નીના બીજા લગ્નમાં પહોંચ્યો 'સ્પાઈડરમેન': જાતે જ વિધિ કરાવી!ગાયક શિવાયના ગીત ‘ઇઅરિંગ’ 
રીવાબાની ઉપસ્થિતિમાં લોન્ચ....

ભારતીય શેરબજારમાં આજે 
એટલે કે 13 ઑક્ટોબરે જોરદાર 
તેજી જોવા મળી હતી. છેલ્લા 
સત્રમાં ઘટાડા બાદ આજે બજારમાં 
ખરીદીનું જોર વધ્યું હતું અને 
સેન્સેક્સ તથા નિફ્ટી બંને મોટા 
ઉછાળા સાથે બંધ થયા હતા. 
BSEનો સેન્સેક્સ 1,109 પોઈન્ટ 
વધીને 73,034ના સ્તરે બંધ થયો 
હતો. બીજી તરફ, NSEનો નિફ્ટી 
પણ 359 પોઈન્ટના ઉછાળા સાથે 
22,722ના સ્તરે પહોંચ્યો હતો. 
બજારમાં આવેલી આ તેજી પાછળ 
કાચા તેલના ભાવમાં ઘટાડો, મધ્ય 
પૂર્વમાં તણાવ ઓછો થવાની આશા 
અને IT શેરોમાં થયેલી જોરદાર 
ખરીદી જેવા પરિબળો મહત્ત્વપૂર્ણ 
રહ્યાં હતાં.

આજે કારોબાર દરમિયાન 
રોકાણકારોમાં ખરીદીનો ઉત્સાહ 
જોવા મળ્યો હતો. ખાસ કરીને IT 
સેક્ટરના શેરોમાં સારો ઉછાળો 
નોંધાયો હતો. HCL ટેકના 
સપ્ટેમ્બર ત્રિમાસિકના સારા 
પરિણામો બાદ IT કંપનીઓના 
શેરોમાં રોકાણકારોનો વિશ્વાસ 
વધ્યો હતો. આ ઉપરાંત 
આંતરરાષ્ટ્રીય બજારમાં ક્રૂડ 
ઓઇલના ભાવમાં ઘટાડો થવાથી 
પણ ભારતીય શેરબજારને ટેકો 

મળ્યો હતો. ભારત મોટા પ્રમાણમાં 
કાચા તેલની આયાત કરતું હોવાથી 
આંતરરાષ્ટ્રીય બજારમાં તેલ સસ્તું 
થવું દેશના અર્થતંત્ર અને કેટલીક 
કંપનીઓ માટે સકારાત્મક પરિબળ 
બની શકે છે.

આંતરરાષ્ટ્રીય રાજકીય 
પરિસ્થિતિ પણ આજે શેરબજારની 
દિશા નક્કી કરવામાં મહત્ત્વપૂર્ણ 
રહી હતી. અમેરિકાના રાષ્ટ્રપતિ 
ડોનાલ્ડ ટ્રમ્પના ઈરાન અંગેના 
નિવેદનથી રોકાણકારોમાં રાહતનો 
માહોલ જોવા મળ્યો હતો. આપેલી 
માહિતી અનુસાર, ટ્રમ્પે સ્પષ્ટ કર્યું 
હતું કે અમેરિકામાં 3 નવેમ્બરે 
યોજાનારી મધ્યાવધિ ચૂંટણી પહેલાં 
અમેરિકા ઈરાન પર હુમલો કરશે 
નહીં. બંને દેશો વચ્ચેની વાતચીત 
સકારાત્મક દિશામાં આગળ વધી 
રહી હોવાના સંકેતોથી મધ્ય પૂર્વમાં 
તણાવ ઓછો થવાની આશા વધી 
છે. મધ્ય પૂર્વમાં તણાવ વધે ત્યારે 
આંતરરાષ્ટ્રીય બજારમાં કાચા 
તેલના પુરવઠા અંગે ચિંતા ઊભી 
થાય છે. ખાસ કરીને હોર્મુઝની 
સામુદ્રધુની જેવા મહત્ત્વપૂર્ણ 
દરિયાઈ માર્ગો પર કોઈ વિક્ષેપ 
સર્જાય તો વિશ્વભરમાં તેલના 
પુરવઠા અને ભાવ પર અસર પડી 
શકે છે. આવી સ્થિતિમાં યુદ્ધની 
આશંકા ઘટે અને દેશો વચ્ચે 

વાતચીત આગળ વધે તો બજારમાં 
અનિશ્ચિતતા ઓછી થઈ શકે છે. 
રોકાણકારો સામાન્ય રીતે આવી 
પરિસ્થિતિમાં જોખમ લેવાની 
તૈયારી વધારે છે, જેના કારણે 
શેરબજારમાં ખરીદી વધી શકે છે.

આંતરરાષ્ટ્રીય બજારમાં કાચા 
તેલના ભાવમાં ઘટાડો નોંધાયો 
હતો. બ્રેન્ટ ક્રૂડનો ભાવ પ્રતિ બેરલ 
105 ડૉલરથી નીચે આવ્યો હતો, 
જ્યારે અમેરિકન WTI ક્રૂડનો ભાવ 
પ્રતિ બેરલ 92 ડૉલરની નજીક 
પહોંચ્યો હતો. તેલના ભાવમાં આ 
ઘટાડાને કારણે આયાત પર નિર્ભર 
દેશો માટે રાહતની આશા વધી છે. 
ભારત પોતાની ઊર્જાની 
જરૂરિયાતોનો મોટો હિસ્સો આયાત 
દ્વારા પૂરો કરે છે, તેથી આંતરરાષ્ટ્રીય 
બજારમાં ક્રૂડ ઓઇલના ભાવ ઘટે 
તો દેશના આયાત બિલ પર દબાણ 
ઓછું થઈ શકે છે.

કાચા તેલના ભાવમાં ઘટાડાથી 
પેટ્રોલિયમ ઉત્પાદનો સાથે 
જોડાયેલી કંપનીઓ, પરિવહન ક્ષેત્ર 
અને કેટલીક ઉત્પાદન કંપનીઓને 
ફાયદો થવાની શક્યતા રહે છે. 

ઇંધણનો ખર્ચ ઘટે તો એરલાઇન્સ, 
લોજિસ્ટિક્સ અને અન્ય પરિવહન 
આધારિત વ્યવસાયોના ખર્ચમાં 
રાહત મળી શકે છે. જોકે, વાસ્તવિક 
ફાયદો કંપનીની ખર્ચરચના, 
સ્થાનિક ઇંધણના ભાવ અને અન્ય 
આર્થિક પરિબળો પર આધાર રાખે 
છે. બીજી તરફ, તેલના ભાવમાં 
ઘટાડો સતત રહે છે કે નહીં તે પણ 
મહત્ત્વનું રહેશે.

રોકાણકારો માટે ક્રૂડ ઓઇલના 
ભાવ માત્ર ઊર્જા ક્ષેત્ર પૂરતા 
મર્યાદિત નથી. તે મોંઘવારી, 
ચલણની સ્થિતિ, કંપનીઓના 
ઉત્પાદન ખર્ચ અને દેશની વેપાર 
ખાધ પર પણ અસર કરી શકે છે. 
તેથી કાચા તેલમાં ઘટાડો અને મધ્ય 
પૂર્વમાં તણાવ ઓછો થવાની આશા 
આજે બજારમાં તેજી લાવનારા 
મુખ્ય પરિબળોમાં સામેલ રહ્યાં 
હતાં. આજે શેરબજારમાં સૌથી વધુ 
ચર્ચા IT સેક્ટરની રહી હતી. 
નિફ્ટી IT ઇન્ડેક્સમાં 4 ટકાથી 
વધુનો ઉછાળો નોંધાયો હતો. 
HCL ટેકના સપ્ટેમ્બર ત્રિમાસિકના 
સારા પરિણામો બાદ IT 
કંપનીઓના શેરોમાં ખરીદી વધી 
હતી. કંપનીના પરિણામો અંગેના 
સકારાત્મક સંકેતોથી રોકાણકારોને 
ટેકનોલોજી ક્ષેત્રની કંપનીઓના 
પ્રદર્શન અંગે આશાવાદ મળ્યો 

હતો. IT ક્ષેત્ર ભારતીય 
શેરબજારના મુખ્ય ક્ષેત્રોમાંનું એક 
છે. મોટી IT કંપનીઓના શેરોમાં 
તેજી આવે ત્યારે મુખ્ય સૂચકાંકોને 
પણ ટેકો મળી શકે છે. આજે IT 
શેરોમાં થયેલી ખરીદીથી બજારમાં 
વ્યાપક સુધારાની લાગણી મજબૂત 
બની હતી. જોકે, દરેક IT કંપનીના 
પરિણામો અને ભવિષ્યની આવક 
અંગેના અંદાજ અલગ હોઈ શકે 
છે. અમેરિકન અને યુરોપિયન 
બજારોમાંથી મળતા ઓર્ડર, વૈશ્વિક 
ટેકનોલોજી ખર્ચ, ડૉલરના ભાવ 
અને કંપનીઓના નફાના માર્જિન 
જેવા પરિબળો પણ આ ક્ષેત્રના 
શેરોને અસર કરે છે.

આગામી દિવસોમાં IT 
કંપનીઓના વધુ ત્રિમાસિક 
પરિણામો સામે આવશે ત્યારે 
રોકાણકારોની નજર આવક, નફો, 
નવા ઓર્ડર અને ભવિષ્ય માટે 
આપવામાં આવતા માર્ગદર્શન પર 
રહેશે. જો પરિણામો બજારની 
અપેક્ષાઓને અનુરૂપ રહે તો આ 
ક્ષેત્રમાં ખરીદી ચાલુ રહી શકે છે, 
પરંતુ ઊંચા મૂલ્યાંકન અને વૈશ્વિક 
અનિશ્ચિતતા વચ્ચે શેરોમાં વધઘટ 
પણ જોવા મળી શકે છે. 
શેરબજારમાં તેજી વચ્ચે ફ્યુઝન 
CXનો પ્રારંભિક જાહેર ભરણો 
એટલે કે IPO આજે ખુલ્યો હતો. 

IT કંપની HCL ટેકનો બીજી 
ત્રિમાસિક ગાળામાં નેટ પ્રોફિટ 
એટલે કે ચોખ્ખો નફો વાર્ષિક ધોરણે 
(YoY) 21% વધીને 5,132 કરોડ 
રૂપિયા રહ્યો. ગયા વર્ષે આ જ 
ત્રિમાસિક ગાળામાં (Q2FY26) 
કંપનીનો નફો 4,235 કરોડ રૂપિયા 
હતો. જ્યારે અગાઉની ત્રિમાસિક 
ગાળામાં (Q2FY6) તે 4,624 
કરોડ રૂપિયા રહ્યો હતો. એટલે કે 
ત્રિમાસિક ધોરણે (QoQ) કંપનીનો 
નેટ પ્રોફિટ 11% વધ્યો છે. ડિજિટલ, 
એન્જિનિયરિંગ, ક્લાઉડ અને 
સોફ્ટવેર વર્ટિકલમાં સારા કામકાજ 
અને ઓર્ડર મળવાને કારણે 
કંપનીનો નફો વધ્યો છે. HCLએ 
સોમવારે (12 ઓક્ટોબર) 
Q2FY27 એટલે કે નાણાકીય વર્ષ 
2027ના બીજા ત્રિમાસિક ગાળાના 
પરિણામો જાહેર કર્યા છે.

બીજા ત્રિમાસિક ગાળામાં 
HCL ટેકની આવક વાર્ષિક ધોરણે 
11.5% વધીને 35,620 કરોડ 
રૂપિયા રહી, જે ગયા વર્ષની સમાન 
ત્રિમાસિક ગાળામાં 31,942 કરોડ 
રૂપિયા હતી. જ્યારે અગાઉના 
ત્રિમાસિક ગાળામાં કંપનીની 
આવક 34,579 કરોડ રૂપિયા 
હતી. એટલે કે Q2FY27ની 
તુલનામાં Q1FY27માં કંપનીની 
આવક 8% વધી છે. વસ્તુઓ અને 

સેવાઓના વેચાણથી મળતા 
નાણાંને આવક અથવા રાજસ્વ 
કહેવામાં આવે છે. HCL ટેકના 
બોર્ડે શેરહોલ્ડર્સને પ્રતિ શેર 12 
રૂપિયાનો ડિવિડન્ડ આપવાની પણ 
મંજૂરી આપી છે. કંપનીઓ પોતાના 
શેરહોલ્ડર્સને નફાનો કેટલોક 
હિસ્સો આપે છે, તેને ડિવિડન્ડ 
કહેવામાં આવે છે. કંપની સતત 
ડિજિટલ, ક્લાઉડ અને AI 
(એઆઈ) સોલ્યુશન્સના ક્ષેત્રમાં 
પોતાની પહોંચ વધારવા અને નવા 
વૈશ્વિક ઓર્ડર્સ મેળવવા પર ધ્યાન 
કેન્દ્રિત કરી રહી છે. મજબૂત રેવન્યુ 
ગ્રોથ અને ડિવિડન્ડની જાહેરાતને 
ધ્યાનમાં લેતા નિષ્ણાતોનું માનવું છે 
કે કંપનીના ફંડામેન્ટલ્સ મજબૂત છે, 
જોકે શેરબજારમાં તાજેતરના ઘટાડા 
બાદ હવે આગળ માર્જિન અને નવા 

સોદાઓ પર નજર રહેશે.
પરિણામો પહેલાં HCL ટેકનો 

શેર 0.5%ના વધારા સાથે 1,223 
રૂપિયાએ બંધ થયો. કંપનીનો શેર 
છેલ્લા 1 મહિનામાં 3%, 6 
મહિનામાં 15% અને એક વર્ષમાં 
18% ઘટ્યો છે. માત્ર આ વર્ષ એટલે 
કે 1 જાન્યુઆરીથી અત્યાર સુધીની 
વાત કરીએ તો કંપનીનો શેર 25% 
ઘટ્યો છે. કંપનીનું માર્કેટ મૂલ્ય 
3.31 લાખ કરોડ રૂપિયા છે. 
HCL ટેકના સ્થાપક શિવ નાદર 
છે. તેમણે 1976માં HCLની 
સ્થાપના કરી હતી. તેના ચીફ 
એક્ઝિક્યુટિવ ઓફિસર (CEO) 
અને મેનેજિંગ ડિરેક્ટર સી. 
વિજયકુમાર છે. કંપની ડિજિટલ, 
એન્જિનિયરિંગ, ક્લાઉડ અન ે
સોફ્ટવેર ક્ષેત્રે કામ કરે છે.

દેશમાં સોના અને ચાંદીના 
ભાવમાં સતત બીજા દિવસે ઘટાડો 
નોંધાયો છે. આજે એટલે કે 13 
ઑક્ટોબરે સોનું અને ચાંદી બંને 
સસ્તાં થયાં છે, જેના કારણે 
ખરીદદારોને થોડી રાહત મળી છે. 
ઇન્ડિયા બુલિયન એન્ડ જ્વેલર્સ 
એસોસિએશન (IBJA)ના 
જણાવ્યા અનુસાર, 10 ગ્રામ 24 
કેરેટ સોનાના ભાવમાં 399 
રૂપિયાનો ઘટાડો થયો છે, જેના 
પગલે તેનો ભાવ ઘટીને 1.48 
લાખ રૂપિયા થયો છે. બીજી તરફ, 
ચાંદીના ભાવમાં પણ ઘટાડો 
નોંધાયો છે. એક કિલો ચાંદીનો 
ભાવ 923 રૂપિયા ઘટીને 2.20 
લાખ રૂપિયા થયો છે. છેલ્લા બે 
દિવસથી કિંમતી ધાતુઓના ભાવમાં 
ઘટાડો જોવા મળી રહ્યો છે, જેના 
કારણે સોનું અને ચાંદી ખરીદવાનું 
આયોજન કરી રહેલા લોકો 
બજારની સ્થિતિ પર નજર રાખી 
રહ્યા છે.

આ પહેલાં 12 ઑક્ટોબરે પણ 
સોના અને ચાંદીના ભાવમાં ઘટાડો 
થયો હતો. ગઈકાલે 10 ગ્રામ સોનું 
1,369 રૂપિયા સસ્તું થયું હતું, 
જ્યારે એક કિલો ચાંદીના ભાવમાં 
814 રૂપિયાનો ઘટાડો નોંધાયો 
હતો. આમ, સતત બે દિવસના 

ઘટાડાને ધ્યાનમાં લઈએ તો સોનું 
કુલ આશરે 1,750 રૂપિયા અને 
ચાંદી આશરે 1,700 રૂપિયા સસ્તી 
થઈ છે. ટૂંકા ગાળામાં ભાવમાં 
આવેલા આ ઘટાડાથી બજારમાં 
ખરીદી કરનારાઓને રાહત મળી 
શકે છે. જોકે, સોના-ચાંદીના 
ભાવમાં દરરોજ ફેરફાર થતો 
હોવાથી ખરીદી કરતાં પહેલાં તે 
દિવસનો તાજો ભાવ જાણી લેવો 
જરૂરી છે.

હાલમાં સોના અને ચાંદીના 
ભાવમાં ઘટાડો જોવા મળી રહ્યો 
હોવા છતાં આગામી દિવસોમાં બંને 
કિંમતી ધાતુઓના ભાવમાં વધારો 
થવાની શક્યતા વ્યક્ત કરવામાં 
આવી રહી છે. કોમોડિટી નિષ્ણાત 
અજય કેડિયાના જણાવ્યા મુજબ, 
ભારત અને ચીનમાં તહેવારોની 
સિઝન શરૂ થઈ ચૂકી છે. તહેવારો 
દરમિયાન સોનું અને ચાંદી 
ખરીદવાની પરંપરા હોવાથી 
બજારમાં તેની માગ વધી શકે છે. 
ખાસ કરીને દિવાળી અને ધનતેરસ 
જેવા શુભ પ્રસંગોએ લોકો સોનાનાં 
ઘરેણાં, સિક્કા અને ચાંદીની 
વસ્તુઓ ખરીદવાનું પસંદ કરે છે. 
આવી સ્થિતિમાં માગમાં વધારો 
થાય તો કિંમતી ધાતુઓના ભાવને 
ટેકો મળી શકે છે.

ભારત ઉપરાંત ચીનમાં પણ 

સોના અને ચાંદીની માગ બજારની 
દિશા નક્કી કરવામાં મહત્ત્વની 
ભૂમિકા ભજવી શકે છે. તહેવારો 
દરમિયાન ઘરેણાંની ખરીદીમાં 
વધારો થવાની સંભાવના છે, જ્યારે 
વૈશ્વિક બજારની સ્થિતિ પણ 
સ્થાનિક ભાવ પર અસર કરી શકે 
છે. આ ઉપરાંત, ચીન સહિત 
વિશ્વના અન્ય દેશોની સેન્ટ્રલ બેન્કો 
સોનાની ખરીદી કરી રહી છે. 
સેન્ટ્રલ બેન્કો દ્વારા સોનાનો ભંડાર 
વધારવાની પ્રવૃત્તિ વૈશ્વિક બજારમાં 
સોનાની માગને અસર કરી શકે છે. 
આ તમામ પરિબળોને ધ્યાનમાં 
રાખીને અજય કેડિયાએ દિવાળી 
સુધીમાં સોના અને ચાંદીના ભાવમાં 
વધારો થવાની શક્યતા વ્યક્ત કરી 
છે.

કોમોડિટી નિષ્ણાત અજય 
કેડિયાના અંદાજ મુજબ, જો 
તહેવારો દરમિયાન માગમાં વધારો 
થાય અને વૈશ્વિક બજારમાં સોનાની 
ખરીદી ચાલુ રહે, તો દિવાળી 
સુધીમાં 10 ગ્રામ સોનાનો ભાવ 
1.55 લાખ રૂપિયા સુધી પહોંચી 

શકે છે. એ જ રીતે, એક કિલો 
ચાંદીનો ભાવ વધીને 2.40 લાખ 
રૂપિયા સુધી જવાની શક્યતા છે. 
જોકે, આ ભાવ અંગેનો અંદાજ છે 
અને વાસ્તવિક ભાવ બજારની 
સ્થિતિ પ્રમાણે બદલાઈ શકે છે. 
આંતરરાષ્ટ્રીય બજારમાં કિંમતી 
ધાતુઓના ભાવ, ડૉલરની સ્થિતિ, 
વ્યાજદર, રોકાણકારોની ખરીદી 
અને વૈશ્વિક આર્થિક પરિસ્થિતિ 
જેવા પરિબળો પણ સોના-ચાંદીના 
ભાવને અસર કરી શકે છે.

હાલના ઘટાડાને કારણે કેટલાક 
ખરીદદારોને ખરીદી માટે તક મળી 
શકે છે, પરંતુ માત્ર ભાવ ઘટ્યો છે 
એટલા માટે ઉતાવળમાં ખરીદી 
કરવાનો નિર્ણય લેવો યોગ્ય નથી. 
જો તમે દિવાળી અથવા ધનતેરસ 
માટે સોનું કે ચાંદી ખરીદવાનું 
વિચારી રહ્યા હો, તો તમારા બજેટ 
પ્રમાણે ખરીદીનું આયોજન કરવું 
અને વિશ્વસનીય જ્વેલર પાસેથી જ 
કિંમતી ધાતુ ખરીદવી જરૂરી છે. 
સાથે જ ખરીદીના દિવસે લાગુ 
પડતો ભાવ, મેકિંગ ચાર્જ, 
જીએસટી અને અન્ય ખર્ચની પણ 
અગાઉથી માહિતી મેળવી લેવી 
જોઈએ.

સોનું ખરીદતી વખતે માત્ર તેની 
ડિઝાઇન કે કિંમત જ નહીં, પરંતુ 
તેની શુદ્ધતા અને પ્રમાણિકતા પણ 

તપાસવી જરૂરી છે. બજારમાં 24 
કેરેટ, 22 કેરેટ અને 18 કેરેટ સોનું 
અલગ-અલગ શુદ્ધતા અને 
ઉપયોગ માટે ઉપલબ્ધ હોય છે. 
સામાન્ય રીતે 24 કેરેટ સોનું વધુ 
શુદ્ધ હોય છે, જ્યારે ઘરેણાં 
બનાવવા માટે 22 કેરેટ અને અન્ય 
કેરેટનું સોનું પણ વપરાય છે. તેથી 
ખરીદી કરતાં પહેલાં તમે કયા 
કેરેટનું સોનું ખરીદી રહ્યા છો તેની 
સ્પષ્ટ માહિતી મેળવી લેવી જોઈએ.

સૌપ્રથમ, હંમેશાં બ્યુરો ઑફ 
ઇન્ડિયન સ્ટાન્ડર્ડ્સ એટલે કે BISનું 
હૉલમાર્ક ધરાવતું સોનું ખરીદવાનો 
આગ્રહ રાખો. હૉલમાર્ક સોનાની 
શુદ્ધતા અંગે માહિતી મેળવવામાં 
મદદ કરે છે. ઘરેણાં પર લાગેલા 
હૉલમાર્ક અને HUID નંબરની 
ચકાસણી કરવી જોઈએ. HUID 
એટલે હૉલમાર્ક યુનિક 
આઇડેન્ટિફિકેશન નંબર, જે દરેક 
હૉલમાર્ક કરેલા ઘરેણાંને 
ઓળખવામાં મદદ કરે છે. ખરીદી 
કરતાં પહેલાં BISની સત્તાવાર 
સુવિધા અથવા BIS Care ઍપ 
દ્વારા ઉપલબ્ધ વિગતોની ચકાસણી 
કરી શકાય છે. જ્વેલર પાસેથી પાકું 
બિલ પણ લેવું જોઈએ, જેમાં 
સોનાનું વજન, શુદ્ધતા, પ્રતિ ગ્રામ 
ભાવ અને અન્ય ચાર્જની વિગતો 
દર્શાવેલી હોય.

ઇન્ટરનેશનલ મોનેટરી ફંડ 
એટલે કે IMF એ વર્ષ 2026 માટ ે
ભારતના વિકાસદરના 
અનુમાનને 6.4%થી વધારીને 7% 
કરી દીધું છે. દુનિયાભરમાં 
તણાવ-મંદી અને ક્રૂડ ઓઈલની 
ઊંચી કિંમતો છતાં મજબૂત 
સ્થાનિક માગ અને સર્વિસિસ 
સેક્ટરના સારા પ્રદર્શનને કારણે 
ભારતની અર્થવ્યવસ્થા ઝડપથી 
આગળ વધી રહી છે.

IMFનું આ અનુમાન ભારતને 
ઊર્જા-આયાત કરનારા એવા અનેક 
ઊભરતા દેશોથી અલગ સ્થાન 
આપે છે, જે મંદીનો સામનો કરી 
રહ્યા છે. IMFએ પોતાના 
ઓક્ટોબર 2026ના 'વર્લ્ડ 
ઇકોનોમિક આઉટલુક' રિપોર્ટમાં 
જણાવ્યું છે કે ભારત સકારાત્મક 
ફેરફારો સાથે સૌથી અલગ દેખાઈ 
રહ્યું છે, જે દેશની મજબૂત વૃદ્ધિ 
ક્ષમતાને દર્શાવે છે.

IMFએ 2026 માટે ભારતની 
વૃદ્ધિના અનુમાનમાં જુલાઈની 
સરખામણીએ 0.6% અને 
એપ્રિલની સરખામણીએ 0.5%નો 
વધારો કર્યો છે. વર્ષ 2027 માટે 
પણ વૃદ્ધિના અનુમાનને વધારીને 
7% કરી દેવામાં આવ્યું છે, જે 
જુલાઈ કરતાં 0.3% અને એપ્રિલ 
કરતાં 0.5% વધારે છે.

IMF પહેલાં વર્લ્ડ બેંક અને 
OECD જેવી અગ્રણી વૈશ્વિક 
એજન્સીઓ પણ ભારતના વિકાસ 

દરના અનુમાનને વધારીને 
લગભગ 7% કરી ચૂકી છે.

IMFનાં રિસર્ચ ડિરેક્ટર 
અને ઇકોનોમિક કાઉન્સેલર 
સિલ્વાના તેનેરોના જણાવ્યા 
મુજબ, નેટ એનર્જી ઇમ્પોર્ટર 
હોવા છતાં એશિયન ક્ષેત્રમાં 
જબરદસ્ત મજબૂતી જોવા મળી 
છે. આર્ટિફિશિયલ 
ઇન્ટેલિજન્સના ઉછાળાએ 
કોમોડિટી માર્કેટ પરનુ ં દબાણ 
ઘટાડી દીધુ ં છે અને ચીનની સાથે 
ભારત એશિયાની વૃદ્ધિનુ ં મોટું 
એન્જિન બનીને ઊભર્ય ું છે.

જોકે, IMFએ ચીનના વિકાસ 
દરનું અનુમાન ઘટાડીને 2026માં 
4.5% અને 2027માં 4.0% 
રહેવાની વાત કરી છે. દુનિયાભરમાં 
તણાવ અને ક્રૂડ ઓઈલના ઊંચા 
ભાવ ચીનના વિકાસને અસર કરી 
રહ્યા છે.

IMF મુજબ, વૈશ્વિક અર્થતંત્ર 
વર્ષ 2028થી 2031 દરમિયાન 

સરેરાશ 3.2%ના દરે જ વધશે, જે 
2000-2019ના પ્રી-પેન્ડેમિક 
સરેરાશ 3.7% કરતા ઓછું છે. 
વિકાસ દરમાં ઘટાડો મધ્ય પૂર્વના 
તણાવથી પ્રભાવિત દેશો અને 
ઊર્જાની આયાત કરતા ઊભરતા 
દેશોમાં જોવા મળ્યો છે, જ્યારે 
ભારતમાં તેનો વિપરીત અસર 
જોવા મળી રહી છે.

IMFએ ભારતની મજબૂત 
સ્થિતિનું કારણ મજબૂત 
વસ્તીવિષયક પરિબળો, વધતું 
સ્થાનિક બજાર અને સકારાત્મક 
સુધારાઓને ગણાવ્યા છે. જોકે, 
IMFએ ચેતવણી આપી છે કે વધુ 
સારા અનુમાનો છતાં કેટલાક 
જોખમો યથાવત્ છે.

આંતરરાષ્ટ્રીય સ્તરે ક્રૂડ 
ઓઈલના ઊંચા ભાવ ભારત માટે 
એક મોટું જોખમ છે. બીજી તરફ, 
વિશ્વભરમાં તણાવ દેશની માગ 
અને કુલ વિકાસ દરને અસર કરી 
શકે છે.

બિઝનેસમાં શેરના ભાવ 
ઘટાડનારા વેપારીઓની ટોળકીની 
વ્યૂહરચના જ્યારે નિષ્ફળ જાય અને 
આખા દલાલ સ્ટ્રીટમાં ભારે હલચલ 
મચી જાય, ત્યારે મક્કમતા અને 
ધૈર્ય સાથે કેવી રીતે ટકી રહેવું તેનો 
પાઠ 1982ના વર્ષમાં અંબાણી 
સામ્રાજ્યના સ્થાપક ધીરુભાઈ 
અંબાણીએ સમગ્ર ભારતીય 
શેરબજારને શીખવ્યો હતો.

1982ની વસંતઋતુમાં દલાલ 
સ્ટ્રીટના એક અત્યંત શક્તિશાળી 
'બેર કાર્ટેલ' (શેરના ભાવ 
ઘટાડનારી વેપારીઓની ટોળકી)
એ નક્કી કર્યું કે રિલાયન્સના 
શેરનું પતન લાવવું. આ માટે 
તેમણે એક ચોક્કસ વ્યૂહરચના 
ઘડી કાઢી અને અંદાજે 11 લાખ 
શેર શોર્ટ-સેલ (પાસે શેર ન હોવા 
છતાં વેચી દેવા) કરી નાખ્યા. 
પરિણામે, રિલાયન્સના શેરનો 
ભાવ પ્રતિ શેર રૂ. 131થી ઘટીને 
રૂ. 121 સુધી નીચે આવી ગયો.

બેર કાર્ટેલનો અંદાજ હતો કે 
રિલાયન્સ આ અચાનક થયેલા 
હુમલાથી ગભરાઈ જશે અને 
બજારની જૂની પરંપરા મુજબ 
પોતાના સોદાઓ આગળ 
લંબાવશે (જેને શેરબજારની 
ભાષામાં 'રોલ ઓવર' કહેવાય 

છે). બજારમાં વર્ષોથી આવું જ 
થતું આવ્યું હતું. તેમણે ચોરવાડના 
એક સામાન્ય છોકરામાથંી 
ઉદ્યોગપતિ બનેલા ધીરુભાઈ 
અંબાણીને એવા માણસ સમજી 
લીધા હતા જે બજારની જૂની 
આદતો અને વણલખ્યા નિયમો 
મુજબ જ રમશે. પરંતુ ધીરુભાઈ 
બજારના અસલી નિયમો અને 
પોતાની અલગ રણનીતિ મુજબ 
રમ્યા.

બેર કાર્ટલે એવા શેર ખુલ્લા 
બજારમાં વેચી માર્યા હતા જે 
વાસ્તવમાં તેમની પાસે હતા જ 
નહીં! સેટલમેન્ટના દિવસે તેમણે 
કાં તો તે શેરની સીધી ડિલિવરી 
આપવાની હતી અથવા 'બદલા' 
સિસ્ટમ હેઠળ સોદો આગળ 
લંબાવવા માટે ચુકવણી કરવાની 
હતી. આ આખી રમતમાં બજાર 

સસ્તું અને અનુકૂળ રહે તે ખૂબ 
જરૂરી હતું. પરંતુ ધીરુભાઈ 
અંબાણીએ આ પરિસ્થિતિને ન તો 
સસ્તી રહેવા દીધી કે ન તો 
અનુકૂળ! તેમના સહયોગીઓ 
અને વફાદાર રોકાણકારોના જૂથ 
'ફ્રેન્ડ્સ ઓફ રિલાયન્સ' દ્વારા 
બેર્સ દ્વારા બજારમાં ફેંકવામાં 
આવી રહેલા તમામ શેરો ખરીદી 
લેવામાં આવ્યા.

જ્યારે સેટલમેન્ટનો સમય 
આવ્યો ત્યારે રિલાયન્સ જૂથે 
'બદલા' ચાર્જ સ્વીકારવાને બદલે 
શેરોની સીધી ડિલિવરી માંગી. 
બેર્સ પાસે ડિલિવરી આપવા માટે 
શેર હતા જ નહીં! જે બજારમાં 
સોદો લંબાવવાનો બદલા ચાર્જ 
ભાગ્યે જ ડબલ ડિજિટ (રૂ. 10) 
સુધી પહોંચતો હતો, ત્યાં આ 
કટોકટીના કારણે પ્રતિ શેર રૂ. 50 

સુધીનો અભૂતપૂર્વ ચાર્જ પહોંચી 
ગયો. સ્થિતિ એટલી વિકટ બની 
કે મુંબઈ શેરબજાર (BSE)ને 
પોતાના દરવાજા બંધ કરવાની 
ફરજ પડી. જ્યારે બજાર ફરી 
ખૂલ્યું, ત્યારે રિલાયન્સનો ભાવ 
રૂ. 125થી ઉછળીને સીધો રૂ. 
200થી વધુ થઈ ગયો હતો.

આ પાયો ધીરુભાઈએ વર્ષો 
પહેલાં જ નાખી દીધો હતો. 
1977માં જ્યારે ભારતીય ઉદ્યોગ 
જગત શેરબજારને માત્ર અમુક 
અમીરોની જ 'ક્લબ' ગણતું હતું, 
ત્યારે ધીરુભાઈએ રિલાયન્સને 
પબ્લિક લિમિટેડ બનાવી અને 
58,000થી વધુ નાના 
રોકાણકારોને જોડ્યા. જેમાંના 
ઘણા એવા નાના શહેરોના 
સામાન્ય લોકો હતા જેમણે 
જીવનમાં ક્યારેય કોઈ શેર 
ખરીદ્યો નહોતો. બેર્સે માત્ર એક 
એવો શેર જોયો હતો જેને શોર્ટ 
કરીને પાડી શકાય, જ્યારે 
ધીરુભાઈએ નાના શેરધારકોનો 
એક એવો વિશાળ પરિવાર જોયો 
હતો જેનું રક્ષણ કરવાનું હતું. એક 
ટ્રેડર (વેપારી) અને એક બિલ્ડર 
(નિર્માતા) વચ્ચે આ જ મૂળ 
તફાવત છે.

આ એ જ સ્વભાવ હતો જેણે 
આગળ જતાં જામનગરના 

મોતીખાવડી પાસેની રણ વિસ્તાર 
જેવી બંજર જમીન પર કે જ્યાં 
કોઈ રસ્તા, વીજળી કે પાણી 
નહોતા ત્યાં દુનિયાની સૌથી મોટી 
પેટ્રોકેમિકલ્સ રિફાઈનરીનું સર્જન 
કર્યું.

જે માણસે એડનના શેલ પેટ્રોલ 
પંપ પર સામાન્ય કામ કરતી વખતે 
જ રિફાઈનરીના માલિક બનવાનું 
સ્વપ્ન જોયું હતું, તેમણે ક્યારેય 
જોખમને એક દીવાલ તરીકે જોયું 
નહીં; તેમણે તેને બુદ્ધિ અને 
વ્યૂહરચનાથી પાર કરી શકાય તેવી 
એક તક તરીકે જોયું.

1982નું વર્ષ ભારતીય 
શેરબજારના ઈતિહાસમાં સુવર્ણ 
અક્ષરે અંકાયેલું રહેશે. તે એ 
દિવસ હતો જ્યારે ભારતે જોયું કે 
કોઈ વારસામાં મળેલું મોટું નામ કે 
કાર્ટેલના પીઠબળ વગરનો પ્રથમ 
પેઢીનો બહારનો વ્યક્તિ પણ 
દલાલ સ્ટ્રીટના સ્થાપિત અને 
વગદાર લોકો સામે ટક્કર લઈ 
શકે છે અને માત્ર રણનીતિના 
જોરે વિજય મેળવી શકે છે. 
ધીરુભાઈએ માત્ર પોતાની 
કંપનીના શેરના ભાવનું રક્ષણ 
નહોતું કર્યું, પરંતુ બજાર 
વાસ્તવમાં કોની માલિકીનું છે 
તેની આખી વ્યાખ્યા જ બદલી 
નાખી હતી.

નવી દિલ્હી, તા.13

UPI પેમેન્ટ પર લાગતા 
MDR ચાર્જને દિવાળી સુધી 
મુલતવી રાખવામાં આવ્યો છે. 
આ પહેલાં 15 ઓક્ટોબરથી લાગુ 
કરવાનો હતો. જેમાં દુકાનદારને 
કરાયેલા ₹2,000થી વધુના UPI 
પેમેન્ટ પર 0.4% ચાર્જ લાગવાનો 
હતો. સામાન્ય લોકો વચ્ચે 
ટ્રાન્ઝેક્શન ફ્રી હતું. નેશનલ 

પેમેન્ટ્સ કોર્પોરેશન ઑફ ઈન્ડિયા 
(NPCI)એ તહેવારોની સીઝનને 
ધ્યાનમાં રાખીને તેને મુલતવી 
રાખવાનો નિર્ણય લીધો છે. 
NPCIએ જણાવ્યું છે કે તેને દિવાળી 
પછી તરત જ લાગુ કરવામાં 
આવશે, પરંતુ અત્યારે કોઈ ચોક્કસ 
તારીખ જાહેર કરવામાં આવી 
નથી. 2000થી વધુ રકમ પર 
દુકાનદારને મળતા પેમેન્ટ પર 

0.4% ચાર્જ લાગશે. રેલવે, 
ટેલિકોમ, ઇન્શ્યોરન્સ અને ઇંધણ 
પર 2000થી વધુના યુપીઆઈ 
પેમેન્ટ પર 5 રૂપિયા ફ્લેટ ચાર્જ. 
જોકે સરકારે સ્પષ્ટ કર્યું છે કે એક 
વ્યક્તિથી બીજી વ્યક્તિને નાણાં 
મોકલવા સંપૂર્ણપણે ફ્રી રહેશે. આ 
ચાર્જ દુકાનદારે ચૂકવવો પડશે. 
મર્ચન્ટ ડિસ્કાઉન્ટ રેટ એટલે કે 
MDR, તે એવી ફી હોય છે.

UPI મર્ચ ન્ટ ટ્રા ન્ઝે ક્શન ચાર્જ  દિવાળી સુધી ટળ્યો: ₹ 2000થી 
વધુના વ્યવહાર પર 15 ઓક્ટોબરથી 0.4% ફી લાગવાની હતી

શેરબજારમાં જોરદાર તેજી, સેન્સે  ક્સ 1,109 પોઈન્ટ ઉછળ્યો અને 
નિફ્ટી 22,722 પર બંધ, IT શેરોમાં ભારે  ખરીદીથી બજારને ટેકો

IMFએ ભારતના GDP વૃદ્ધિદરનો અંદાજ વધાર્યો: 2026 અને 2027 
માટે 7% કરવામાં આવ્યો, સ્થાનિક માગથી અર્થવ્ય વસ્થા મજબૂત

HCL ટેકનો નફો 21% વધીને ₹5,132 કરોડ રહ્યો: 
બીજા ત્રિમાસિક ગાળામાં આવક 11.5% વધી

સોના-ચાંદીના ભાવમાં સતત બીજા દિવસે ઘટાડો, બે દિવસમાં સોનંુ 
₹1,750 અને ચાંદી ₹1,700 સસ્તી, દિવાળી સુધીમાં ભાવ વધવાની શક્યતા

1982નો શોર્ટ -સેલિંગનો સૌથી મોટો સંગ્રામ: ધીરુભાઈ અંબાણીની 
વ્યૂ હનીતિ સામે શેરના ભાવ ઘટાડતી 'બેર ટોળકી'ની ચાલ ઊંધી પડી

E- SHORT Tender Notice
1) Tender for O&Comprehensive Maintenance and SITC of Electrical & ELV Works at CHC Thaltej of AMC.
2) Replacement of 1nos Existing lift and SITC of 01 No Lift with 04 Years Comprehensive 
Maintenance at Pandit Din Dayal Auditorium of AMC.
3) Tenders are invited for Annual Comprehensive Maintenance Contract Of Diff. Capacity A.C., 
Water cooler, Water purifier And Refrigerator At Diff. Premises Of SOUTH Zone Of AMC.

Tender details available on
tender.nprocure.com

DATE.14/10/2026.

જાહેરાત
અ.મ્યુ.કો દ્વારા ઘોડાસર ફ્લાય ઓવર બ્રિજ (દક્ષિણ ઝોન, ઇસનપુર વોર્ડ) નીચેની જગ્યામાં ડેવલપ કરવામાં 
આવેલ સ્પોર્ટસ એકટીવીટી સેન્ટર(SAC)ને પાંચ વર્ષ માટે પી.પી.પી. ધોરણે ચલાવવા આપવા બાબત

ટેન્ડરની વિગત મેળવવા માટે
www.ahmedabadcity.gov.in

અ.નં	 ખાતું	ટ ન્ડર નંબર/ટેન્ડરની વિગત / ટેન્ડર વેબસાઇટ

અમદાવાદ મ્યુ નિસિપલ કોર્પોરે શન
ટેન્ડર નોટિસ (2026-2027)

1

2

3

STREETLIGHT/
TRAFFIC SIGNAL 

DEPARTMENT

Electrical 
Department

E-TENDER NOTICE
Rate Contract for Supply, Installation, Testing and Commissioning of 5 Years Operation & 
Maintenance work for Illumination of Heritage Gate at various area in Central Zone of 
Ahmedabad Municipal Corporation (A.M.C).

Detail and Tenders available on
https://www.amc.nprocure.com

https://www.tender.nprocure.com

અંબુભાઈ પુરાણી
વ્યાયામ 
વિધ્યાલય

આપે છે તક...
ચેનલ નાઈન નેટવર્ક  ગુજરાત

બનો સોશિયલ જર્નાલિસ્ટ
આપના વિસ્તારની સમસ્યાઓ, રસ્તા, પાણી, ગટર, લાઈટ 
વગેરે ના પ્રશ્નો, રોજિંદી ઘટનાઓ, સામાજિક પ્રસંગો તેમજ 
આપની આસપાસ કંઈક વિશેષ  કે  નવંુ બની રહ્યું   હોય તો 

તેની વિગતો, શૈક્ષણિક સંસ્થાઓ, NGO સહિતની 
સેવાભાવી સંસ્થાઓ પણ ફોટોગ્રાફ્સ સાથે કાર્ય ક્રમની 

વિગતો અમને મોકલી આપો.

અમદાવાદ, તા.13

સુપ્રીમ કોર્ટ દ્વારા કોઈ પણ 
ગુનાના આરોપીને જાહેરમાં માર 
મારવા કે તેનું સરઘસ કાઢવા પર 
સ્પષ્ટ અને કડક પ્રતિબંધ 
ફરમાવવામાં આવ્યો હોવા છતાં 
ગુજરાતમાં આવા બનાવો સતત 
સામે આવી રહ્યા છે, જે બાબત હવે 
અત્યંત ગંભીર વળાંક લઈ ચૂકી છે. 
આ સમગ્ર મુદ્દે ગુજરાત હાઇકોર્ટમાં 
અદાલતી અવમાનના એટલે કે 
કન્ટેમ્પટ પિટિશન દાખલ કરવામાં 
આવી છે, જેમાં પોલીસની બેફામ 
કાર્યશૈલી અને સત્તાના દુરુપયોગ 
સામે આકરા સવાલો ઉઠાવવામાં 
આવ્યા છે. અરજદાર પક્ષે કોર્ટ 
સમક્ષ સ્પષ્ટ રજૂઆત કરી હતી કે 
માત્ર ખાખી વર્દી પહેરી લેવાથી 
પોલીસ કાયદાથી ઉપર કે સંવિધાન 
કરતાં વધુ શક્તિશાળી બની જતી 
નથી. જાહેરમાં સામાન્ય નાગરિક 
કે આરોપીના મૂળભૂત માનવ 
અધિકારોનું હનન કરવું, તેને માર 
મારવો અને જાહેરમાં તેનું સરઘસ 
કાઢી અપમાનિત કરવો એ સભ્ય 
સમાજ અને ન્યાયપ્રણાલી માટે 
અત્યંત શરમજનક અને નિંદનીય 

બાબત છે.
આ સમગ્ર મામલાની વિગતો 

આપતાં અરજદાર પક્ષે અદાલતનું 
ધ્યાન દોર્યું હતું કે ગત ૨૧ જૂનના 
રોજ દારૂના એક કથિત કેસમાં માત્ર 
૧૬થી ૧૭ વર્ષની વય ધરાવતા 
સગીર કિશોરની ધરપકડ કરવામાં 
આવી હતી. કાયદાકીય 
જોગવાઈઓનું ખુલ્લેઆમ ઉલ્લંઘન 
કરીને આ સગીરને સતત ત્રણ 
દિવસ સુધી ગેરકાયદેસર રીતે 
પોલીસ કસ્ટડીમાં પૂરી રાખવામાં 
આવ્યો હતો. ત્યારબાદ જ્યારે તેને 
કોર્ટમાં રજૂ કરવામાં આવ્યો ત્યારે 
અદાલતે તેની સ્થિતિ અને કેસના 
તથ્યોને ધ્યાને રાખી જામીન મંજૂર 

કર્યા હતા. જોકે, સગીરના પિતાએ 
કોર્ટ સમક્ષ અત્યંત ગંભીર આક્ષેપ 
કર્યો છે કે પોલીસ કસ્ટડી દરમિયાન 
તેમના માસૂમ પુત્ર પર અમાનુષી 
અને અસહ્ય શારીરિક અત્યાચાર 
ગુજારવામાં આવ્યો હતો, જેના 
સમર્થનમાં સગીરના શરીરના 
વિવિધ ભાગો પર તીક્ષ્ણ હથિયારો 
અને ગંભીર ઈજાના ઊંડા નિશાનો 
હોવાના તબીબી પુરાવા પણ રજૂ 
કરવામાં આવ્યા છે.

અરજદાર પક્ષના વકીલે 
કાયદાકીય દલીલો રજૂ કરતા 
જણાવ્યું  હતુ ં કે સીઆરપીસીની 
કલમ ૧૫૧ હેઠળ કોઈ પણ 
સંજોગોમાં કોઈપણ વ્યક્તિને 

સતત ત્રણ દિવસ સુધી પોલીસ 
અટકાયતમાં રાખી શકાય નહી. 
તેમ છતાં, નિયમોને નેવે મૂકીને 
સગીરને ત્રણ વખત કલમ ૧૫૧ 
હેઠળ અટકાયતમાં દર્શાવી 
ગેરકાયદસર કસ્ટડી લંબાવવામાં 
આવી હતી. આટલુ ં ઓછું હોય 
તેમ, કાયદાની મર્યાદાઓ 
ઓળંગીને તે સગીરનું જાહેરમાં 
સરઘસ કાઢવામાં આવ્યું  હતુ ં, જે 
સીધેસીધુ ં સર્વોચ્ચ અદાલતની 
માર્ગદર્શિકા અને આદેશોનુ ં ઘોર 
ઉલ્લંઘન છે. બીજી તરફ પોલીસે 
પોતાનો લૂલો બચાવ કરતાં 
એવી દલીલ કરી હતી કે 
આરોપીને જામીન મળી ચૂક્યા 
હોવાથી માર મારવાનો કે 
અત્યાચારનો કોઈ પ્રશ્ન જ 
ઉપસ્થિત થતો નથી.

અદાલતમાં મામલો પહોંચતા 
અને પરિસ્થિતિ વણસતાં આખરે 
પોલીસ તંત્ર દ્વારા ગુજરાત 
હાઇકોર્ટ સમક્ષ બિનશરતી માફી 
માંગવામાં આવી હતી. જોકે, 
અરજદારે આ માફી સામે તીખો 
વાંધો ઉઠાવતાં અદાલતમાં સવાલ 
કર્યો હતો કે શું પોલીસ કોઈ 

નિર્દોષ કે સગીરનું જાહેરમાં 
સરઘસ કાઢીને માત્ર કાગળ પર 
માફી માંગી લેવાથી પોતાની 
જવાબદારીમાંથી મુક્ત થઈ શકે 
અને શું તેનાથી ભવિષ્યમા ંઆવા 
બનાવો અટકશે. આ મામલાની 
ગંભીરતા અને સંવેદનશીલતાને 
પારખીને ગુજરાત હાઇકોર્ટે 
પોલીસની ભૂમિકા સામે આકરા 
સવાલો કર્યા હતા ક ે સગીરની 
કયા ચોક્કસ સમયે ધરપકડ 
કરવામાં આવી હતી અને કયા 
કાયદાકીય આધારે તેને આટલા 
લાબંા સમય સુધી કસ્ટડીમાં 
રાખવામાં આવ્યો હતો. આ સાથે 
જ હાઇકોર્ટે પોલીસ તંત્રને 
સગીરની અટકાયતના પ્રથમ 
દિવસથી લઈને તેને મુક્ત 
કરવામાં આવ્યો ત્યાં સુધીની 
મિનિટે-મિનિટની તમામ 
કાર્યવાહી અને સમગ્ર ઘટનાક્રમની 
વિગતવાર ટાઈમલાઈન 
સોગંદનામા સાથે રજૂ કરવાનો 
કડક આદેશ ફરમાવ્યો છે, અને 
આ ચર્ચાસ્પદ કેસની વધુ સુનાવણી 
આગામી ગુરુવાર પર મુલતવી 
રાખી છે.

અમદાવાદની કઠવાડા GIDCમાં 
આવલેી પ્રાઇવટે લિમિટેડ કંપનીમાંથી 
બ ે કર્મચારીઓએ છેલ્લા બ ે મહિના 
દરમિયાન રૂ. 18 લાખની કિમતના 
10 ટન વજન ધરાવતા 35 પ્લાસ્ટિક 
રો-મટીરિયલના રોલ ચોરી કરી ફરાર 
થઈ જતાં નિકોલ પોલીસ મથકે 
ફરિયાદ નોંધાઈ છે. કંપનીના 
CCTV કેમેરામાં ટેક્નિકલ ખામી 
સર્જાતા મેનજેમેન્ટે મોનિટરિગં હાથ 
ધર્યું હતંુ, જમેાં આ સમગ્ર ચોરીનો 
ભાંડો ફૂટ્યો હતો. ​કઠવાડા GIDC 
સ્થિત યશે લેમ પ્રાઇવટે લિમિટેડ 
કંપનીમાં HR મેનજેર તરીકે ફરજ 
બજાવતા જશવંતસિહ રાજપતૂ 27 
સપ્ટેમ્બરે કંપનીના CCTV કેમેરાનું 
ચકેિગ કરવામાં આવી રહ્યું હતંુ. આ 
દરમિયાન કંપનીમાં જ કામ કરતા 
ધર્મેન્દ્રસિહ ચૌહાણ અન ેમહેશકુમાર 
સોલંકી નામના બ ે કર્મચારીઓ 
પ્લાસ્ટિક રો-મટીરિયલની ચોરી કરતા 
નજરે પડ્યા હતા. કંપનીના માલિક 

પરૂ્વીશભાઈ પટેલે બંન ે શંકાસ્પદ 
કર્મચારીઓની પછૂપરછ કરતાં 
તઓેએ છેલ્લા બ ેમહિનાથી સવારના 
સમયે ચોરી કરતા હોવાની કબલૂાત 
કરી હતી. ચોરી પકડાઈ જતાં બંને 
શખ્સો ચોરીના નાણાં પરત ચકૂવી 
દવેાનો વાયદો કરીન ે કંપની છોડીને 
નાસી છૂટ્યા હતા. અન્ય 
કર્મચારીઓની પ્રાથમિક પછૂપરછમાં 
સામે આવ્યું હતંુ કે, બંન ેઆરોપીઓ 
કંપનીની બોલેરો ગાડી લઈન ેઆવતા 
હતા અન ે 'શઠેના કહેવાથી માલની 
ડિલિવરી કરવા જઈએ છીએ' તવેું 
ખોટંુ બહાનું આગળ ધરી રોજ 2થી 
3 રોલ બહાર લઈ જતા હતા. 
બાદમાં કંપનીના સ્ટોર ઇન્ચાર્જ 
દ્વારા સ્ટોક રજિસ્ટરની તપાસ 
કરવામાં આવતા છેલ્લા બે 
મહિનામાં અલગ-અલગ સાઇઝના 
કુલ 35 રોલ ગુમ હોવાનું ખુલ્યું 
હતું. ચોરાયેલા આ રો-મટીરિયલનું 
કુલ વજન 10 ટન અને બજાર 
કિંમત રૂ.18 લાખ થાય છે. 

અમદાવાદ શહેરના 
ઇસનપુરમા રહેતા અને આશ્રમ 
રોડ ખાતે કોમ્પ્યુટર હાર્ડવેર 
નેટવર્કનો વેપાર કરતા 50 વર્ષીય 
આધેડ સાયબર ફ્રોડનો ભોગ બન્યા 
છે. તેમણે રેપિડો એપ્લિકેશનની 
સર્વિસ બાબતે ગૂગલ પરથી કસ્ટમર 
કેર નંબર શોધી સંપર્ક કર્યો હતો. 
સામે રહેલા સાયબર ગઠિયાએ 
કસ્ટમર સપોર્ટના નામે apk ફાઇલ 
ડાઉનલોડ કરાવી મોબાઇલ હેક 
કરીને એક્સિસ બેંક ખાતામાંથી રૂ. 
95 હજાર ઓનલાઇન ટ્રાન્સફર 
કરી લીધા હતા. પોતાની સાથે 
સાયબર ફ્રોડ થયાની જાણ થતા 
વેપારીએ ઇસનપુર પોલીસ 
સ્ટેશનમાં ફરિયાદ નોંધાવી છે.

​ ઇસનપુર ખાતે સુનીલ 
સોસાયટી પાસે આવેલી રાજેશ્વરી 

કોલોનીમાં રહેતા અને આશ્રમ 
રોડ પર ‘મિત કોમ્પ્યુટર 
સર્વિસીસ’ના નામે હાર્ડવેર 
નેટવર્કનો ધંધો કરતાં ધવલ 
બચુભાઈ શાહ (ઉં.વ. 50) ગત 
7 ઓક્ટોબર 2026ના રોજ 
બપોરે તેમણે ધંધા અર્થે 
વસ્ત્રાપુરથી એલિસબ્રિજની સ્તવ્ય 
હોસ્પિટલ ખાતે પ્રિન્ટર મોકલવા 

માટે રેપિડો મારફતે ટ્રિપ બુક 
કરાવી હતી. જોકે ડિલિવરી બોય 
પ્રિન્ટર આપ્યા વગર જતો રહ્યો 
હતો અને ઓર્ડર મળ્યો ન હતો. 
જેથી તેમણે રેપિડોમાં ફરિયાદ 
કરવા માટે ગૂગલ સર્ચ કરીને 
મળેલા નંબર પર કોલ કર્યો હતો.

​સામેથી વાત કરનાર અજાણ્યા 
શખ્સે ધવલભાઈને 'Customer 

S u p port.apk' નામની ફાઇલ 
મોકલી તે ડાઉનલોડ કરવા જણાવ્યું 
હતું . ત્યારબાદ ફોન ચાલુ રખાવી 
સ્ક્રીન શેર કરાવી ગૂગલ પે મારફતે 
રૂ. 1નું પેમેન્ટ કરવાની પ્રોસેસ 
કરાવી હતી. આ પ્રોસેસ પૂર્ણ થતાં 
જ તેમનો મોબાઇલ હેક થઈ ગયો 
હતો.

થોડી જ વારમાં ધવલભાઈના 
મણિનગર સ્થિત બેંકના ખાતામાંથી 
અજાણ્યા શખ્સના બેંક ઓફ 
મહારાષ્ટ્રના ખાતામાં રૂ. 95 હજાર 
ટ્રાન્સફર થઈ ગયા હતા. કોઈ 
ઓટીપી આપ્યા વગર નાણાં કપાઈ 
જતાં તેમણે તાત્કાલિક સાયબર 
હેલ્પલાઇન 1930 પર જાણ કરી 
હતી. જે બાદ ઇસનપુર પોલીસ 
સ્ટેશનમાં આ મામલે ફરિયાદ 
નોંધાવતા પોલીસે ગુનો નોંધી 
તપાસ હાથ ધરી છે.

અમદાવાદ, તા.13

અમદાવાદના વસ્ત્રાલ 
વિસ્તારમાં આવેલા ઇન્દિરાનગર 
ટેકરા પાસે સોમવારે (12મી 
ઓક્ટોબર) રાત્રે મેદાનમાં પેડલ 
રિક્ષામાં બેસી મજાક-મસ્તી કરતા 
સગીર ભાણાને મામાએ ઠપકો 
આપતાં મામલો લોહિયાળ બન્યો 
હતો. ઉશ્કેરાયેલા સગીરે મામા, 
મામી તથા અન્ય એક વ્યક્તિ પર 
ચપ્પુ વડે હુમલો કર્યો હતો. 
ત્યારબાદ ઇજાગ્રસ્ત મામાએ સગીર 
પાસેથી ચપ્પુ છીનવી તેના પર 
વળતો હુમલો કરી તેને પતાવી દીધો 
હતો. આ બનાવમાં સગીરનું મોત 
નીપજતાં રામોલ પોલીસે બંને પક્ષે 
હત્યા અને હત્યાના પ્રયાસ 
સહિતની કલમો હેઠળ સામસામે 
ગુનો નોંધી વધુ તપાસ હાથ ધરી છે.

વસ્ત્રાલ રતનપુરા ગામ પાસે 
ઇન્દિરાનગર ટેકરા ખાતે રહેતા 
દિનેશ પ્રહલાદ દેવીપૂજક અને 
તેમના પત્ની પૂજાબહેન 12મી 
ઓક્ટોબરની રાત્રે મેદાનમાં બેઠા 
હતા. આ દરમિયાન તેમનો સગીર 
ભાણો વિશાલ તેના મિત્રો વિજય 
અને વિશ્વાસ સાથે પેડલ રિક્ષામાં 
બેસી જોરજોરથી મજાક-મસ્તી 
કરતો હતો. દિનેશે તેને મજાક-
મસ્તી ન કરવા ઠપકો આપતાં 

સગીર ઉશ્કેરાઈ ગયો હતો અને 
ટેકરા પરથી ચપ્પુ લાવી દિનેશના 
પેટમાં ડાબી બાજુએ ઘા ઝીંકી દીધો 
હતો. વચ્ચે પડેલા મામી પૂજાબેનને 
કમરના ભાગે તથા સાથે રહેતા 
સુનિલ ઉર્ફે પોસ્કો સુરેશ દેવીપૂજકને 
છાતીના ભાગે ઈજા પહોંચાડી 
હતી.

​દ રમિયાન ગભંીર રીતે 
ઈજાગ્રસ્ત દિનેશે સગીરના 
હાથમાથંી ચપ્પુ ઝૂટંવી લીધું હતું 
અને તેના બગલ નીચે તથા 
કમરના ભાગે ઘા મારતાં સગીર 
લોહીલુહાણ હાલતમાં ઢળી પડ્યો 
હતો. તમામને સારવાર અર્થે 
108 મારફતે અસારવા સિવિલ 
હોસ્પિટલ ખસેડાયા હતા, જ્યાં 
ફરજ પરના તબીબે સગીરને મૃત 
જાહેર કર્યો હતો. આ મામલે 

મૃતકની બહને પાયલબહેનની 
ફરિયાદના આધારે દિનેશ સામે 
હત્યાનો ગુનો નોંધાયો છે. જ્યારે 
પૂજાબહનેની ફરિયાદના આધારે 
મૃતક સગીર સામે હત્યાના પ્રયાસ 
સહિતનો ગુનો દાખલ કરી તપાસ 
શરૂ કરી છે.

સગીર નાનપણથી તેના મામા 
દિનેશ સાથે જ રહેતો હતો. 
પિતાના અવસાન બાદ માતાએ 
અન્યત્ર લગ્ન કરી લીધાં હોવાથી 
મામાએ તેનો ઉછેર કર્યો હતો. 
જોકે, છેલ્લા ત્રણ મહિનાથી તે 
મામાથી અલગ થઈને રખડતું 
જીવન જીવતો હતો. સોમવારે રાત્રે 
મામાએ માત્ર જાહેર જગ્યાએ મસ્તી 
કરવાની ના પાડતાં સામાન્ય 
બાબતમાં પરિવારમાં ખૂની ખેલ 
ખેલાઈ ગયો હતો.

અમદાવાદના ઘોડાસર 
વિસ્તારમાં પુનિતનગર ક્રોસિંગ 
પાસે રહેતા સાસરિયાઓ વિરુદ્ધ 29 
વર્ષીય પરિણીતાએ દહેજ પેટે વધુ 8 
તોલા સોનું લાવવા બાબતે શારીરિક 
તેમજ માનસિક ત્રાસ આપ્યાની 
ફરિયાદ પૂર્વ મહિલા પોલીસ 
સ્ટેશનમાં નોંધાવી છે. પરિણીતાના 
બીજા લગ્ન ડિસેમ્બર 2024માં 
થયા હતા, જેમાં પિયરપક્ષે 
યથાશક્તિ કરિયાવર આપ્યો હોવા 
છતાં સાસરિયાઓએ 'અમારા 
ઘરમાં 15 તોલા સોનાનો નિયમ છે 
અને તારા પિતાએ માત્ર 7 તોલા 
આપ્યું છે' કહી મેણાં-ટોણાં મારી 
મારઝૂડ કરી હતી. છેલ્લા એક 
વર્ષથી પિયરમાં રહેતી પરિણીતા 
સાથે સામાજિક સમાધાનના 
પ્રયાસો નિષ્ફળ રહેતાં અંતે ફરિયાદ 
નોંધાવી છે. નિકોલમાં રહેતી 29 
વર્ષીય યુવતીના લગ્ન વર્ષ 2024મા 
ઘોડાસર ખાતે રહેતા યુવક સાથે 

થયા હતા. લગ્નના શરૂઆતના 
20 દિવસ બાદ જ સાસુએ પિયર 
જવાની મનાઈ ફરમાવી ઘરકામ 
બાબતે ઝઘડા શરૂ કર્યા હતા. પતિ 
પણ માતાનું ઉપરાણું લઈને ત્રાસ 
આપતો હતો. એટલું જ નહીં, 
પતિની પ્રથમ પત્નીના જૂના કપડાં 
અને વસ્તુઓ વાપરવા દબાણ 
કરાતું હતું. એક વખત માથું દુખતાં 
બામ મંગાવવા જેવી સામાન્ય 
બાબતે પણ ઝઘડો કરી સાસુ-
સસરાએ માર માર્યો હતો.

અન્ય એક ઘટનામાં ભૂલથી 
ભીના ચંપલ સાથે ઘરમાં પ્રવેશી 
જતાં સાસુએ તે જ ચંપલ વડે માર 
માર્યો હતો. આ બાબતે લગ્ન 
કરાવનાર મધ્યસ્થીને જાણ કરતાં 
સાસરીપક્ષે ઉશ્કેરાઈને પરિણીતાને 
ઢસડી સસરાના પગ પકડાવી માથું 
દબાવી માફી મંગાવી હતી. 
પરિણીતાને તાવ, શરદી અને 
ઉધરસ થતાં હોસ્પિટલ લઈ જવા 
વિનંતી કરી હતી.

અમદાવાદના નારોલ 
વિસ્તારમાં પીપળજ રોડ પર જૂની 
અદાવતની દાઝ રાખી ચાર 
શખસોએ ભંગારના કારખાનામાંથી 
એક 23 વર્ષીય યુવકનું રિક્ષામાં 
અપહરણ કરી, ચાલુ 
રિક્ષામાં માથામાં છરી 
તેમજ શરીરે લોખંડના 
પંચના ઘા માર્યા. જે 
બાદ અવાવરૂ સ્થળે લઈ 
જઈ જમણા પગે 
કુહાડીના ઊંધા ઘા ઝીંકી 
ફ્રેક્ચર કરી નાસી છૂટ્યા 
હતા. બીજી બાજુ 
ગંભીર ઈજાગ્રસ્ત 
યુવકને સારવાર માટે 
હોસ્પિટલ ખસેડવામાં 
આવ્યો હતો. આ મામલે નારોલ 
પોલીસે 4 હુમલાખોરો સામે 
અપહરણ, હુમલો સહુને ગુનો 
નોંધી તપાસ શરૂ કરી છે.

મળતી માહિતી અનુસાર, 
અમદાવાદના ​ ગણેશનગરમાં 
રહેતા અને મુસ્તુફા શેખના 
ભંગારના કારખાનામાં મજૂરીકામ 
કરતા 23 વર્ષીય આમીર સઈદ શેખ 

11મી ઓક્ટોબરના રોજ બપોરે 
કારખાનામાં હાજર હતો. આ 
દરમિયાન અગાઉ થયેલી 
બોલાચાલીની અદાવત રાખી સજ્જુ 
ઉર્ફે શહેઝાદ પઠાણ, તેનો ભાઈ 
ગુલ્લુ, બનેવી સતીષ ઉર્ફે ગડા તથા 

મુકેશ ત્યાં ધસી આવ્યા હતા. ચારેય 
શખસોએ આમીરને જબરજસ્તી 
સજ્જુની રિક્ષામાં બેસાડી અપહરણ 
કર્યું હતું. આમીરે બૂમાબૂમ કરતાં 
સજ્જુએ તેના માથાના ડાબા ભાગે 
છરીના બે ઘા માર્યા હતા અને 
ગુલ્લુએ લોખંડના પંચ વડે શરીર 
તથા હાથ પર માર માર્યો હતો. 
ત્યારબાદ આરોપીઓ દેવ હોટલ 

ચોકડીથી શાસ્ત્રી બ્રિજ તરફ લઈ 
જઈ, મોં પર રૂમાલ બાંધી 
ગણેશનગર પાછળ અવાવરૂ 
જગ્યાએ ઢોરમાર મારવા લાગ્યા 
હતા.

કોઈ જોઈ જશે તેવી શંકા જતાં 
આરોપીઓ તેને 
રિક્ષામાં ગ્યાસપુર, 
ગુલાબનગર થઈ 
પીપળજ એપીએમસી 
માર્કેટ પાછળ 
ઇન્દિરાનગર વિભાગ-
2 નજીક જંગલ જેવી 
જગ્યાએ લઈ ગયા 
હતા. ત્યાં સજ્જુએ 
રિક્ષામાથંી કુહાડી કાઢી 
આમીરના જમણા 
પગના ઢીંચણ પર 

ઊંધા ત્રણ ઘા ઝીંક્યા હતા. 
ગામના લોકો ભેગા થતાં 
આરોપીઓ રિક્ષા લઈને ફરાર થઈ 
ગયા હતા. ઇજાગ્રસ્ત યુવકને 
108 મારફતે એલ.જી. હોસ્પિટલ 
ખસેડાયો હતો, જ્યાં તેના પગમાં 
ફ્રેક્ચર હોવાનું સામે તથા માથાના 
ભાગે ઈજા પહોંચી હોવાનું સામે 
આવ્યું હતું.

અમદાવાદના જુહાપુરા વિસ્તારમાં 
રહેતા અને નારણપુરામાં રેસ્ટોરાં ચલાવતા 
51 વર્ષીય વેપારી સાથે Styrun Health 
Care નામની પેઢીને પ્રાઇવેટ લિમિટેડ 
કંપની બનાવવાના બહાને ચાર શખસોએ 
કુલ 1,18,00,000 રૂપિયાની છેતરપિંડી 
આચરી હોવાની પોલીસ ફરિયાદ નોંધાઈ 
છે. આરોપીઓએ ફર્મમાં 10 ટકા 
ભાગીદારી અને 2 ટકા મેનેજમેન્ટ નફાની 
લાલચ આપીને કાસમઅલી અને તેમના 
પરિવાર પાસેથી 98,00,000 રૂપિયા 
તેમજ તેમના મિત્ર પાસેથી વધુ 

20,00,000 રૂપિયાનું રોકાણ કરાવ્યું હતું, 
પરંતુ બાદમાં ઓડિટના બહાને કોરા ચેક 
મેળવી રૂપિયા પોતાના અંગત ખાતામાં 
ટ્રાન્સફર કરી લીધા હતા અને લાંબા સમય 
બાદ પણ કોઈ નફો કે મૂળ રકમ પરત ન 
કરતા છેતરપિંડીનો આ સમગ્ર મામલો 
પોલીસ મથકે પહોંચ્યો છે.

આ અંગે જુહાપુરામાં રહેતા અને 
નારણપુરામાં રેસ્ટોરાં ચલાવતા 51 વર્ષીય 
કાસમઅલી ખરોડિયાએ પોલીસ ફરિયાદ 
કરી છે. ઓક્ટોબર 2021માં મહંમદ, 
આબીદઅલી, અકબરઅલી અને મંજુરઅલી 
ચુડીયાએ જુહાપુરાના રહેવાસી 

કાસમઅલીનો સંપર્ક કરી તેમની ફર્મ 
Styrun Health Careને પ્રાઇવેટ લિમિટેડ 
કંપની બનાવવા માટે રોકાણની માંગણી 
કરી હતી. તેઓએ ફર્મમાં 10 ટકા 
ભાગીદારી અને 2 ટકા મેનેજમેન્ટ નફાની 
ઓફર આપી હતી. તેમના પર વિશ્વાસ 
મૂકીને કાસમઅલી અને તેમના પરિવારે 

98,00,000 રૂપિયાનું રોકાણ કર્યું હતું. 
આ માટે કાસમઅલીના બે દીકરાઓ, 
કામયાબઅલી અને મોહસીનઅલીના નામ 
પર 5-5 ટકા ભાગીદારીના નોટરાઇઝ્ડ 
કરાર પણ કરવામાં આવ્યા હતા.

મે 2022માં આરોપીઓએ ઓડિટ 
રિપોર્ટ અને લેઝર બુકમાં એડજસ્ટમેન્ટ 
કરવાનું બહાનું કાઢીને કાસમઅલીના 
દીકરાઓ પાસેથી કોરા ચેક લીધા હતા અને 
તે રૂપિયા પોતાના અંગત ખાતામાં ટ્રાન્સફર 
કરી લીધા હતા. ત્યારબાદ વર્ષ 2024માં 
કંપનીને પ્રાઇવેટ લિમિટેડ બનાવવા માટે 
વધુ નાણાંની જરૂરિયાત જણાવીને 

આરોપીઓએ કાસમઅલીના મિત્ર 
પિનલભાઈ શાહ પાસેથી પણ વધુ 
20,00,000 રૂપિયાનું રોકાણ કરાવ્યું હતું. 
આટલો સમય વીતવા છતાં ન તો કંપનીને 
પ્રાઇવેટ લિમિટેડ બનાવવામાં આવી કે 
ન તો કોઈ નફો આપવામા ં આવ્યો. 
વારંવાર માંગણી કરવા છતાં ફર્મનો 
ઓડિટ રિપોર્ટ બતાવવામાં આવ્યો નહીં 
અને રોકાણ કરેલા 98,00,000 
રૂપિયા તથા મિત્રના 20,00,000 
રૂપિયા પરત ન આપીને ચારેય 
આરોપીઓએ કાસમઅલી સાથે છેતરપિંડી 
કરતા પોલીસ ફરિયાદ થઈ છે.

જીવનજરૂરી ખાદ્યપદાર્થોમાં 
ભાવ વધારો ડામવામાં સરકારની 
સુસ્તી વચ્ચે મોંઘવારી ઊંચા કૂદકા 
લગાવી રહી છે અને સામાન્ય 
લોકોની હાલત કફોડી થઈ ગઈ છે. 
અનેકવિધ ખાદ્યચીજો બાદ હવે 
તુવેરના ભાવમાં તોતિંગ ભાવ 
વધારો ઝીંકી દેવાયો છે. તાજેતરમાં 
જ પ્રતિ કિલો તુવેરદાળના ભાવમાં 
30 રૂપિયાનો વધારો ઝીંકી દેવાતા 
તુવેરદાળનું પેકેટ હવે 180-160 
રૂપિયાએ પહોંચ્યું છે. જેના ભાવ 
અગાઉ 130 રૂપિયા હતા. આશરે 
એક વર્ષ કરતા ઓછા સમયમાં 
તુવેરદાળના ભાવમાં 50 ટકાનો 
વધારો થયો છે.

ગુજરાતમાં તુવેરનું વાવેતર 
નોર્મલ 2.56 લાખ હેક્ટરમાં થાય 
છે તે સામે ગત વર્ષે 3.10 લાખ 
હેક્ટર અને ચાલુ વર્ષે 11મી 
ઓક્ટોબર સુધીમાં 3.37 લાખ 
હેક્ટરમાં થયું છે, અર્થાત્ વાવેતરમાં 
31 ટકાનો મોટો વધારો થયો છે. 
ગત વર્ષે રાજ્યમાં વિક્રમી 1.40 

ટન ઉત્પાદન ઉપરાંત બાદ ચાલુ 
વર્ષે પણ 3.71 લાખ ટન 
ઉત્પાદનનો પ્રાથમિક અંદાજ છે. 
સમગ્ર દેશમાં તુવેરનું ઉત્પાદન વર્ષ 
2024-25માં 36.24 લાખ ટન 
અને ગત વર્ષ 2025-26માં 
35.92 લાખ ટન એટલે કે સતત 
બે વર્ષ અગાઉના વષી કરતા વધુ, 

વાર્ષિક 39 લાખ ટનનું ઉત્પાદન 
જળવાઈ રહ્યું છે.

ઉલ્લેખનીય છે કે તુવેર સહિત 
કઠોળ મેથી-કોથમીર જેવા નથી કે 
જે પાક્યા પછી જે તે સમયે જ 
વેચવા પડે, આમ છતાં યાર્ડમાં ગત 
વર્ષ 2025ની નવરાત્રિથી દિવાળી 
વચ્ચેના સમયે તુવેરદાળ 

જથ્થાબંધમાં પ્રતિ 20 કિલો 900થી 
1300 રૂપિયાના ભાવે વેચાતી 
હતી. બે મહિના પહેલા મહત્તમ 
ભાવ વધીને 1500 રૂપિયા 
આસપાસ થયો, ગત સપ્ટેમ્બર-
2026ના અંતમાં પણ 1200-
1725 રૂપિયાનો ભાવ થયો અને 
આજે 2000 રૂપિયાને પાર થઈને 
1480-2022 રૂપિયાની ઉંચી 
સપાટીએ પહોંચી ગયા છે.

ખાદ્યચીજોનું ઉત્પાદન એકંદરે 
જળવાવા છતાં ભાવમાં તોતિંગ 
વધારો સરકારની ભાવ નિયંત્રણમાં 
નિષ્ફળતાને ઉજાગર કરે છે. ભાવ 
સતત વધતા જતા હોય નફાનો 
ગાળો વધારવા ચીજવસ્તુનો સંગ્રહ 
કરાતો હોવાની પણ શંકા છે. પરંતુ, 
સરકારી તંત્ર તો સેવા અને 
વિકાસના સપના દેખાડતા 
કાર્યક્રમોમાં જ ગળાડૂબ છે.

વરસાદનો અભાવ નહીં પણ 
અપુરતા વરસાદથી સર્જાયેલા 
અછતના માનસને સરકારની મુક 
સંમતિ માનીને પ્રોફિટનો ગાળો 
વધારવાના અવસરમાં પરિભ્રત 

કરાતો હોય તે રીતે અનેકવિધ 
ખાદ્યચીજો સાથે સિંગતેલના 
ભાવમાં તેજીનું કૃત્રિમ તોફાન શરૂ 
થયું છે. આજે સૌરાષ્ટ્ર સિંગતેલ 
ડબ્બે વધુ 20 રૂપિયાના વધારો સાથે 
ગત ત્રણ દિવસમાં જ 75 રૂપિયાનો 
એટલે કે કિલોએ 35 રૂપિયાનો 
વધારો ઝીંકી દેવાયો છે.

રાજકોટ, સોમવાર: રાજકોટ 
સિંગતેલ 2935-2985 રૂપિયાની 
આ વર્ષની સૌથી વધુ ઊંચાઈ પર 
પહોંચાડી દેવાયા છે. આજ તેલ હજુ 
ગત ગુરૂવારે 2860-2810 
રૂપિયાના ભાવે વેચાતા હતા. 
સિંગતેલ ઉપરાંત જેના 
ભાવનિયંત્રણના કથિત પગલા 
તરીકે કસ્ટમડ્યુટીમાં મોટો ઘટાડો 
કરાયો, આયાત નિયંત્રણો ઓછા 
કરાયા તેવા સૂર્યમુખી તેલના 
ભાવમાં ઉલ્ટા વધારાનો સિલસિલો 
શરુ થયો છે. ગુરુવારે 2505-
2535ના ભાવે વેચાતું સૂર્યમુખી 
તેલ આજે વધુ 20 રૂપિયાના 
વધાારા સાથે 2565-2595 
રૂપિયાએ પહોંચ્યું છે.

‘પોલીસ વર્દી પહેરે  એટલે  કાયદાથી ઉપર નથી...’ આરોપીઓના 
સરઘસ કાઢવા મુદ્દે  ગુજરાત હાઇકોર્ટ માં કન્ટે મ્પ્ટ પિટિશન

વસ્ત્રાલમાં મજાક-મસ્તીમાં લોહિયાળ ખેલ  ખેલા યો, 
મામાએ ચપ્પુ  ઝંૂટવી સગીર ભાણાને રહેં સી નાખ્યો

વાવેતર 31% વધ્યું   છતાં તુવેરદાળ 50% મોંઘી કે મ? 
સામાન્ય જનતાને લંૂટતી નફાખોર લોબીનો પર્દાફાશ

નારોલમાં જૂની અદાવતમાં 23 વર્ષ ના યુવકનંુ રિક્ષામાં 
અપહરણ, માથામાં છરી અને પગે કુ હાડીના ઘા ઝીંક્યા

ગૂગલ પરથી સર્ચ  કરી ફોન કરવો ભારે  પડ્યો! અમદાવાદમાં 
કોમ્પ્યુ ટર વેપારીના 95 હજાર ઉપડી ગયા, નવી ટ્રિ કથી બચજો!

કરિયાવરમાં 7 તોલા સોનંુ ઓછુ ં  પડતા પરિણીતા પર 
ત્રાસ, પતિ અને સાસુ-સસરા સામે નોંધાઈ ફરિયાદ

CCTV કે મેરા બંધ થતાં મોનિટરિંગમાં ચોરીનંુ રાજ ખૂલ્યું  ! કઠવાડા 
GIDCમાં બે કર્મીઓ 18 લાખના પ્લાસ્ટિક રોલ ઉઠાવી ગયા

કંપનીમાં 10 ટકા ભાગીદારીની લાલચ આપી રે સ્ટોરાં સંચાલક 
સાથે 1.18 કરોડની છેતરપિંડી, ચાર શખસો સામે ફરિયાદ


